
0 ‘QISH DARSLAR1GA QO‘YILADIGAN 
TALABLAR

Birinchi sinf o ‘quvchilari o ‘qishning bir necha turlarini, 
y a ’ni, ravon, tcz cVqishni, ayni paytda, turli janrdagi 
m atnlarni o ‘qib, o ‘rganib olgan bo‘ladilar. Ikkinchi sinf 
o lquvchilari bilan ana shu malakalami takomillashtirishga 
qaratilgan ish tizimi olib boriladi.

Bolalarning o ‘qish tezligini oshirish , ifodali o ‘qish 
malakalarini egallash, badiiy matn ustida ishlash, she’r va 
kichik matnlarni yod olish, tushunganlarini gapirib berish 
kabi ish turlarini ko‘proq o ‘tkazish ko‘zda tutiladi.

O bqish kitobida („Bilim bog‘i“ ), „O na yurtim — oltin 
b e sh ig im “ , „ M ak tab im  — kitobim  — o f to b im “ , „O ltin  
kuz — hosiling yuz“ , „M ehna t  — baxt keltirar“ , „Otalar 
so‘zi — aqlning ko‘zi“ , „Kum ush qish — misoli oqqush“ , 
„Q ushlar va hayvonlar — bizning d o ‘stimiz“ , „ E r ta k la r— 
yaxshilikka yetaklar“ , „Yoz — o ‘tadi soz“ kabi boMimlar 
mavjud.

H ar bir b o ‘lim bolalarga ta ’lim berish bilan birga, bi- 
lim, malaka hosil qilish, ularda voqea, hodisalarga qiziqish 
uyg‘otish, rasmlarni kuzatish, xulosalar chiqarishga o ‘r- 
gatadi.

Kitobdagi rasmlar bolalarning his va tuyg‘u lanni, nutq- 
larini o ‘stirishga ham da u lam i ijodiy tahlil qilishga m o ‘l- 
jallangan. O lquvchilar rasmlarni tomosha qilib, tasvirlangan 
narsa, voqea-hodisalarga o ‘z munosabatlarini bildiradilar, 
ulardan zavq oladilar, o ‘zlari ham ijodiy ravishda asar 
m azm uniga  mos rasm lar ishlashga, o ‘z taassurotlarini 
ifodalashga o ‘rganadilar.

Darslikda berilgan har bir matn o ‘quvchilarning fikrlash 
doiralarini o ‘stirish bilan birga, u larda tevarak-atrofga 
m unosaba t ,  odob-ax loq  m alakalarini o ‘zlarida mujas- 
samlash, asardagi qahram onlarga  taqlid qilish, ulardagi

eng yaxshi xislatlarni egallash , irodali, m ehna tsevar ,  
jasur, kam tar, vijdonli, m ehribon  va iltifotli boMish kabi- 
lam i o ‘zlashtirib borishga qaratilgan.

Shuningdek, o ‘qiganlarini mazmunli qilib gapirib be
rish, fikrni jamlash, uzviylikka e ’tibor berishga alohida aha- 
m iyat qilinadi. S hunday  q ilinganda m atn  m azm un in i  
o ‘zlashtirish ancha oson boMadi. 0 ‘qituvchi bolalarni dars- 
likka nisbatan qanday munosabatda bo lishga , undan  ijodiy 
foydalanishga, m undarijasiga qarab  kerakli asarni tez 
topish, o ‘qishga kirishish uchun  ruhan tayyorlanish va 
shu talablami bajarishga o ‘rgatadi.

0 ‘qu v ch ila rn in g  o ‘quv dasturi  ta lab la r in i  o ‘z lash -  
tirishlari uchun sharoit yaratish, ularni darsda faol qatna- 
shishga undash, o ‘zlashtirish sur’atlari va imkoniyatlariga 
qarab q o ‘shimcha vazifalar berish, darsning qiziqarli va 
samarali b o ‘lishi uchun  mos vazifalardan unum li foy- 
dalanish, dars jarayonida bolalar jamoasi e ’tiborini jalb 
qilgan holda muammoli vaziyatni yuzaga keltirish va uning 
yechimini topish, o 'quvchilarning bilim, malakasini ba- 
holash, uyga beriladigan vazifalarni m e’yorlash, ularning 
zo ‘riqishlarini oldini olish lozim.

0 ‘qish darslariga quyidagi talablar q o ‘yiladi:
— ta ’lim va tarbiya maqsadining birligi;
— ta ’lim va tarbiya vazifalarining birligi;
— ta ’lim va tarbiya manbalarining uzviy bogMiqligi;
— ta ’lim va tarbiya metodlarining birligi.
Har bir dars pedagogik, psixologik, metodik tom ondan 

to‘g‘ri tashkil etilishi, didaktik talablarga amal qilgan holda 
o ‘tkazilishi kerak. 0 ‘qituvchi darsda vaqtni to ‘g ‘ri taqsim- 
lashi, undan unumli foydalanishi zarur. 0 ‘qish darsi o ‘zining 
mazmuni va mundarijasi jihatidan boshqa darslardan farq 
qilishi va ta ’limda yetakchi ahamiyat kasb etishi kerak.

Darsni tashkil etishda bolalar e ’tiborini qiziqarli misollarga 
jalb qilish, tasviriy san’at asarlarini m aroq bilan tomosha 
qilishga qaratish, shu yo‘sinda asosiy mavzuga o ‘tish lozim. 
0 ‘qituvchi darsga tayyorgarlik k o ‘rishda, k o ‘rgazmali

q u ro l la r  tayyorlashda  o ‘quvch ila rn ing  d id in i ,  nafosat 
tarbiyasini o ‘stiradigan m ateriallar tanlashi, uning o ‘zi 
esa darsga hamisha yaxshi kayfiyat bilan kirishi, o ‘quvchilarda 
ham  yaxshi kayfiyat hosil qilishi kerak. Bunday sifatlar 
boshlang‘ich sinf o ‘quvchilari uchun zaruriy odatga ay- 
lanishi lozim.

Darsda bolalarga to ‘!a erkinlik berish, o lqituvchi bilan 
bolalar o ‘rtasida samimiy m unosabat bo‘lishi, ishonch va 
hurm at tobora ortib borishi kerak.

0 ‘tilgan  m avzun i  s o ‘ra sh d a  h a m , yangi m avzuni 
o ‘rgatishda ham bolalarning xotirasini mustahkamlovchi 
omillardan foydalanish, sezgi a ’zolarining ishtirokini ku- 
chaytirish, ko‘rish va eshitish faoliyatlarini rivojlantirish, 
ularning faolliklarini ta ’kidlab, darsda yanada yaxshi qat- 
nashishga undash lozim.

S inf  xonasini dars o ‘tishga tayyorlash, ko‘rsatiladigan 
ko‘rgazmalar, o ‘qib beriladigan har bir matn yoki magnit 
tasmasidan eshittiriladigan yozuvlarni taxt qilib q o ‘yish, 
o ‘quvchilami esa mas’uliyatni his etish va o ‘quv qurollarini 
taxt qilishga o ‘rgatish darsning samarali o ‘tishiga imkon 
beradi.

Mavzuning oson yoki murakkabligiga qarab, dars j a 
rayonida vaziyatni o ‘zgartirish, m uam m oli o ‘qitish usulini 
keng qoMlash, interfaol m etodlardan foydalanish yaxshi 
samara beradi. Bunda bolalar tom onidan  darsning qanday 
o ‘zlashtirilayotganini kuzatib, ularning idrok etish fao
liyatlarini, hissiyotlarini faollashtirish kerak.

S h u n d a y  qilib , o ‘quvch ila rn i  shaxs s ifa tida  kam ol 
topishlarini t a ’minlovchi barcha vositalami qoMlash orqali 
dars sifatining yaxshi boMishiga erishish mumkin.

O Q IS H  TURLARI VA ULARDAN FOYDALANISH 
TEXNOLOGIYASI

O voz chiqarib o ‘qish. O lquvchi ovoz chiqarib o ‘qishi 
uchun aw a l  uni ruhan tayyorlash lozim. Uning o ‘qishini 
atrofdagilar, o ‘rtoqlari, o ‘qituvchi yoki uyda ota-onasi,

aka-uka la ri  esh itayotganin i his va idrok etishi lozim. 
Shundan so‘ng u o ‘rtacha ovozda har bir tovush, b o ‘g‘in, 
so‘z va gaplarni to ‘g‘ri talaffuz qilib o ‘qishi, gaplar orasidagi 
to ‘x tam larga  rioya qilishi, tin ish  belgilari uch raganda  
ovozni pasaytirish yoki to lxtash lozimligini bilish kabi- 
larga o ‘quvchilar e ’tibori qaratiladi.

M azkur o ‘qish turi deyarli har darsda, uyda surunkali 
ravishda takrorlanishi va o ‘qituvchi, o ta -ona  tom onidan  
nazorat qilinishi lozim. Buning uchun m atnni sidirg‘a 
o ‘qitilavermay, balki tanlab o'qitish metodidan foydalanish 
yaxshi natija beradi.

0 ‘quvchining ongli o ‘qish malakasini oshirish uchun 
matnlardan so‘ng berilgan savol va topshiriqlarga ularning 
munosabatlarini aniqlash, matn m azmunini erkin ravishda 
so‘zlab bera olish uquvini tarbiyalash lozim.

„ 0 ‘qish kitobi“da berilgan ,,Sanog‘idan adashm adi“ , 
„Kuy sehri“ , „ 0 ‘quvchiga esdalik“ , „Ish ishtaha ochar“ , 
„M usavvir Q orbobo“ , „M aq tan ch o q  ay iq“ , „ D e h q o n -  
bobo“ kabi qator m atnlarning m azmunini tushunib, m a ’- 
lum xulosa chiqarish uchun o lqituvchi bolalarga yoMlanma 
berishi, ularni faollashtirishi kerak.

0 ‘qish darslariga q o ‘yilgan talablar bir-biriga bog‘liq 
holda amalga oshiriladi. Bolalar ongli o ‘qishga o ‘rgan- 
masalar ifodali o ‘qish unsurlarini yaxshi o ‘zlashtira ol- 
maydilar. Yoki ravon, tushunarli o ‘qimasalar o ‘qish tez
ligini oshirish mumkin emas. Dem ak, o ‘qish turlari o ‘zaro 
bir-biri bilan uzviy bog‘liqligini o ‘qituvchi e ’tiborga olishi, 
dars jarayonida ulardan navbat bilan foydalanishi, o ‘quv- 
chilami hamm a turdagi o ‘qishga o ‘rgatishi, o ‘rtacha ovozda 
o ‘qishga odatlantirishi lozim. Shunday qilinganda bolalar 
sekin-asta ham m a o ‘qish turlarini o ‘zlashtirishga muvaffaq 
bo‘ladilar.

O voz chiqarib o ‘qish keng tarqalgan o ‘qish turidir. 
Bu o ‘qish turini qoMlash uchun aw a l  o ‘qituvchi bolalarga:

— Hozir navbat bilan eshitilarli qilib o ‘qiysiz. Shosh- 
may, xatosiz, jumlalarni oxirigacha to ‘liq o ‘qing. H ar bir

gapdan  so ‘ng biroz tin oling, s o ‘ng navbatdagi gapni 
o ‘qing. H am m a o ‘rtoglining o ‘qishini eshitib, m atnni xat- 
c h o ‘p bilan kuzatib t u r s i n , - - d e b  ta ’kidlaydi.

S o ‘ng o lquvch ila r  m atnn i  navbat b ilan  o ‘qiydilar. 
0 ‘qituvchi bolalarni kuzatadi. Kim diqqat bilan o ‘rtog‘ini 
tinglamoqda. Kimdir e ’tiborsiz o ‘tiribdi. Shunday paytda 
o ‘qituvchi bolalar e ’tiborini matn m azm unini uqib olishga 
qaratib, so‘raganda darrov javob berishga tayyor boMish- 
larini eslatadi.

M asalan, „Javdar non"  m atni o ‘qilganda gap nima 
haqida borayotganini, bu voqea qaysi faslda boMgani, non 
nima uchun bunchalik shirin tuyulganini so‘rab, o ‘quv- 
chilar diqqatini matn m azmunini tushungan holda o ‘qishga 
qaratadi.

Bolalarni tutilib o ‘qishdan, tutilib so‘zlashdan asrash, 
bunday paytlarda ularga:

— Shoshilm a, chuqu r  nafas ol, so ‘ng o ‘qishni yoki 
so‘zlashni davom ettir, — deb eslatish lozim. Bunda bola 
o ‘zida sodir boMayotgan bu holatga befarq qaramay, o ‘zini 
nazorat qilishga o ‘rganadi.

Ovoz chiqarib o ‘qishni yakka-yakka o ‘qish, birgalashib 
o ‘qish bilan navbatlashtirish lozim.

Darslikdagi „Qorbobo" ertagini qismlarga b o ‘lib o ‘qish, 
har bir boMimga sarlavha topish, maqol, tez aytishlarni 
esa birgalashib takrorlab, yod olish topshirig‘i beriladi.

Darsda o ‘qish turlarini navbatlashtirish bilan birga, 
o ‘qish tezligini oshirishga, diqqat bilan o ‘qishga o ‘rgatish 
lozim. M asalan, o ‘quvch ila rdan  biri asarning bir-ikki 
jumlasini o ‘qiydi. Bu paytda boshqa bolalar matnga xatcho‘p 
q o ‘yib kuzatib boradilar. Navbat kelishi bilan ular ham 
m atndag i ikk i-uch  ju m lan i  o ‘qish qoidasiga muvofiq 
o ‘qiydilar. Shunday qilib, bir darsda 10— 12 o ‘quvchiga 
o ‘qitiladi, ularning o ‘qish malakalari tekshirib boriladi. 
K o‘pchilik o ‘quvchilar tom onidan  yo‘l q o ‘yilgan xatolar, 
nuqsonlar: q o ‘shimchalarni tushirib o ‘qish, so‘z urg‘usiga 
e ’t ib o r  q ilm aslik ;  ayrim  o ‘q u vch ila r  to m o n id a n  y o ‘l

q o ‘yilgan xatolar: b o ‘g‘inlab yoki harflab o ‘qish, matn 
m azm unini tushunmaslik hollarining oldini olish lozim.

0 ‘qituvchi barcha  bolalar tom on idan  yo‘l q o ‘yilgan 
xatolarni jam oa  b o ‘lib, ba ’zi bir xatolarga yo‘l q o ‘ygan 
bolalar bilan yakkama-yakka ishlash usulini qo llaydi.

Bolalarga ta ’sirli qilib o ‘qish malakalarini singdirish 
uzoq muddatli ish. Bu o ‘qishning boshqa o ‘qish turlaridan 
farqi shuki, unda bolalar avvalo ravon, tutilmay o ‘qishni 
yaxshi o ‘rganib olgan b o ‘lishlari kerak. H ar  safar ularga:

— Sen t a ’sirli o ‘qi! — deb  t a ’kidlash yaxshi natija  
bermaydi. Bunday paytlarda o ‘qituvchining o ‘zi namunali 
o ‘qishi, ovozini to ‘g‘ri boshqarishi bilan birga, t a ’sirli qilib 
o ‘qishi yaxshi natija beradi. Ayrim m atn , sh e ’riy par- 
chalarni, ertak va masallarni magnit tasmasiga yozib, uni 
bot-bot o ‘quvchilarga eshittirib, birgalashib o ‘qish m ashq- 
larini o ‘tkazsa , bo la la r  b ir-b ir lar iga  ergashib , ifodali 
o ‘qishning dastlabki elementlarini egallab oladilar. Bir
galashib o 'q ig a n d a  n u tq ida  ayrim  kamchiligi boMgan 
o ‘quvchilar o ‘rtoqlari t a ’sirida so ‘zlarni to ‘g ‘ri talaffuz 
etishga o ‘rganadilar. Birgalashib o ‘qishda tez aytish juda  
qo ‘l keladi. Chunki tez aytish matni qisqa, o ‘qish uchun 
osondir.

M asalan,

,,Qo‘riqchi tariqni qo ‘riqladimi,
Tariqni q o ‘riqchi qo 'riqladimi ?“.

Yoki topishmoqlarni ham birgalashib aytish va yod olish 
maqsadga muvofiqdir.

Yozda kiyinadi,
Qishda yechinadi.

Katta-kichik besh o'rtoq,
Uyushsa bo'lar to ‘qmoq.

0 ‘zi bitta, qo 7/ ikkita, tishi yuzta.

Maqollarni yodlashda ham  birgalashib o ‘qish usulidan 
foydalanish mumkin.



Qolgan ishga qor y o g ‘ar.

Bir y il tut ekkan kishi
Yuz y il gavhar teradi.

Yaxshiga yondosh, yomondan qoch.

Ichda o ‘qish m alakalarin i o ‘quvch ila rga  singdirish 
o lqish turlari ichida eng qiyini hisoblanadi. Bu o ‘qish 
turini tez-tez mashq qilish bilan o ‘quvchilarga o ‘rgatish 
mumkin. Ichda o ‘qish bolalar uchun  juda  zerikarli va 
an ch a  murakkabdir.

Bolalar 3—4 gapni ichda o ‘qishni davom  ettirishga 
qiynaladilar. 0 ‘qituvchi bolalarda sodir boMayotgan bu 
jarayonni kuzatishi va ish turini navbatlashtirib turishi 
kerak. Dam olish daqiqalarini o ‘z vaqtida oMkazish bolalarni 
toliqishdan asraydi.

O lquvchilarda o ‘qish malakasi qancha erta shakllantirilsa, 
shuncha foydalidir. Chunki bu o ‘qish turi insonning hayot 
faoliyati uchun bir um r  zarur b o ‘lib, ham m a joyda o ‘qish 
uchun  qulaydir.

Ichda o ‘qish matn yuzasidan olib boriladigan ko‘pgina 
mustaqil ish usullariga, ayniqsa, tanlab o ‘qishga asos b o ‘lib 
xizmat qiladi.

Ikkinchi sinfda bolalar bir necha o ‘qish turlarini egallab 
olgan boMadilar. Tanlab o ‘qish uchun turli janrdagi asar- 
larni tavsiya etish m um kin . M asalan , asarda  ishtirok 
etuvchilar tilidan o 'qish yoki gapirish:

— Bolalar, kirn qaysi asardagi q a h ra m o n la r  tilidan 
o ‘qimoqchi?

Albatta, bolalar o ‘zlari yoqtirgan hayvon yoki hasha- 
rotlar tilidan o ‘qishni aytadilar. Shunda o ‘qituvchi:

— Mayli, faqat shu asarni a w a l  d iqqat bilan ovoz 
chiqarib o ‘qib chiqing. So‘ng ichda o ‘qing. Key in ular tilidan 
gapirib ко1 ring. Agar o ‘xshatsangiz yaxshi baho olasiz, — 
deb o ‘quvchilarni rag'batlantiradi.

M asa lan , , , 0 ‘roq va K o m b ay n "  masali yoki „ U r ,  
to ‘q m o q “ ertagi asosida o ‘quvchilar o ‘zlariga mos qah-

ramonlarni tanlab oladilar. Cholning so‘zlarini aytadigan 
bola odamlarga yaxshilik qilishni o ‘ylaydigan kishi tilidan 
muloyim, yoqimli; laylakvoy tilidan so‘zlash uchun titroq 
ovozda, yalinib gapirish; shuningdek, boyning ochko‘z- 
ligini ifodalash  u c h u n  b o sh q a  o ‘quvch i  h a m m a n in g  
nafratini uyg‘otadigan tarzda o ‘qishi yoki gapirishi lozimligi 
aytiladi.

Bolalar tanlagan qahram on va asarda ishtirok etuvchilar 
tilidan o ‘qish orqali ravon o ‘qishga tezda o ‘rganib ketadilar.

Bunday asarlar darslikning ham m a boMimlarida mavjud. 
0 ‘quvch ila r  bunday  asarni o ‘q ishda  ha r  b ir  ob raz  va 
personajning xatti-harakatlari , tashqi qiyofasi va ichki 
kechinmalarini ham ifodalashga harakat qiladiiar. Bunday 
pay tda  m agnit lentasiga yozib q o ‘yilgan yoqim li kuy 
eshittiriladi. Bolalar kuy ta ’sirida o ‘qiydilar yoki gapiradilar. 
Bunday holat o ‘quvchida ko‘tarinki kayfiyat paydo qiladi, 
ularga m h bag‘ishlaydi.

T o ‘g ‘ri o ‘qish tu sh u n a r l i  q i lib , xa tosiz  o ‘q ishd ir .  
M a ’lumki, ayrim o ‘quvchilar ko‘pincha b a ’zi harflarni 
tu sh i r ib ,  b o ‘g ‘in la r ,  s o ‘z la rn in g  o ‘rn in i  a lm a s h t i r ib  
o ’qiydilar. Bunday xatolarga yo‘l q o bymasliklari uchun 
qiynalib o ‘qiydigan o ‘quvchilarga katta hajmdagi matnlarni 
qismlarga b o ‘lib o ‘qishni tavsiya qilish anchagina yengillik 
yaratadi.

T o ‘g‘ri o ’qishga o ‘rgatish uchun quyidagi ishlarni amalga 
oshirish mumkin:

— dastlab 3—4 b o ‘g‘inli so‘zlarni ravon o ’qish, 5—6 
bo‘g‘inli so‘zlarni esa b o ‘g‘inlarga b o ‘lgan holda o ‘qish;

— tan ish  m atn la rn i  o ‘q i tishda  o ‘qish s u r ’ati b iroz  
oshiriladi. Shunday qilinganda bolalar notanish matnlarni 
ham  tutilmay o 'qish malakasiga ega b o ‘ladilar;

— to ‘g‘ri o ‘qishni o ‘zlashtirish uchun tovush, b o ‘g ‘in 
va so‘zlarni to ‘g‘ri, aniq, sof talaffuz etish katta ahamiyat 
kasb etadi.

M asa lan , ta laffuzda  p, yozuvda esa b yozilad igan  
so‘zlarni to ‘g ‘ri o ‘qishga o ‘rgatish (oftob, serob)\ r tovu-

shini I, у deb (bayroq — bayloq, o'rtoq — о Уtoq) talaffuz 
etishlarining oldini olish uchun bunday so‘zlar yozilgan 
ko‘rgazmalar tayyorlash lozim.

Darslikdagi h a r  b ir  a sardan  so ‘ng o ‘quvch ila rn ing  
fikrlash faoliyatlarini osh iruvchi savollar, topsh ir iq lar  
berilgan. Olqituvchi albatta  ularni o ‘quvchilarga o ‘qitishi 
va mustaqil ravishda javob berishga tayyorlashi kerak. Savol 
va topshiriqlar o ‘quvchilarni ziyraklikka, o ‘z -o ‘zini doim o 
nazora t  qilishga o ‘rgatadi.

DTS talablari asosida ikkinchi s inf o ‘quvchilari o ‘quv 
yilining birinchi yarmida bir daqiqada 30—35 so 'zni, o ‘quv 
yili oxirida esa 70—80 so‘zni o ‘qiy olishlari kerak.

0 ‘quvchilarning o ‘qish malakasini oshirish uchun quyi
dagi la rga alohida e ’tibor berish lozim:

— o ‘quvchilarda yaxshi o ‘qishga ishonch hissini hosil 
qilish;

— savol-javobli m atn la rn i  ko‘proq  o ‘qitish, m atnn i 
tahlil qilishda ham  har ikki o ‘quvchi qatnashishi;

— o ‘q ishn ing  ohangdorlig in i  t a ’m inlash  u c h u n  har 
da rsda  nam u n a l i  nu tq  yozilgan  m agnit ta sm a la r id an  
foydalanish;

— o ‘quvch ila rn ing  lug‘at boylik larin i r ivojlantirish 
uchun  lug‘at burchagi tashkil etib, har kuni 3—4 yangi 
so‘zni o ‘rganishlariga imkoniyat yaratish.

0 ‘qish tezligini oshirish ancha murakkab jarayonlarni 
o ‘z ichiga oladi. Bola tez o ‘qiyman deb shoshiladi, natijada 
xatolarga yo‘l q o ‘yadi. 0 ‘qituvchi o ‘quvchilarda yaxshi 
kayfiyat uyg‘ota  olishi, sinfda yaxshi muhit yaratishi, har 
bir bolada „T o‘g‘ri va ravon o ‘qiy o lam an“ degan ishonchni 
uyg‘otishi fozim.

Ongli o ‘qish jarayonida o ‘qilayotgan matnni tushunib, 
asosiy maqsadni uqib, asardagi ayrim o ‘z va ko‘chm a 
m a ’noli so ‘zlarni izohlash , bunday  so ‘zlar ishtirokida 
g a p la r  tu z ish ,  tuz i lgan  gap la rn i  m a z m u n  to m o n d a n  
jam lab, kichik hikoya hosil qilish, m atnning tugallangan 
qismidagi asosiy fikrni topish mashqlarini tez-tez o ‘tkazish,



m atndag i tab ia t tasvirini, in son larn ing  yaxsh i-yom on  
odatlarini misollar yordamida, asardagi voqealarga bog1 lab 
gapirib berish maqsadga muvofiq. Qaysi ishlar yaxshi va 
u larga ergash ish  m u m k in ,  qaysilari y o m o n ,  u la rd a n  
nafratlanish kerakligini izohlab berishni o ‘quvchilarga 
topshiriq tariqasida tavsiya etish mumkin.

Masalan, P. M o‘m inning „Barcha bola d o ‘st b o ‘lsa“ 
she’ri sizga nima uchun yoqdi? „Kuy sehri“ hikoyasidagi 
q izn ing  gaplarin i topib o ‘qing. U qanday  qilib bu tun  
d a v la tn i  y o v la rd a n  asrab  q o ld i?  „ K a rn a y c h i  s h o h “ 
hikoyasining m azm uni qaysi hikoya m azm uniga yaqin? 
„Mayib kitob“ hikoyasidagi eng qiziq joyni topib o ‘qing. 
Kitob sahifalarini kirn yirtgan deb o ‘ylaysiz? „Shoir bilan 
shoh“ hikoyasi kirn haqida? Alisher n im a uchun buyuk 
shoir b o ‘lib yetishdi? Vaqtning qadrini bilish uchun  nim a 
qilish kerak? Savob ishlardan misollar keltiring. Siz qay- 
silarini qilasiz?

Bolalarda yaxshi odatlar, axloqiy fazilatlarni tarbiyalash 
uchun darslikda juda ko‘p ibratli m atnlar bor.

0 ‘Q IS H  DARSLARIDA NUTQ 0 ‘ST IR IS H

O'qish darslarida o ‘quvchilar nutqini o ‘stirish, ularning 
tafakkur qilish faoliyatlarini kengaytirish orqali o ‘qilayotgan 
matnning mazmunini o ‘zlashtirish imkoni yaratiladi.

Badiiy matnlarni tahlil qilish usuli orqali o ‘quvchilar- 
ning nutqini o ‘stirish maqsadga muvofiqdir.

M a ’lumki, so‘zlashuv tili nutq o ‘stirishning dastlabki 
bosqichi hisoblanib, u asta-sekin takomillashib boradi. 
So‘zlashuv tili esa o'qilgan matnlarni og‘zaki hikoya qilishda 
namoyon boMadi. So‘zlashuvga o ‘rganish barcha darslar 
jarayonida amalga oshadi, lekin o 'qish darslari yetakchi 
aham iya t  kasb etishi kerak. Kichik  yoshdagi m ak tab  
o'quvchilaridagi m a ’naviy kamolot ona  tili orqali mujas- 
samlashadi. Ona tili, shu jum ladan, o ‘qish va nutq o ‘stirish 
ta ’lim-tarbiya jarayonidagi eng m uhim  vositalardandir.

0 ‘quvchilarning og‘zaki va yozma nutqlarini m e’yor- 
lashda , u larn ing  m utanosib lig in i t a ’m in lashda , milliy 
tilning tabiati va o ‘ziga xos xususiyatini belgilashda, ifoda 
va talaffuz qonuniyatlarini aks ettirishda ohangdorlik, ya’ni 
qiroat bilan o ‘qishning amaliy ahamiyatini o ‘stirish, adabiy 
til m e’yori va mezonlariga rioya qilish, o ‘qish metodlarini 
takomillashtirish yoMlarini izlash va eng qulaylarini am a- 
liyotga tatbiq qilish zarur.

Adabiy til tushunchasi keng qamrovli, ko‘p qirrali hodi- 
sadir. Adabiy til taraqqiyoti barqarorligini t a ’minlashda 
bolalarning yoshlikdan nutq madaniyatlarini tarkib topti- 
rish va tarbiyalash lozim.

Til qonunining ta’limga tatbiqi munosabati bilan bolalarni 
o ‘qishga o ‘rgatishdagi usullarni to ‘g ‘ri qoMlash (ko‘rgaz- 
malilik, tarqatib  beriladigan topshiriqli qog‘ozlar bilan 
ishlash yoMlarini bilish) usullari takomillashtiriladi.

0 ‘quvchilaming bilish faoliyatlarining o ‘ziga xos taraqqiy 
etishini hisobga olish, ayniqsa, ularning ruhiy, fiziologik 
xususiyatlari bilan bog‘liq boMgan ishlarga yetarli ahamiyat 
qilish lozim. Ularga nisbatan e ’tiborni kuchaytirish, mehrli 
va hamisha shirinsuxan boMish zarur.

Bola shaxsi pedagogik va psixologik nuqtayi naztirdan juda 
nozik  h is - tu y g ‘ularga boy b o ‘lib, o ‘qituvchi an a  shu 
tuyg‘ularni ilg‘ashi, bola ruhiyatini ko‘tarishi, t a ’lim jara 
yonida insonparvarlik tarbiyasiga alohida e ’tibor berishi 
zarur.

D arslikda berilgan m avzular, m atn la r  ana  shu j ih a t-  
larni rivojlantirishga qaratilgan.

Masalan, „Ruxsat so‘rash odobi“ , , ,D o‘stlikning xo- 
siyati“ , „Kuy sehri“ , , ,D o‘st tu tm oq haqida“ kabi m atn 
larni o ‘qish orqali bolalarda bir-birlariga mehr, m uhabbat 
kabi yaxshi xislatlar paydo boMadi.

0 ‘quv dasturining o ‘qish boMimida bolalarning eshitish 
uquvlarini tarbiyalash, tez, sekin, qattiq, har xil ohang- 
dagi gaplarni eshitib, idrok etish talab qilinadi. Talaffuzning 
sofligini t a ’minlash dasturdan keng o ‘rin olgan. 0 ‘quv- 
chilar nutqidagi nuqsonlarni bartaraf etish ko‘zda tutilgan.

13



Bolalarning o ‘z fikr-taassurotlarini ifodalash lari uchun 
savol-javobli nutqni egallashlariga ko‘proq o ‘rin beriladi. 
His-tuyg‘uli nutq, fikrni t a ’sirli ifoda etish, o ‘qish paytidagi 
nutq, ertak aytib berishdagi ohang va nutq, hazil-m uto- 
yibadagi nutq uyg‘unlashishi, o ‘quvchilarga zavq-shavq 
bag‘ishlashi lozim.

O lquvchini yakka holda gapirishga o ‘rgatish (monolog 
nutq)ga qaratilgan talablar: rasmlar vositasida so ‘lzashuv, 
ko‘rgan, eshitganlarini tartib bilan ifoda etish. Nutq o ‘stirish 
bilan bolalarning ta sa w u r  va tafakkur qilish faoliyatlari 
bog‘liq holda uzviy rivojlantiriladi. Shuningdek, bolalarni 
o ‘qituvchi rahbarligida tayanch  so ‘zlar yo rdam ida  o ‘z 
fikrlarini bayon qilish, shunday usullar bilan ular lug‘a- 
t in ing  ortib  borishiga erishiladi. Bolalarni faollikka o ‘r- 
gatish uchun m a’nodosh so‘zlarni topish o ‘yinlarini tash- 
kjl etish, bunday so‘zlam i nutqda o ‘rinli qoNlashni, gap 
tuzishda esa so‘zlar orasidagi bogManishga mos turli o ‘x- 
shatishlar topish kabi ishlar doimiy ravishda o ‘tkaziladi. 
Rasmlarga yoki tasviriy vositalarga qarab gap tuzishni, 
gapda so‘zlarning tartibiga, u larn ing  bir-biriga bog ‘la- 
nishiga, so ‘zlar o 'rn in i  a lm ashtirib , gapni qayta  tuzib 
o ‘qishda izchillikka rioya qilish mashqlarini o ‘tkazishga 
e ’tibor beriladi.

Hikoya, ertaklar matnini so‘zlab berishda qahram onlar  
ovoziga taqlid qila bilish; rasm va narsalarni taqqoslab 
tasvirlash, sayr, tom osha, o ‘yin, m ehnat haqida hikoya 
qilish, misollar keltirish, m atnda  tasvirlangan voqealar 
haqida xulosalar chiqarish, badiiy m atn  ustida ishlashga 
o ‘rgatish, matnni qismlarga b o ‘lib, ular m azmuniga mos 
sarlavhalar topish, ijodiy rasmlar ishlash kabi jarayonlarda 
bolalar tafakkur qilishga o ‘rganadilar.

Bolalarda nutq madaniyatini tarbiyalash uchun og‘zaki 
nu tq  n am una lar idan  foydalanish , ularga taqlid  qilish, 
ko‘proq yod olishga e ’tibor berish mashqlarini o ‘tkazish 
tavsiya etiladi. Bolalarga hamisha o ‘z nutqiga e ’tiborli boMish, 
o ‘rtoq la rin ing  nutq iga  od ilona  bah o  berish , m asalan ,

„tushunarli" , „yoqimli", „yoqimsiz" kabi iboralarni farq- 
lash o ‘rgatiladi. Jum ladan, yoqimli she’rlar o ‘qib berish, 
A lisher Navoiy sh e ’rlarining nafis ekanligini bolalarga 
uqtir ish  u ch u n  o ‘q ituvch in ing  o ‘zi tarixiy m anbalarni 
chuqu r  o 'rganishi, ulardagi boy merosni bilishi, kerakli 
o ‘rin larda  u lardan  ijodiy ravishda foydalanishi lozim. 
Navoiy, Rumiy, Sa’diy, Fuzuliy, Yusuf xos Hojib, M ah 
m ud  K oshg‘ariy, A hm ad Yassaviy, M ah tum qu li ,  Av- 
loniy kabilarning bolalarga mos asarlaridan nam unalar  
o ‘qib berish orqali boy madaniy merosimiz bilan bolalarni 
tanishtirish, milliy madaniyatimiz durdonalaridan xabar- 
do r  qilish maqsadga muvofiqdir.

Kichik yoshdagi m aktab  o ‘quvchilarin ing yod olish 
qobiliyatlarini rivojlantirish borasida o ‘tmishdagi maktablar 
taijibasi juda  q o ‘l keladi. Q adim da maktablarda bolalar 
o^ igan la rin i  yod olish usullarini o ‘zlashtirib olganliklari 
uchun  ularning xotiralari yaxshi b o ‘lganligi m a ’lumdir. 
Shularni hisobga olib, o ‘quv dasturida  yodlash uchun  
12— 14 ta she ’r namunalari berildi. U lar ham  ta ’limiy, 
ham tarbiyaviy ahamiyatga egadir. She 'rni yoddan aytishda 
ifodalilikka, nutq odobiga rioya qilish, shoshilmay, yoqimli 
ovozda o ‘qish talab etiladi.

O lqituvchi nutqi. 0 ‘qituvchi nutqi bolalar uchun na- 
munadir. Endilikda nutq odobi, nutqiy m ahorat, notiqlik, 
notiqlik mahorati maktablar hayotidan keng o ‘rin o lm og‘i 
lozim. Ayniqsa, o ‘qituvchining nutqida ifodalilik yetarli 
b o ‘lsa, albatta  bunday  nutq bolalar nutqiga ham  t a ’sir 
etadi.

0 ‘qituvchi o ‘z nutqining bolalarga qanday ta ’sir eta- 
yo tgan in i  kuzatishi, tushunarli  va qiziqarli b o ‘lganini 
hisobga olishi kerak. Agar bolalar darsda e ’tiborsiz o ‘tirsalar, 
dem ak, o ‘qituvchi nutqining ta ’sir kuchi sust. U o ‘z nu t
qini ham m a bolalarga, goho  ayrim  bolalarn ing  xulq- 
a tvoriga qaratgan holda boshqarishi, qiziqarli misollar 
aytishi, o ‘quvchilar e ’tiborini tortib, o ‘rinli imo-ishoralar 
ishlatishi, q o ‘lni besabab harakatlantirm aslig i, bir nuq- 
taga qarab  emas, balki sinf jamoasining diqqatini toitgan 
holda gapirishi kerak.

0 ‘qituvchi o ‘z nutqida murakkab, uzun jum lalar yoki 
no tan ish , qiyin iboralarni m u n tazam  q o ‘llayvermasligi 
lozim. 0 ‘qituvchining samimiy, mazmunli nutqi bolalarni 
o ‘ziga yaqinlashtiradi, darsga qiziqishlarini oshiradi.

0 ‘qituvchining mahorati shundaki, u o ‘zining yoqimli 
nutqi bilan bir bu tun  jam oaga ta ’lim-tarbiya beribgina 
qolmay, balki ularni yuksaklikka intilishga chorlaydi.

,,0 ‘qish kitobi“ga kiritilgan: ,,Vatan“ , , , 0 ‘lka“ , „El-yurt 
uchun  kurashgan insonlar" , ,,Orzular“ , „Aziz insonlar 
xotirasi“ , „Baxtli bo‘lish osonmas" matnlari o ‘quvchilarda 
Vatanga, insonlarga, tabiatga cheksiz m eh r-m u h a b b a t  
uyg‘otadi.

Tajribalardan m a ’lumki, o ‘qituvchining nutqi o ‘quv- 
chilarni o ‘ziga ergashtirib, ularda ham yoqimli nutq m ada
niyatini tarbiyalaydi.

0 ‘qituvchi nutqidagi ohang ta 'l im -tarb iyada  m uhim  
ahamiyat kasb etib, unda  misiqiylik, yoqimlilik, pauza 
( to ‘xtam), tem p (sur’at) kabi kom ponentlar  borki, bular- 
ning har biri bola faoliyatida o ‘ziga xos rol o ‘ynaydi.

0 ‘qish darslarida ko‘pincha obrazli nutq asosidagi suh- 
bat, savol-javob kabi usullardan foydalaniladi. Tilimizning 
lug‘at boyligi tarkibida yorqin, ifodali nutqni rivojlantirish 
uchun zarur b o ‘lgan ham m a vositalar mavjud. So‘zlarni 
ko‘chm a m a’noda ishlatish imkoniyati va buning natijasida 
so‘zIarning ko‘p m a’no kasb etishi lug‘atimizning yanada 
boyishiga imkon beradi.

Bola nutqining taraqqiyotini aniqlash yuzasidan o ‘tka- 
zilgan tajribalar dastlab so‘zlarning vujudga kelishi va shu 
asosda dastlabki um um iy tushunchalarning paydo b o ‘lib, 
shakllanishini ko‘rsatadi.

0 ‘qish darslarida xilma-xil usullarni qoMlash bola uchun 
qiziqarlidir.

Jum ladan , ovozni saqlay bilish. 0 ‘qituvchi bu ishga 
jiddiy e ’tibor berishi, bunda o ‘zi nam um a boMishi zarur. 
Ovoz pardalarini asrash o ‘quvchi sogMigM uchun nihoyatda 
zarur. Q o ‘shiq, she’r, tez aytish kabi o ‘yin-m ashg‘ulotlarda 
nutq a ’zolarining gigiyenik qoidalariga amal qilishni odat 
tusiga kiritish lozim.

N afas  g im n a s t ik a s in i  o ‘tkaz ish  u c h u n  m utaxassis  
ko‘rsatmaIariga amal qilish lozim.

Bolalarning nutqini o ‘stirishda ikki asosiy talabni hisobga 
olish lozim: og‘zaki nutqdagi izchillik, fikrlash, ifodalilik, 
pauza ( to ‘xtam), tem p (sur’at). Yozma nutqda og‘zaki nutq 
asosida hosil b o ‘lgan bilim-malaka va tushunchalarning 
uzviyligini t a ’minlash.

O g‘zaki nu tqda  so‘zlovchining o ‘ziga xos talaffuzi — 
aksenti b o ‘lib, bunda so‘zlayotgan paytdagi his-hayajon 
to ‘la saqlanadi.

Masalan, „Kuyni sevgan gullar haqida ertak“ ni o ‘qishda 
o ‘qituvchi bolalar diqqatini qizchaning lola ochilishini 
kutgan daqiqalariga qaratib, shunday deydi:

— K ech ir  m en i ,  lo laxon , seni z o ‘rlab o c h m o q c h i  
b o ‘ldim.

Keyin qiz yoqimli kuy chala boshladi.
— Endi hikoyani o ‘zingiz o ‘qib chiqing, lola ochildimi, 

yo‘qmi, bilib olasiz! — deb ularni hikoyani o ‘qishga jalb 
q iladi. „K uych i te ra k “ ertag in i so ‘zlab berayo tganda  
o ‘qituvchining nutqi shunchalik  ta ’sirchan kuchga ega 
b o ‘lishi kerakki, kampirning m ehr bilan asrab, avaylab 
o ‘stirgan teragi xuddi uning farzandidek ardoqli ekanini 
bolalar hus etsin. Buning uchun u hazin ovozda:

— Teragimni olib ketmanglar, u mening ovunchog‘im, 
farzandimdek b o ‘Iib qolgan edi, — degan so 'zlami o ’qiydi.

Bolalar navkarlar tom on idan  sodir qilingan voqeani 
eshitib, kam pirning qayg‘usini his etsinlar, ham dard  b o ll- 
sinlar, hikoyani o ‘qib, adolat uchun  kurashga, kampirga 
yordam  berishga ham m a birday shaylanishgacha borib 
yetsin.

0 ‘qituvchi nutqidan ruhiy ozuqa olgan bolalar matn 
m a z m u n in i  o g ‘zaki s o ‘zlash ja ra y o n id a  u ishlatgan 
so ‘zlarni q o ‘llashga harakat qiladiiar.

Bolalar o ‘z nutqlarini sodda shaklda emas, balki o ‘quv 
dasturi va ta ’lim davlat standarti talabiga ko‘ra jozibali qilib 
tuzsinlar.
2 — Q. A bdullayeva, S. R ahm onbekova 0 n  /?< / A lis h e r  N a v ^ y

Masalan, „Kuz keldi“ gapini „Oltin kuz keldi“ , „Qish 
fasli boshlandi"  gapini , ,G o ‘zal qish fasli yetib keldi“ , 
„Q or  yog‘d i“ gapini „O ppoq, m om iq  qor yog‘d i“ deb 
tuzsalar, o ‘z gaplaridan o ‘zlari zavq olib, ijodiy fikrlashga 
o ‘rganadilar.

N utq  o ‘stirish ishlari (ham og‘zaki, ham yozma) bola
larni bayon, insho yozishga tayyorlaydi. Og‘zaki va yozma 
nutqda  fikrni erkin bayon etish uchun  bolalar m a ’lum 
so‘z boyligiga ega boMishlari va bu so‘zlarni to ‘g ‘ri yoza 
bilishlari kerak. Tabiiyot,  m atem atika ,  tasviriy s a n ’at 
darslarida esa hosil qilingan bilim va malakalami (jumladan, 
so ‘z, tasviriy ifodalar va raqam larni) o ‘rinli ishlatish, 
o^zlari ijodiy ravishda matn mazmuniga mos rasmlar chizish, 
sayr va sayohatlarda olgan taassurotlarini aw a l  og‘zaki, 
so‘ng yozma ravishda ifodalay olishga o ‘rgatiladi.

Davlat ta ’lim standarti talablariga ko‘ra o ‘quvchilar erkin 
fikrlashga o ‘rganishlari lozim. Fikrlash esa bolada darrov 
hosil bo‘lmaydigan jarayon b o ‘lib, uni yuzaga chiqarish 
uchun rejali ish olib borish lozim.

Fikrni rejali ifodalash nutq o ‘stirish ishlarida ayniqsa 
m uhim  aham iyat kasb etadi. Reja tuzishni o ‘quvchilar 
b i r in c h i  s in fd a n o q  m ash q  q ilgan lari  u c h u n  m a ’lum 
ko‘nikmaga ega ekanliklarini hisobga olib, ikkinchi sinfda 
bu ishni tez-tez takrorlash maqsadga muvofiqdir.

M azkur sinfda ham  reja tuzish ishlariga o ’qituvchi 
rahbarlik qilishi va o ‘quvchilarda mas’uliyatni sezish hissini 
yuzaga keltirishi kerak. Reja darak, so‘roq, ba ’zan atov 
gap shaklida ham  tuziladi. Reja asosida bayon qilingan matn 
tahlili o ‘quvchilarga tushunarli boMadi.

M atnni qismlarga boMish va unga sarlavha o ‘ylab topish 
ham o ‘quvchilarning nutqini o ‘stirishga yordam beradi.

Reja tuzish ishlari bir necha turda boMishi mumkin. 
Masalan, asar (hajmi katta b o ‘Isa) bir necha tugallangan 
qismlarga bo‘lib olinadi. So‘ngra har qaysi qismdagi voqea- 
hodisalar aw al og‘zaki tasvirlanadi. Lozim topilsa, ular 
asosida rasmlar chiziladi. Keyin rasmlarga mos sarlavhalar 
q o ‘yiladi va sa r lav h a la rd an  reja s ifa tida  foydalan ish  
o ‘quvchilarga eslatiladi.

Ikkinchi sinfda yozma ishning barcha turlaridan foy
dalanish ko‘zda tutiladi. Bu o ‘quv va ta ’lim davlat stan- 
dartlarin ing talabi b o ‘lib, ko‘p incha  u interfaol usulda 
tashkil etiladi. Interfaol metod nima? Bola egallayotgan 
bilimini har tom onlam a  himoya qila olish uquviga ega 
b o ‘lishi, uni asoslash uchun tayyor turishga o ‘rgatishdir.

Ikkinchi sinfda sodda shakldagi m atnlar asosida bayon 
yozish mashq qilinadi. Insho esa faqat rejadagi so‘roqlar 
yoki yo llovch i  gaplar, tayanch so‘zlar yordam ida yoz- 
diriladi.

Bayon m atn la r ida  ham , insho u c h u n  tan lanad igan  
mavzuda ham m azm um  lo‘nda, murakkab ifodalardan holi, 
shu bilan birga, tarbiyaviy ahamiyatga ega boMishi kerak.

Bayon, insho yozishda rasmli ko‘rgazmalardan, magnit 
tasmasiga aw aldan  yozib qo ‘yilgan bayon matnlari, savollar, 
insho  uchun  tuzilgan rejadan foydalanish ham  yaxshi 
samara beradi.

Dastlab, bolalarga o ‘qish va m ehnat faoliyatlari, so ‘ng 
hayvon va qushlar, o ‘simliklar, mavsumiy o ‘zgarishlar 
haqida insho yozdirish maqsadga muvofiqdir.

Voqea-hodisalarni diafilm orqali ko‘rib, so ‘ng eslab 
qolganlari  asosida insho yozish bolalarga qiziqarli va 
tushunarli b o ‘ladi.

„Z um rad  va Q im m at“ , „Egri va T o ‘g‘ri“ diafilmlaridagi 
voqealarni bayon etish bolalarga unchalik qiyin emas. Bu 
diafilmga doir fikrlarni aw al og‘zaki, so‘ng yozma ifoda 
ettirish yaxshi natija beradi.

Rasmlar asosida insho yozdirish usulini keng q o ‘llash 
loz im . Bu ish ja m o a  b ilan  bajarishga  moM jallanadi. 
Shuningdek , o ‘quvchilar  bilan yakkam a-yakka ishlash 
tartibida o ‘tkaziladi.

R asm lar  asosida insho yozish quy idag icha  am alga  
oshiriladi. Bolalar rasm larni bir-ikki daq iqa  tom osha  
qiladiiar. So‘ng o ‘qituvchi bolalarga savol beradi:

— Bolalar, rasmda nimalarni ko‘ryapsiz?
Bolalar: — Tovuq, xo‘rozlarni, j o ‘ja, kurka, o ‘rdaklarni 

ko‘rdik, — deb javob beradilar.

— Ularni kimlar parvarishlayapti?
Bolalar: — 0 ‘quvchilar parvarishlayapti.
Rasmlar asosida aw al og‘zaki hikoya tuzdiriladi, so ‘ng 

insho yozdiriladi.
Bolalar bilan inshoga tayyorgarlik vaqtida tovuq, x o ‘roz, 

j o ja ,  kurka , g ‘oz, o (rdak  so ‘zlarining qanday  yozilishi 
mashq qilinadi. Buning boisi ba ’zi o ‘quvchilar „tovuq"ni 
tovu, ,,o‘rdak“ ni о ‘relay deb talaffuz etadilar. Agar ular 
bilan m ashq o ‘tkazilsa, insho yozish vaq tida  bunday  
xatolarga yo‘l q o ‘ymaydilar.

Qishda bolalar qushlar hayotini kuzatishni sevadilar. 
Shuning uchun  bu mavzuda insho yozdirish maqsadga 
muvofiqdir. „ 0 ‘qish kitobi“dagi „Qushlar, hayvonlar — 
bizning d o ‘stim iz“ boMimidagi m atnlarni o ‘qiyotganda 
o ‘quvchilarga hakka, m usicha, qarg‘a, zog‘cha , zag‘iz- 
g‘on, kaptar kabi qushlam ing o ‘lkamizda qishlab qolishi, 
sovuq qish kunlari ularga don  sochib  turish  zarurligi 
uqdiriladi. Shuningdek, bahor  kelishi bilan oMkamizga 
qaldirg‘och, bulbul, zarg‘aldoq, sa’va kabi qushlar uchib 
kelishi, ular dala, bog‘larimizda yoqimli sayrashi, qurt- 
qumursqalarni yeb, bizga foyda keltirishi haqida m a ’lumot 
beriladi.

„Qushlar — bizning d o ‘stimiz“ mavzusida odatdagidek, 
aw a l  og‘zaki hikoya tuzdiriladi, so‘ng yozma insho o ‘tka- 
ziladi. Bolalar birgalashib, jam o a  b o ‘lib insho rejasini 
tuzadilar. Reja tuzishda dastlab o ‘quvchilarning nimalar 
haq id a  yozm oqch i  ekanlik lar i  an iq lanad i .  0 ‘qituvchi 
jav o b la rn i  t o ‘ld ir ib ,  re jan i  ta x m in a n  q a n d a y  tuz ish  
kerakligini aytadi.

Reja

1. Sovuq kunlar boshlandi.
2. Qor y o g ‘di.
3. Suv muzladi.
4. Qushlar don axtarih qolishdi.
5. Biz ularga don sochdik.

Insho yozishda bolalarni ijodiy izlanishga undash, o ‘z 
kuzatuvlari asosida tasviriy vositalardan foydalanib gaplar 
tuzishga o ‘rgatish foydalidir

Bolalar nutqini rivojlantirishda xalq og‘zaki ijodining 
ahamiyati katta. Shuning uchun , , 0 ‘qish kitobi“da „ E r
tak la r  — yaxshilikka ye tak la r“ b o ‘limi berilgan. Unga 
kiritilgan ertaklar bolalarni odob-axloqqa o ‘rgatishi, m a’na
viy jihatdan  rivojlantirishi bilan m uhim  ahamiyatga egadir. 
Masalan, „U r,  to ‘qmoq!“ ertagidagi dehqon va boy ob- 
razlari o ‘quvchilar ongida yaxshi va yomonni farqlashga, 
yaxshiga ergashish, taqlid qilish, yom ondan nafratlanish, 
undan  yiroqlashish kerakligi haqida tasavvur hosil qiladi. 
M aqtanchoqlik, aldamchilik, ochko‘zlik juda  yom on odat 
ekanligi, saxiylik, d o ‘stiga mehribon boMish, rostgo‘yIik 
insonning m a’naviy yuksalishiga yordam berishi uqdiriladi. 
Bolalarga ikkita jadval tuzishga tayyorlanishlari aytiladi. 
Biriga yaxshilikka doir so'zlar, ikkinchisiga esa uning aksi 
boMgan so ‘zlar yozish ta ’kidlanadi. 0 ‘quvchilar ikki gu- 
ruhga ajratilib, birinchi guruhdagi bolalar mehribon, saxiy, 
shirinso% yoqimli, g o ‘zal, chiroyli, mehnatkash, e ’tiborli, 
kam tar, aqlli, b ila g ‘on  kabi s o ‘zlar topsa la r,  ikkinchi 
guruh  bolalar yom on, xunuk , q o ‘pol, yo lg ‘onchi, ayyor, 
t o ‘polonchi, tartibsiz, xasis, q izg ‘anchiq  kabi so ‘zlarni 
aytadilar. •

N utq  o ‘stirish ishlarini iqtisodiy tarbiya bilan bog‘lab 
olib borish foydalidir. Bunda oi/a, u y -ro ‘z g ‘or, inoqlik, 
h a m jih a tl ik ,  h a m k o r lik , te ja m k o r lik , fo y d a ,  za ra r , 
dastyorlik, hurmat kabi so‘zlardan foydalaniladi.

0 ‘quvchilar nutqini o ‘stirish ishlari ularning lug‘atini 
boyitish bilan bog‘liqdir. Bolaning so‘z boyligi qanchalik 
k o ‘p b o ‘lsa, u shunchalik  ravon gap irad igan  boMadi. 
Shuning uchun 2- sinfda har bir darsda bola 3—4 ta yangi 
so‘z o ‘rganishi foydalidir. Sinfda alohida lug‘at burchagi 
tashkil etilib, bolalar shu so ‘zlarni o ‘zlashtirib olib, o ‘z 
nutqlarida ishlatishga o ‘rganishlari lozim.

Lug‘at burchagida mavzuga doir so‘zlar tanlab, yozib 
q o ‘yiladi. Masalan, „O talar so ‘zi — aqlning ko‘zi“ b o ‘-

limidagi matnlarni o ‘zlashtirish uchun aql, nasihat, ibrat, 
namuna, izzat-hurmat, foydali, zararli, tenglik, inoq, ittifoq 
kabi so 'zlar yoziladi.

2- sinf o lquvchilari alohida lug‘at daftari yuritib, unga 
o ‘zlashtirilishi lozim b o ig a n  so ‘zlarni yozib boradilar. 
0 ‘qituvchi o ‘quvchilarning lug‘at daftarlarini vaqt-vaqti 
bilan tekshirib, tegishli maslahatlar beradi.

0 ‘Q IS H  DARSLARIDA TARBIYA

Milliy istiqlol mafkurasi xalqimizning 
azaliy an ’analariga, tiliga, diliga, ruhiyatiga 
asoslanib, kelajakka ishonch, mehr, oqibat, 
insof, sabr-toqat, adolat, m a ’rifat tuyg‘u- 
larini ongimizga singdirishi lozim.

I. Л. Karimov

Istiqlol sharofati bilan jamiyatimizda katta o ‘zgarishlar 
ro‘y bermoqda. Jumladan, ilm-fan sohasida islohotlar amalga 
oshirilib, maktablarda o ‘quv-tarbiya ishlari qayta qurilmoqda. 
Ularni jadallashtirish chora-tadbirlari ko‘rilmoqda.

Savodxonlikni oshirish, inson shaxsi ni kamolotga bosh- 
lovchi m a’rifatni rivojlantirish avj oldirilmoqda.

Prezidentimiz I. A. Karimov maktab o ‘quvchilarini milliy 
kamolot y o ‘liga boshlashni m uhim  vazifa qilib belgiladi. 
Uning „T a’lim 0 ‘zbekiston xalqi m a’naviyatiga yaratuv- 
chanlik faolligini baxsh etadi“ degan so‘zlari ko‘p narsalarga 
yangicha yondoshishni talab etadi.

M a ’naviy tarbiya. Ayniqsa, kichik yoshdagi bolalarning 
ongiga Vatan tushunchasini singdirish, ularning dunyo- 
qarashini to ‘g ‘ri shakllantirish, yoshlikdan elim deb, yur
tim deb yashashga o ‘rgatish, e ’tiqodli, g ‘ururli bo‘lib o ‘sish- 
lariga undash davr talabidir.

Bolalarni qadimiy urf-odatlar, tarixiy-milliy qadriyatlar 
asosida tarbiyalash, ularning dunyoqarashlarini shakllan
tirish, insonlarga xos eng yaxshi xislatlarni singdirish kabi 
g‘oyalar, asosan, ular o ‘qiydigan asarlarda jamuljam b o ‘l- 
m og‘i lozim.

Darhaqiqat, ta ’lim va tarbiya birligini ta ’minlash, bola
larni em in-erk in  faoliyat ko‘rsatishga undash orqali sam a
rali natijalarga erishish mumkin.

T a’Iimning maqsadi o lquvchilarga jahon  andazalariga 
m os bilim va m alakalam i singdirishdan iborat b o ‘lsa, 
tarb iyan ing  m aqsadi bolalarni hayot bilan tanishtirish 
(m e h n a t  tufayli o d a m n in g  bax t-sao d a tg a  e r ish ish in i,  
dangasalik , tanballik  yom on  oqibatlarga olib kelishini 
tu shun tir ish )dan  iboratdir.

Darslikda berilgan deyarli barcha asarlar o ‘quvchilarni 
ana shu m hda tarbiyalashga yordam beradi.

H ar bir asardan so‘ng berilgart savollar, topshiriqlar, 
maqol va hikmatli so‘zlar bolalar uchun m uhim ahamiyat 
kasb etadi. Ularning m a’nosini uqib, kundalik ishlari, hayot 
faoliyatlarida q o ‘llashga, ularga rioya qilib ish yuritishga 
yordam beradi.

„O na  yurtim — oltin beshigim“ , „M aktabim  — qutlug‘ 
m akon im , kitobim — o ftob im 11, „K uz  — hosiling yuz“ , 
„O ta lar  so ‘zi — aqlning ko‘zi“ , „E rtak lar  — yaxshilikka 
yetaklar“ boMimlarida berilgan asarlar bolalarda insoniy 
fazilatlarni tarkib toptirib, soflik va ezgulikka chorlaydi.

0 ‘quvchilarni pand-nasihat bilan tarbiyalab boMmaydi, 
balki amaliy mashqlar, kundalik turm ush tarzi misolida 
ibratli ishlarga taqlid etishga undash maqsadga muvofiq 
b o ‘ladi. Masalan, „Javdar non“ hikoyasini o'tishda bolalarga 
don  yetishtirishning mashaqqatli mehnati, nonning aziz 
va m o ‘tabarlig i, un ing  u sh o g ‘ini ham  uvol q ilm aslik  
tushuntiriladi.

Dilmurodga non nima uchun shunchalik shirin tuyuldi? 
degan savolga bolalar to ‘g‘ri javob berish lari uchun ularga 
to 'g ’ri tushuncha beriladi, ya’ni u tinimsiz harakat qildi: 
buvisiga o ‘tin tashib, tandirni qizitishda yordam berdi, 
buvisi xursand b o ‘ldi. Kimki m ehnat qilsa, yegan taomi 
totli boMadi, deb suhbatga yakun yasaladi.

M aktabda  tarbiya surunkali, izchil olib boriladigan 
jarayondir . Darsda qaysi asar o ‘qitilmasin, o ‘quvchilar 
diqqati ko‘proq uning tarbiyaviy tomoniga qaratilishi lozim.

0 ‘quvchilarning xulqini shakllantirish va irodasini tar- 
biyalashda har bir narsa haqida keltiriladigan misollar ularga 
ta ’sir etishi, ularni hayajonlantirishi, quvontirishi lozim.

0 ‘qish darslarining m uhim  jihatlaridan biri bolalarni 
yuksak e ’tiqodli, m a ’naviy yetuk, m as’uliyatni his eta 
biladigan qilib tarbiyalashdan iboratdir.

Bu fazilatlarni yosh avlodga singdirishda o ‘qituvchining 
m ahorati ,  ijodiy faoliyati m uhim  ahamiyatga molikdir. 
Ularda, avvalo, d o ‘stlik, o ‘rtoqlik, do im o xayrli ishlarni 
amalga oshirishga intilish hissini uyg‘otish bolalarning 
to ‘laqonli kamol topishlariga imkon beradi.

0 ‘Q IS H  DARSLARIDA YANGI PEDAGOGIK 

TEXNOLOGIYALARDAN FOYDALANISH

BoshlangNch ta ’lim tizimida o ‘quvchilarni o ‘rta ta ’lim 
bosqichiga tayyorlash bilan birga, ularda o ‘qish, o ‘rganish, 
tashabbus k o ‘rsatish, mustaqil faoliyatni egallash kabi 
sifatlarni rivojlantirish kundalik vazifalarimizdan biridir. 
Bu ishda  yangi pedagogik  texno log iya la rdan  unum li 
foydalanish zarur.

Texnologiya nima? Texnologiya tuzilma, didaktik maq- 
sad, vazifalarni belgilab olishdan boshlanib, ta 'l im  ja -  
rayonini bir butun yaxlitlikka yo‘nalishini nazarda tutadi.

0 ‘qish darslarida joriy  etiladigan texnologiya fanlar 
orasidagi bogMiqlikni ta ’minlash, ortiqcha qiyinchiliklarni 
bartaraf etish, ona tili, atrofimizdagi olam, matematika, 
ashula , tasviriy s a n ’at, j ism on iy  tarbiya kabi fanlarni 
integratsiyalashga qaratiladi.

Yangi pedagogik texnologiya, avvalo, shaxs tarbiyasiga 
qaratilgan b o ‘lib, un ing  m a ’naviy, m a ’rifiy to m o n d a n  
toMaqonli rivojlanishini t a ’minlashi zarur.

Barcha yaxshi ishlar milliy a n ’analar, urf-odatlar ruhida 
amalga oshishi kerak. Bolani ezgulikka yetaklash 0 ‘qituv- 
chining pedagogik mahoratiga ko‘p jihatdan bog‘liq. Buyuk 
alloma, inson ruhiyatining muhandisi Ibn Sino o ‘zining 
„Tib qo n u n la r i“ asarida shunday  fikrni bayon qilgan:

„Tarbiyachining barcha xatti-harakatlari ezgulikdan iborat 
b o ‘lm og‘i lozim. Ezgulik bola ruhiyatiga ta ’sir etib, u 
yoshlikdan faqat yaxshi ishlar ijodkori b o ‘lib qoladi“ .

Buning uchun  o ‘qituvchi yangi pedagogik texnolo- 
giyalarni q o ‘llashga kirishishdan oldin uni loyihalab olishi 
kerak.

Maqsad, vazifalarni rejalab, so ‘ng dars mavzusi asosida 
interfaol usullardan birini q o ‘llashi, keyingi darslarda esa 
u larn i takom illash tir ish i ,  o ‘quvch ila rda  bu vazifalarni 
bajarishga ko‘nikma hosil qilishi kerak.

Test savollari tizimini aw aldan  tuzish, uni maqsadga 
qarab o lquvchilar tom onidan  bajarilishini tashkil etishga 
qaratilishi zarur.

Atrof-muhit bilan tanishtirish o ‘qish darslari bilan uzviy 
bogManadi. Sayr-sayohatlarga borish va ko‘rganlarini o ‘qish 
darslarida gapirib berish, esda qolganlarini yozish, rasmda 
ifodalash o ‘quvchi u ch u n  eng  qiziqarli ish lardan biri 
b o ‘lib, unga har doim yangi-yangi shakl berish lozim.

Bolani zukkolikka, topqirlikka, hoziijavoblikka tayyor
lash bu yangi pedagogik texnologiyaning bir ko‘rinishidir.

Raqobat qilish texnologiyasi. Kichik yoshdan boshlab 
bola o ‘z -o ‘zini boshqara bilishga, intilib, maqsadga yetish 
yoNlarini izlashga o ‘rgatadi.

Faraz qila bilishga oT gatish . Bu usul bolaning tafakkur 
faoliyatini tez su r’atlar bilan rivojlanishini t a ’minlaydi.

Kompyuter savodxonligi

M a ’lumki, davr barcha sohada jadallashtirishni talab 
qilmoqda. Fan-texnika tez sur’atlar bilan rivojlanmoqda. 
Kishilar mehnati tobora yengillashmoqda. Radio, televi- 
deniye, m atbuot insonlarga ruhiy ozuqa, m a’naviy boylik 
baxsh etmoqda. Bular yosh avlod kamolotiga ham  ijobiy 
ta ’sir ko‘rsatmoqda. Bolalar har sohada qiziq narsalarga 
duch  kelm oqdalar. U larning kelib chiqish sabablarini, 
natijalarini anglamoqdalar. Kompyuter tirmushimizga kirib 
keldi. U ndan saboq olish juda qiziqarli kechmoqda.

Kom pyuter bilan ishlashga o ‘rgangan bar bir o ‘quv- 
ch in ing  vaqti tejaladi. O z vaqt ichida k o ‘p bilimlarni 
o ‘zlashtirish imkoniga ega b o ‘ladi.

0 ‘quv das tu r ida  bolalarn i o ‘z vataniga sodiq qilib 
tarbiyalashga qaratilgan bilimlarni o ‘zlashtirishga doir  
b o ‘lim mavjud.

Vatanparvarlik  tarbiyasi o ‘qish darslaridan salmoqli 
o ‘rin olishi lozim. 0 ‘qish darslarida bolalam ing  o ‘zlari 
o ‘sib-ulg‘ayayotgan joylari aziz vatan ekanligini, bu yerda 
turli millat vakillari d o ‘st-inoq yashashi, u lam ing  tillari 
boshqa-boshqa b o ‘lsa ham , maqsadlari yagona ekanligi, 
m ehnat qilib, baxt-saodatga erishish asl maqsad ekanligi 
tushuntiriladi.

0 ‘zbek xalqining eng yaxshi an 'analari, urf-odatlari va 
udumlarini misollar orqali yoritishda, masalan, m ehnat-  
sevarlikka bag‘ishlangan mavzularni o ‘tishda „Birlashgan 
o ‘zar, b ir lashm agan  t o ‘z a r“ , „BoMinganni b o ‘ri y e r“ 
maqollarini va shunga mos holatlarni qiziqarli misollar 
yordamida bayon etish dars samaradorligini oshiradi.

,,Hashar“ so‘zi va lining lug‘aviy m a’nosi, tarbiyaviy 
ahamiyatini ochish , ota-bobolarim iz qadim da hasharga 
qatnashish va savob ish qilish bar bir insonning burchi 
ekanligini aytganliklarini, shuning uchun h a rb irb o la  q o ‘ni- 
qo‘shni, qarindoshlaming biror yumushlari b o ‘lsa, darrov 
hashar yo‘li bilan ularga ko‘maklashishi lozimligi uqdiriladi.

B ola lam ing  yoshlikdan m ehnatga  ixlos q o ‘yisblari, 
sabotli, irodali va qa t’iyatli bolishlariga alohida ahamiyat 
beriladi. K o‘pchilikning mehnati bilan oNkamiz kundan 
kunga go^allashayotgani, turar joylar, m a’muriy binolar, 
zamonaviy m ehm onxonalar qurilgani, m amlakatimiz obod 
bo‘layotganligini t a ’kidlagan holda, h a rb i r b o la  tabiatning 
ekologik holatini yaxshilashga o ‘z hissasini qo'shishi zarurligi 
tushuntiriladi. Masalan, atrofda uyum -uyum  b o ‘lib yotgan 
axlatlar, kolkalamzorlarni payhon qilib to ‘p tepib yurgan 
bolalar yoki ekinzorlarga sigir, q o ‘ylarni q o ‘yib yuborish 
hollari, bular hayotimizning farovonligini buzish ekanligini

t a ’sirli qilib gapirib  berish , b a r  b ir  bo lan ing  bunday  
xatolarga yo‘l q o ‘ymasligini ta ’kidlash lozim.

Наг bir xonadonda gulzor bo‘lishi, ko‘p qavatli uylarda 
ham  tuvaklarda gullar 0‘stirilishi, ozoda b o ‘lish shiorga, 
chaqiriqqa aylanishi, bu ishda bolalam ing faol ishtirok 
etishlari uqdiriladi.

Tabiat va undagi narsalar bolalarni juda qiziqtiradi. Bu 
hoi b o la la m in g  a q l- id rok i ,  farosa tidan  darak  beradi. 
Nozirgi kunda suv va bolalar mavzusi juda  dolzarb bo‘lib, 
uni kichik yoshdagi bolalarga uqdirish juda  m uhim dir. 
T a b ia t  va lining bebaho  n e ’mati b o ‘lgan suvning el- 
yurtimiz, bog‘-rog‘larimizning yashnatishdagi aham iya
tini ongli ravishda anglashga oTgatish lozim. Suv — obi 
hayot, tirikchiligimiz mabayi, uni tejash barchaning vazi- 
fasi ekanligini tushuntirish zarur.

Xalq naqllarida:

Tom a-to  т а к о ‘I b o ‘lur,
Tommay qolsa, c h o ‘l b o ‘lur —

deyilganining ma'nosini hayotiy misollar bilan bolalarga 
ang la tish , to m c h i  suv b ir  o ‘sim likni qurib  qo lishdan  
a s ra sh i ,  e ’t ibo rs iz lik  o q ib a t id a  bekorga  oq ib  yo tgan  
j o ‘mraklarni burab q o ‘yish, tejalgan suvlar necha yillar 
o ‘simlik, daraxtlarning o ‘sishini ta ’minlashi mumkinligini, 
bu ishda, ayniqsa, bolalaming kattalarga yordami muhim 
ekanligini tushuntirish vazifamizdir.

0 ‘quvchilarga o ‘tmish haqida hikoyalar aytish oddiy 
pand-nasihatlardan afzaldir. Bobo, buvilar aytgan quyidagi 
durdona so‘zlar bolalarga ijobiy ta ’sir etadi: „Suvga aslo 
tu p u rm a n g ,  g unoh  b o ‘ladi. O q a r  suvga iflos narsa lar  
t a s h la m a n g ,  bu h a m  ka t ta  g u n o h .  U n d a n  o d a m la r  
ichadilar". D onolar aytishgan:

Suvsiz hayot b o ‘lmas,
M ehnatsiz rohat.

Bahor keldi. Ariq, zovur va kanallarni tozalash kerak. 
Hadem ay tog‘dagi qorlarerib , ariqlarga suv keladi. Tozalab 
q o ‘yilgan ariqlarda suvlar shildirab oqsa, qanday yaxshi.

„Suv va bolalar" mavzusi juda keng. Ana shu mavzuda 
bolalarga saboq berayotganda shoir Qudrat H ikm atning 
,,Suv“ she’rini o ‘qitish va yod oldirish foydali:

Tog‘dan kelar mildirab,
Ariqlardan shildirab,
Muzdek tiniq zilol suv.
Shaldir-shuldir о ‘ynab и —
Qaysi yerdan oqsa ham 
Gurkirab yashnar o ‘lkam.

Suv haqida topishmoqlar aytish, uni rasmlarda ifodalash 
ham  bolalarga alohida zavq-shavq bag‘ishlaydi. Masalan, 
„Ketaveradi, ketaveradi, orqasiga qaram aydi“. Bolalar, 

a lbatta, bu top ishm oqning  javobi suv ekanligini o ‘ylab 
topadilar.

0 ‘quvchilar kitobdagi matnlarni o lqiganlaridan so ‘ng, 
u larga  tab ia t  h o d isa la r i  haq id a  q a to r  savo lla r  b ilan  
murojaat etiladi:

N e g a  b a h o r d a  k o lp y o m g ‘ir  y o g ‘a d i?  N e g a  y e r  
qimirlaydi? N im a  uchun  b o ‘ron boMadi? N im a  uchun 
chaqm oq chaqadi? kabi.

0 ‘qituvchi bu savollarga aniq javob olish uchun bolalar 
bilan suhbatlashishi, tabiatdagi bu hodisalarni ular ko‘z 
o ‘ngida gavdalantirish uchun texnik vositalarga murojaat 
qilishi, k inofilm lardan  pa rcha la r  k o ‘rsatishi, filmdagi 
ay rim holatlarni tahlil qilib, sinash uchun bolalar e ’tiborini 
jalb etishi, kichik laboratoriya ishlarini o ‘tkazishi lozim.

M a sa la n ,  r a n g o - ra n g  k a m a lak n in g  q a n d a y  paydo  
boMishini, atrofga suv sachratayotgan favvora yonida erta 
tongda va kechki paytlarda tum an tushishi sabablarini aniq 
misollar bilan gapirib berishi lozim.

Bolalar diqqatini qiziqarli mashg‘ulotlarga jalb etish yoki 
sayrga olib chiqish tabiat hodisalarini anglashda m uhim  
ahamiyatga ega.

Bir safar o ‘qituvchi imkonini topib yaqin oradagi elek- 
trostansiyaga sayohatga olib borsa, bolalarni bu inshoot 
bilan tanishtiradi:

28



— Bolalar, bu inshootni oqib kelayotgan suv harakatga 
keltiradi. Ana, uzoqda ko‘rinib turgan tog‘dagi qorlar erib 
suvga aylanadi. Suv pastlikka oqadi, uni to ‘sib, m ana, siz 
k o ‘rib turgan inshoot qurilgan.

Keyingi sayohat bug‘doy ekilgan dala, qirga, undan 
keyingisi esa biror mahsulot ishlab chiqaradigan zavod, 
fabrika, korxonaga uyushtiriladi.

H ar bir o ‘qituvchi tevarak-atrofdagi barcha narsalar 
bilan bolalarni yaqindan tanishtirsa, bolalaming tafakkur 
qilish faoliyatlari kengayadi.

0 ‘qituvchi bolalaming sayr-sayohatlarda ko‘rganlarini 
tahlil qilishda faol qatnashishlarini t a ’minlashi kerak:

— Bolalar, ilgari atrofda boMayotgan o ‘zgarishlarning 
sababini odam lar o ‘zlaricha har xil taxmin qilganlar. Ular 
m om aqaldiroq va chaqm oq haqida hech qanday asosli 
bilimlarga ega b o ‘lmaganlar. Endi-chi, olimlarimiz har 
qanday narsani aniqlab, asoslab bermoqdalar. Bir vaqtlar 
o d a m la r  h avoda  u c h ish n i  xayo lda  o rzu  qilib, u c h a r  
gilamlar haqida afsonalar yaratgan b o ‘lsalar, endilikda bu 
xayoliy afsona haqiqatga aylanib, inson faqat samolyot yoki 
vertolyotnigina emas, balki fazoda uchuvchi kemalarni ixtiro 
etganlariga ham  ko‘p vaqt b o ‘ldi. Fazogirlar esa oyga ham 
qadam  q o ‘ydilar.

Bir vaqtlar ertaklarda aytilgan: ko‘zingni yumsang sirli 
b ir kuch yer tagiga olib tushib, yana chiqarib q o ‘yadi, 
degan orzular ushalib, m ana hozir ko‘p qavatli binolarga 
o ‘m atilgan  lift yoki m etro  bekatlariga olib tushadigan 
eskalatorlar mavjudligi haqida, ayniqsa, qishloq joylarda 
yashaydigan bolalarga so ‘zlab berish foydalidir.

B ola lam ing  m a ’naviy to m o n d a n  barkam ol insonlar 
bo ‘lib o ‘sishlarida badiiy matnlardagi mavzular, ularda olg‘a 
surilgan g ‘oyalar m uhim  ahamiyatga egadir.

Darslikda jam oa, uning qudratli kuch ekanligi, bu kuch 
ham m a narsaga qodir  ekanligi haqida ham  tushuncha  
beriladi. Shundan keyin jam oaning  har bir a 'zosi bir-biri 
bilan d o ‘st-inoq b o ‘lishi, shon-shuhrat uchun kurashishi, 
tartibli, o ‘qishda ilg‘or, mehnatsevar bo‘lishi hayotiy misol-

lar va kitobdagi matnlar asosida tushuntirilsa, bolalarda 
jam oaga nisbatan m ehr-m uhabbat uyg‘onadi. Keyinchalik 
o ‘z jamoasi bilan faxrlanishi, shu jam oaning  tuzilishida 
o ‘zining ham  hissasi borligini his va idrok etishi tarbiyada 
m uhim  ahamiyat kasb etadi. Bu yaxshi fazilat, keyinchalik 
bola 0‘sib-ulg‘ayib, katta jam oa hayotida ishtirok etganida, 
xayrli ishlar qilishga, jam oa a ’zolariga hurmat, e ’tibor bilan 
munosabatda bo‘lishga undaydi.

Bolalam ing tabiati shodlikka boy kunlarning tez-tez  
boNishiga, xursandlik onlarida q o ‘shiq aytish, raqsga tu- 
shishga moyil. Shuning uchun turli sanalarga bag‘ishlangan 
asarlarni ham qiziqib o ‘qiydilar.

Mustaqillik bayrami, Konstitutsiya kuni, Hosil bayrami, 
Yangi yil bayrami, Vatan himoyachilari kuni, N av ro ‘z 
bayrami, Qushlar, gullar bayrami, Xotin-qizlar bayrami, 
Xotira va qadrlash kuni, bolalarni himoya qilish kuni kabi 
bay ram larn i  n ishon lash  bolalarga a loh ida  zavq-shavq 
bag‘ishlaydi. Bunda o ‘qituvchining qiziqarli hikoyasi, na- 
moyish qilinadigan ko‘rgazmalar, texnik vositalar orqali 
mavzuning ta ’sir kuchini oshirish mumkin.

0 ‘Q IS H  DARSLARIDA NAFOSAT TARBIYASI

O lqish darslarida bolalam ing  nafosatli b o ‘lib kamol 
topishlariga alohida e ’tibor qaratiladi.

„ 0 ‘qish kitobib‘dagi har bir asarning o ‘quvchilar tom o- 
nidan qiziqib o ‘qilishi va m azm unini berilib eshitishlariga 
erishish, ayrim  m atnlarni bolalarga ta ’sir etishi uchun  
magnit tasmalariga yozib eshittirish ularning qabul qilish 
faoliyatini faollashtiradi.

Asarni estetik idrok etish, uni bolalar tom onidan  his- 
tuyg‘u, k o ‘tarinki ruh bilan qabul qilinishiga erishish 
uchun m atnlarni o ‘qib berish, m azm unin i tahlil qilish, 
rasmlarga qarab gapirib berishga alohida e ' t ib o r  qilinadi.

M aktab, kitob, m ehnat, hunar  haqidagi she’rlar, ta- 
biatga doir matnlar, xalq og'zaki ijodi namunalarini o ‘qish 
va o ‘rgatishda o ‘qituvchining yoqimli ovozi, xatti-harakat- 
lari, mahorati m uhim  ahamiyatga molikdir.

M asalan , sho ir  Y o‘ldosh S u laym onn ing  „T ilag im “ 
she’rini o ‘qib, tahlil qilishda o ‘qituvchi bolalarga murojaat 
etib:

— Shoir  bolalarga qanday  tilaklar bildirdi? — degan 
savolga bolalardan javob olish bilan chegaralanmay, balki 
shu she’r asosida rasm chizishni, uni q o ‘shiq qilib kuy- 
lashni mashq qildirishi ham  foydalidir.

„O ltin  k u z “ b o ‘lim idagi asarlarn i o ‘q ishdan  o ld in  
o ‘qituvchi: Bolalar, kuzda tabiatning ko‘rinishi qanday bo6- 
ladi? K uzni qaysi b o ‘yoqlarni m o ‘l ishlatib tasvirlash 
mumkin? Qaysi mevalar yoqimli is taratadi? kabi savollar 
bilan murojaat qilib, bolalaming taassurotlarini so‘raydi.

Shundan so ‘ng bolalar e ’tibori „Oltin k u z — hosiling 
yuz“ iborasini o ‘qish va m a’nosini tahlil qilishga, nima 
uchun oltin kuz deyilishiga qaratiladi. Uyg‘unning „Kuz 
keldi“ she’ri o ‘qitiladi:

Kuz keldi, bizlarga oltin kosada 
Sharbat ola keldi, bol ola keldi.
Savat-savat qilib shirin mevalar,
Omborlar liq to ‘la don ola keldi.

S he’rni ifodali o ‘qish, to lxtamlarga e ’tibor qilish, bol 
so‘zini yana qanday so‘z bilan izohlash mumkinligi haqidagi 
tushunchalari aniqlanadi.

Shu b o ‘limdagi to p ish m o q la r  ham  bo lalar  zehn in i  
o ‘stirishga yordam beradi:

K o ‘k beqasam to ‘nim bor,
Ichim baxmal b lazon  
Mazam shirin g o ‘yo  qand,
Meni yegan tortmas dard.

— Bunday shifobaxsh narsa nima ekan? — degan savolga 
har kirn o ‘zicha javob beradi.

Tarvuzning shakli, rangi, mazasi haqida bolalar tushun- 
chaga ega boMadilar va uni rasm orqali ifodalaydilar.

0 ‘quvchilarga nafosat tarbiyasi berish usullaridan yana 
biri t a ’sirli o ‘qishdir. T a ’sirli qilib o ‘qish ikkinchi sinf

o'quvchilari uchun qiyin, lekin o ‘quv dasturi talab etgan 
bunday o ‘qishga kirishish uchun, aw alo ,  ruhan tayyor- 
lanishlari, ko‘proq mashq qilishlari kerak.

Nazorat qilinmasa, kolp hollarda bolalar m atnn i haf- 
salasizlik bilan bir ohangda o ‘qiydilar. Bunday o ‘qishning 
boshqalarga ta ’siri kam bo'ladi. Shunday paytlarda bolalar 
e ’tiborini tortib, kim shu she’rni t a ’sirliroq o ‘qib bera ola- 
di, — degan savol bilan murojaat etish mumkin. Ana shunda 
bolalar o ‘rtoqlarining o ‘qigani maqsadga muvofiq boM- 
maganini payqab, undan yaxshiroq o ‘qishlari zarurligini 
his etib, vazifani m as’uliyat bilan bajarishga kirishadilar. 
Shuningdek, , , 0 ‘qish kitobi“da berilgan har bir rasm ularda 
estetik zavq uyg‘otishga xizmat qilishi lozim.

Darslikdagi har bir b o l im dan  keyin o ‘quvchilarga qoldiq 
qog‘ozlardan kichkinagina kitobcha yasash, uni bo lim dagi 
asarlarga mos rasmlar bilan bezash, uning nomini „M ening 
sevimli kitobcham“ deb nomlash aytiladi. Har bir kitob 
bir mavzuga bag‘ishlanadi, ya'ni „Oltin kuz“ , „Kum ush 
qish“ , „M ehnat — baxt keltirar“ kabi nomlanadi. Bolalar 
bu ishni zo‘r ishtiyoq bilan bajaradilar. 0 ‘quv yili davomida 
shunday kitobchalardan bir nechta yasash va eng yaxshilarini 
ko‘rgazmaga qo‘yish o ‘quvchilarga uqdiriladi.

Dars oralig‘ida o ‘tkaziladigan dam  olish mashqlari 
(fizdaqiqalar), she’r yoki so ‘z o ‘yinlari ham  nafosat bilan 
ijro etilishi kerak. Bu ham  estetik tarbiyaning bir turidir. 
M asalan, „ M e h m o n -m e h m o n  o ‘yini“ she ’rini yoddan  
aytganda, bolalarga mehm onlarga salom berayotgandek, 
engashib, odob bilan q o ‘llarini ko‘ksiga q o ‘yib, tabassum 
bilan aytish uqdiriladi.

M ezbon: M ehm on:

— Esonmisiz, — Esonman,
Omonmisiz? 
Bugun bizga 
Mehmonmisiz?

Omonman. 
Bugun sizga 
Mehmonman.

0 ‘Q IS H  DARSLARIDA 0 ‘Q UVCHHARM ING 
M U STA Q IL FAOLIYATI

Mustaqil faoliyat insonni ziyrak va hoziijavob qiladi. Bu 
faoliyat kichik yoshdagi m aktab o ‘quvchilarida uyg‘un 
holda rivojlanishi kerak. Buning uchun, a w a lo ,  o ‘quv- 
chilarni mustaqil faoliyatga ruhan tayyorlash, ularda biror 
ishni qila olishga va shu ishni sifatli qilib bajarishga ishonch 
hosil qilish lozim.

M ustaqil ish turlari qanday  boMishi kerak? A w a lo ,  
ish turlari o ‘qituvchi tom onidan  puxta o ‘ylangan, ta ’lim 
maqsadiga asoslangan va surunkali b o ‘lishi kerak. Bunda 
har bir o ‘quvchining imkoniyati hisobga olinishi, ularning 
yosh xususiyati, nimalarga qiziqishi ham e ’tibordan chetda 
qolmasligi kerak.

0 ‘quvchilarni aqliy rivojlantirishning shartlaridan biri 
o ‘z topshiriqlarini to ‘la „eslab qolib“ bajarishlaridir.

B u n d a  bajarilad igan  ishn ing  m aqsad in i  tu shungan  
( ta sa w u r  qilgan) holda, uning rejasini belgilash va ish 
usulini tanlash, yo‘l q o ‘yilgan xatolami mustaqil topa olish 
va uni tuzata bilishlariga alohida e ’tibor beriladi.

0 ‘quvch ila rn ing  topsh ir iqn i tez, t o ‘g ‘ri bajarishlari 
uchun  qulay usullarni tanlash, uni tashkil etish uchun 
doim iy yetakchi savollar berib, tayanch so‘zlar tavsiya 
etish foydalidir. 0 ‘quvchilarda mustaqil ishlami sifatli qilib 
bajarishda qiyinchiliklar paydo boMishi tabiiy. Chunki hali 
ularning tasawurlari yorqin, so‘z boyligi yetarli emas.

Tajribalar shuni k o ‘rsatadiki, bolalar o ‘qituvchi rah- 
barligida ishlaganda tez m ushohada qiladilar. Bu holga 
o ‘rganib qolmasliklari uchun ko‘proq ularning o ‘zlarini 
mustaqil fikrlashga da ’vat etish lozim. O lquvchilar e ’tiborini 
jalb etish maqsadida matndagi voqealarni eslatib: Nega? 
Nega shunday b o ‘ldi? Seningcha qanday boMishi kerak edi? 
kabi savollar berib, uning fikrini m a’qullab, yana o ‘ylasang 
topasan , juda  yaxshi, juda  soz! kabi rag‘batlantiruvchi 
so‘zlami ishlatish foydalidir. Masalan, ,,Olroqva Kom bayn“ 
masali yuzasidan: 0 ‘roq nega afsuslandi? Kombayn unga 

nim a dedi? kabi savollar berib, bar ikkisini solishtirish 
orqali texnikaning kuch-quw atiga  bolalar e ’tibori tortiladi, 
ha r  bir texnika asbobining hayotim izdagi aham iyatin i 
baholashga o ‘rgatiladi.

Dastlabki bajargan m ustaqil ishidan bola m am n u n  
b o ‘lsa, uning qiziqishlari ortib, yangi-yangi ish turlarini 
amalga oshirishga kirishadi.

M ustaqil ish natijalarini ham isha  tekshirish lozim. 
Tekshirish og‘zaki yoki yozma tarzda b o ‘lishi mumkin.

Bola yozishdan oldin o ‘ylaydi, fikrini og‘zaki jamlaydi, 
so‘ng uni yozishga kirishadi. 0 ‘z fikrini bayon qilish yoki 
q o ‘yilgan biror savol yo masala yuzasidan m ushohada  
yuritish uchun jiddiy fikrlaydi. Bu jarayon (og‘zaki) nutq 
asosida paydo boNadi va mustahkamlanadi.

Masalan, o ‘quvchi o ‘z fikrini yozma ifodalashdan ilgari 
o ‘ylaydi. Pichirlab allanimalar haqida o ‘z -o ‘zicha gapiradi 
(pedagogikada bu faol faoliyat hisoblanadi). Insho yozish- 
ning dastlabki shakllari ana shunday ishlardan boshlanadi. 
Bola m atnni o ‘qib, og‘zaki tahlil qiladi, sarlavhalar o ‘ylab 
topib, qanday rasmlar ishlash lozimligini rejalaydi.

Mustaqil ishlar o ‘quvchilarni toliqtirmasligi, zerikib, 
ishdan ixloslari qaytmasligining oldini olishga qaratilgan 
b o ‘lmog‘i lozim.

M ustaqil ishlarga sarflanadigan vaqt 10— 15 daqiqa 
boNishi, iloji boricha shu m uddat ichida ham  dam  olish 
daqiqalari o ‘tkazilishi maqsadga muvofiqdir.

0 ‘quvchilarni mustaqil faoliyatga o ‘rgatishda quyida- 
gilarga amal qilish lozim:

— beriladigan har bir topshiriq o ‘quvchilarning imko- 
niyatlariga mos b o ‘lsin va qiziqishini uyg‘ota  olsin;

— ish osondan qiyinga, soddadan murakkabga qarab 
yo‘naltirilsin, o ‘quvchiga tushunarli b o ‘lsin;

— ishni bajarishda bolalarda o ‘ziga ishonch hissi uyglon- 
sin, ishga kirishishda ular o ‘zlarida dadillik sezsin;

— mustaqil bajariladigan topshiriqlar yakkama-yakka 
tarzda amalga oshirilsin (ham m a o ‘quvchi uchun bir xil 
topshiriq berish bu mustaqil faoliyat emasligini eslatamiz);

— topshiriqlarni doim o navbatlashtirib, turini almash- 
tirishga alohida ahamiyat berish kerak;

— topshiriqlarni ham m a bir vaqtda boshlab, m a ’lum 
vaqtda tugatishi kerakligini eslatib, bolalarni shu talabni 
bajarishga ko‘niktirish lozim;

— ish joyi ham isha qulay, saranjom-sarishta boMishi 
(parta ustida ortiqcha narsalar bo‘lmasligi) kerak;

— to psh ir iq la r  darsn ing  turli bosq ich ida  bajarilishi 
m um kin ;

— darslik, didaktik materiallar bilan ishlashda uzviylik 
b o ‘lishi m aqsadga muvofiqdir.

Uyga beriladigan vazifalar ham  mustaqil ishning bir 
turidir. Bolalarga, iloji boricha, s inf sharoitida asosiy bilim 
va malakalami singdirish, uyga vazifalar berishni m e’yorlash 
kerak. Bolalar darsdan so‘ng (og‘ir, mashaqqatli mehnatdan 
keyin) tiniqib dam  olsalar, ko‘proq ochiq havoda b o ‘lib, 
harakatli o ‘yinlar, sayr, kuzatishlar bilan vaqtlarini o ‘tka- 
zib, tunda  osuda uxlab, ertangi kungi darslarga yaxshi 
kayfiyat bilan kelsalar, darsni o ‘zlashtirish yaxshi boMadi. 
Shuning uchun  uy vazifalari oson boMishi, asosan, bola- 
lam i kuzatishlarga undashi lozim.

Hozirgi kunda maktablarda iqtidorli bolalar soni tobora 
o rtib  boryapti. Bunday bo lalar  bilan a loh ida  ishlagan 
m a ’qul. Topshiriq turlarini bolalaming imkoniyatlariga qarab 
almashtirish, masalan, bir hikoya yoki she’rni ichda o ‘qitib, 
uning mazmuni yuzasidan savollarga javob berishni mashq 
qildirish m aqsadga m uvofiqdir  (m atn  oxirida berilgan 
savollar o ‘qituvchi tom on idan  a w a ld a n  doskaga yozib 
q o ‘yilgan boMishi kerak).

Mustaqil ish turlaridan yana biri tanlab o ‘qishdir. Bu 
o ‘qish turi o ‘quvchiga ancha yengillik beradi. Chunki o ‘quv- 
chi goh oson, goh murakkab parchani tanlaydi. Harqalay, 
o ‘z kuchiga ishonib ish tutganligining o ‘zi uning mustaqil- 
ligidan dalolat beradi.

Asarda ishtirok etuvchilarning xatti-harakatlarini tushu- 
nib olishda ham tanlab o ‘qish juda  katta yordam beradi.

Bunda o ‘quvchilar m atndan asarda ishtirok etgan qahra- 
m onlarni tasvirlovchi m ateria llar  tanlaydilar. U larning 
tashqi ko‘rinishlarini tasvirlovchi yoki ichki kechinmalarini 
ifodalovchi jumlalarni topadilar.

Tanlab o ‘qish va badiiy matn ustida ishlash bolalarni 
ko‘pgina boshqa qiziqarli ishlarga, jumladan, ifodali o ‘qishga 
yo llaydi. 0 ‘qituvchi bolalarga biror asardan ayrim qismini 
tanlab o ‘qish topshirig‘ini beradi. 0 ‘quvchilar topshiriqni 
bajaradilar. 0 ‘qituvchi ular bilimini tekshiradi va:

— Bolalar, endi shu m atnni ifodali o ‘qishga tayyor- 
laning, — deb topshiriq beradi.

Bolalar bu topshiriqni astoydil bajarishga urinadilar, 
lekin ifodali o ‘qish u lar uchun  an ch a  qiyinlik qiladi. 
Shuning uchun o ‘qituvchi bu o ‘qish turining b a ’zi unsur- 
larinigina shakllantiradi va as ta-sekin  takom illash tir ib  
boradi. Shunday qilinganda bolalar bu o ‘qish turini o ‘z- 
lashtirishga, o ‘z o ‘qishlaridan bahra olishga odatlanadilar.

0 ‘qituvchining ifodali o ‘qishi bolalar uchun nam una 
b o ‘ladi. Ular o ‘qituvchiga taqlid qilib, ovozlarini bosh- 
qarishga harakat qiladilar.

, , 0 ‘qish kitobi“da matnlardan so‘ng va har bir b o ‘lim 
oxirida berilgan savol va topshiriqlar bolalaming mustaqil 
fikr yuritishiga yordam beradi.

0 ‘qilgan asar yuzasidan savollar tuzishni mashq qilish 
mazkur yoshdagi bolalarga murakkabdek tuyuladi. Lekin 
sumnkali mashqlar ularda m a’lum ko‘nikma hosil qiladi. 
Tuzilgan savollar m atndan so‘ng berilgan tayyor savol va 
topshiriqlardan farq qilishini a w a ld an  ularga eslatiladi. 
Buning  u c h u n  asarn i q a y ta -q ay ta  o ‘qib , m az m u n in i  
tushunib olishlari kerakligi uqdiriladi.

0 ‘qituvchi o ‘quvchilarga asarning m a’lum bir qismini 
o ‘qishni va shu parcha yuzasidan qanday savollar berish 
mumkinligini o ‘ylashni topshiradi. Bunday topshiriqlarni 
ham m a birday bajara olmasligi tabiiy. Agar bu topshiriqni 
sinfdagi ko‘pchilik o ‘quvchilar bajarsa, boshqalari ham  
ularga ergashadi.

0 ‘quvchilar  orasida m unozara la r  uyushtirishga ham  
ahamiyat berish lozim. ,,Bahs“ hikoyasida xuddi ana shu 
mavzu yoritilgan, unda  bolalam ing o ‘zaro bahs-m uno-  
zaralari orqali u lam ing maqsad va intilishlari yoritilgan. 
P o ‘lat M o ‘m inn ing  „B archa  bola d o ‘st b o ‘lsa“ s h e ’ri, 
„Alisher bilan bulbul“ hikoyasi o ‘qilgach, ularda olg‘a 
surilgan g ‘oyalarni har bir bola o ‘zicha talqin qilib gapirib 
berishi kerak.

S h e ’r m azm uni yuzasidan, vatanim iz tinch, tu rm u -  
shimiz yaxshi boMishi uchun bolalar nima qilishlari kerak? 
Bu haqda she’rda nimalar deyilgan? degan savollarni berish 
mumkin. Albatta, bolalar „H am m a bola do‘st bo‘lishi kerak“ 
degan  javobni beradilar . Yoki „A lisher bilan bu lbu l11 
hikoyasini o ‘qib, un ing  m azm unin i inshoda ifodalash 
m um kin. Buning uchun aw a l  reja tuziladi:

Reja

/. Alisher qanday bola?
2. U nimalar qilibdi?
3. Bog‘da nim ani eshitdi?
4. Qushning qaysi so 'zi unga yoqib qoldi?
5. Rasmda yana nimalar ifodalangan?

Tolib YoNdoshning „Vaqt11 she’ri asosida ham kichik 
insho yozish mumkin:

Reja

/. Vaqtning qadri nim ada?
2. Vaqt bekor o ‘tmasligi uchun nima qilish kerak?
3. Baxtga erishish uchun nimalarga e ’tibor berish kerak?

Reja tuzishda quyidagilarga e ’tibor berish lozim:
— matnni qismlarga ajratishni mashq qilish;
— har bir qismga mos qisqa sarlavhalar topish;
— reja qismlarini kerakli tartibda ketm a-ket joylash- 

tirish;
— matnga um um iy sarlavha o ‘ylab topish (bu ish jam oa 

ravishda o ‘qituvchi rahbarligida bajariladi).

„ 0 ‘qish kitobi“ga q o ‘shim cha ravishda didaktik m ate
riallar ham  tavsiya etiladi. U nda bolalaming fikrini o ‘s- 
tiruvchi o ‘yinlar, turli boshqotirmalar berilgan.

M a sa la n ,  „ O lt in  kuz  — hosil ing  y u z “ boM im idagi 
materiallarni o ‘qish davomida sabzavotlar va poliz ekinlari 
nom ini katakchalarga joylashtirish, shu so ‘zlar asosida 
kichik hikoya tuzish mashq qildiriladi.

s a b z i
i a V 1 a g i

b a q 1 a J о n
P i У 0 z

к a r a m
q 0 V u n

sh 0 1 g‘ 0 m
t a r V u z

h a n d a 1 a к
к a r t 0 sh к a

r e d i s к a

Bundan tashqari, tez aytishlarni yod olish mashqlari 
tez-tez  o ‘tkaziladi:

Nosir nashvati nokni oldi,
Nashvati nokni Nosir oldi kabi.

0 ‘Q IS H  DARSLARINI JIH O Z L A SH

Qiziqarli dars o ‘tishning asosiy vositalaridan biri ko‘r- 
gazmalilikdir. Ko‘rgazmali qurollar o ‘quvchining nafosat 
tarbiyasiga ta ’sir etib, did-farosatini shakllantirishga xizmat 
qiladi. K o‘rgazmali qurollar shunday tanlanishi kerakki, 
ular o ‘quvchiga tanish bolm aslig i, unda qiziqish uyg‘otib, 
fikrlash doirasini kengaytirishi lozim.

S inf  xonasi saranjom-sarishta b o ‘lm og‘i, unda  faqat 
„Tabiat va m ehna t"  ko‘rgazmasi (haftalik kuzatuvlarni 
belgilash uchun), hafta mobaynida o ‘qiladigan badiiy ada-

biyotlar ro ‘yxati, „Chiroyli yozuv“ namunasi va mate- 
mat ikaga doir ba ’zi ko‘rgazmalar boNsa bas.

Rasmlar, turli didaktik materiallar alohida saqlanadi.
T arqatm a didaktik materiallar — topshiriqlar yozilgan 

qog‘ozlar qutichalarga joylanib, ulardan foydalanish tartibi 
bolalaming o ‘zlariga topshiriladi.

M atn la r  ustida ijodiy ishlashga o ‘rgatish maqsadida 
asarda ishtirok etuvchilarning qiyofalariga mos niqoblar 
tayyorlashni ham  bolalar bilan birgalikda bajariladi va 
dialogli m atn la rn i  o ‘q iganda  u la rdan  foydalanib  sah-  
nalashtirilgan darslar o ‘tiladi. Dars davomida o ‘ynaladigan 
o ‘yinlar, dam  olish daqiqalaridagi harakatli m ashq lar  
uchun  ham  ko‘rgazmalar hozirlash dars samaradorligini 
oshiradi.

T exnik  vositalar dars ja rayon in i  jon lan tir ib ,  o lquv- 
chilarda ko‘tarinki ruh paydo qiladi. Yoqimli kuy tinglab, 
fikrlash yoki kuy ta ’sirida yod olgan she’rlarini aytish, 
d ia f i lm la r  to m o s h a  qilish kab ilar  o ‘qish dars la rin ing  
ahamiyatini oshiradi.

Q uy ida  , ,O lqish  k i to b i“ga k iritilgan boMimlardagi 
asarlarni rejalashtirish va ulardagi ayrim matnlarning tahlili 
b o ‘yicha dars nam unalarin i keltiramiz.

0 ‘qituvchilar u lardan ijodiy ravishda foydalanishlari 
m um kin .

I BO‘LIM 
Ona yurtim — oltin beshigim

1- dars mavzusi: „O ‘zbekistonim“ . Hamza Imonberdiyev 
she ’ri.

Darsning maqsadi: 1. 0 ‘quvchilarning Vatanga b o ‘lgan 
muhabbatlarini shakllantirish.

2. 0 ‘quvchilarning yod olish va to ‘g‘ri, aniq, ongli, 
ifodali o ‘qish ko‘nikmalarini rivojlantirish.

3. Vatan haqidagi tushunchalarin i  va yaxshi o-qish 
malakalarini rivojlantirish.

D ars turi: yangi bilim beruvchi.
D ars uslubi: tushuntirish va ko‘rsatmalilik.
D ars jihozlari: testlar, tarqatm a didaktik materiallar, 

diafilm, magnitofon.
I. Darsning y o ‘nalishi: darsni tashkil qilish, 2 - sinf 

, , 0 ‘qish kitobi“ darsligi haqida m a’lumot berish va kitobning 
ilk betida berilgan rasm va maqol bilan o ‘quvchilami tanish- 
tirish, maqolning m a ’nosini yoritish.

„O na yurtim — oltin beshigim“ boMimiga mos b o ‘lgan, 
ya’ni vatanimizning tarixi va hozirgi kuni tasvirlangan dia- 
filmni namoyish qilish. (Diafilm aw aldan  tayyorlab q o ‘- 
yilgan boMadi va derazalarga ham  qorongMlashtiradigan 
matodan parda boMib, diafilmni boshlashdan aw a l  derazaga 
yaqin oMirgan o ‘quvchilar pardalarni yopadilar.) N a m o 
yish jarayonida har bir kadr yuzasidan tushunchalar berib 
boriladi. Diafilm tugagach, pardalarni ochib, o ‘quvchilar 
bilan savol-javob oMkaziladi:

— 0 ‘zbekiston aw al qanday nom langan ekan?
— Yurtimiz hozirgi kunga kelib qay darajada o ‘zgargan?
— 0 ‘zbekistonning awalgi poytaxti qaysi shahar b o ‘l- 

gan? Hozir-chi?
Jismoniy daqiqa oMkazish.
II. Yangi mavzu. , , 0 ‘zbekistonim “ she’rini suhbatga 

ulagan holda:

— M ana, biz vatanimiz haqida bilimlarga ega b o ‘ldik. 
0 ‘zbekiston deb atalmish diyorimiz faxrlanishga arzigulik 
g o ‘zal va bepoyondir. Shoir Ham za Imonberdiyev , , 0 ‘zbe- 
k istonim “ she’rida vatanimiz bilan faxrlanib, unga juda 
chiroyli ta ’rif bergan. Qani, diqqat bilan eshitamiz, — deydi.

S h e ’r m agnitofon orqali eshittiriladi. (S he’rni 0 ‘qi- 
tuvchi qiroat bilan, mayin musiqa sadosi ostida o ‘qib, 
m agnit lentasiga yozib o lgan boMishi kerak.) S hunda  
o ‘quvchilar  she ’rning mohiyatini yaxshi anglaydilar.

I I I .  S he’r yuzasidan test savollari o ‘quvchilarga tar- 
qatilib, javoblar olinadi.

Test namunalari:

1. 0 ‘zbekistonimiz qanday o ‘lka?

a) chiroyli o ‘lka;
b) nurli o ‘lka;
c) hu r  o ‘lka.

2. N im a tillarda doston?

a) tog‘lar;
b) qushlar;
c) 0 ‘zbekistonim.

3. Bu 0 ‘lkaning erkasi kimlar?
a) sizlar;
b) bizlar;
c) ular.

4. 0 ‘zbekistonning kelajagi kimlarning qoMida?
a) bizlarning;
b) sizlarning;
c) ularning.

Bunda o ‘quvchilar she’r m azm unini qanchalik tu shun
gan lari bilib olinadi, lug‘at ishi o ‘tkaziladi:

voris — kelajak egasi 
giyoh — o ‘simlik

IV. 0 ‘quvchilar test natijalari va darsga qanday qat- 
nashganlariga qarab baholanib, faol ishtirok etgan 0 ‘quv- 
chilar rag‘batlantiriladi.

V. Uyga she’rni yod olish topshiriladi.

2 - dars mavzusi: „O ^bekiston  — mening vatanim 16.

Darsning maqsadi: 1. 0 ‘quvchilarda Vatanga sodiqlik va 
hurm at hissini tarbiyalash.

2. 0 ‘zbekiston, Vatan haqidagi bilimlarini oshirish.
3. Vatanimizning porloq kelajagiga ishonch uyg‘otish.
Dars turi: umumlashtiruvchi.
Dars uslubi: aralash, ko‘rgazmali.
D ars jihozlari: 0 ‘zbekiston shahar va qishloqlari m an- 

zarasi tasv irlangan  rasm lar , ta rq a tm a  d idak tik  m a te 
riallar.

I. Darsni tashkil etish. Uyga berilgan she’rni so ‘rab, 
baholash. 0 ‘tilgan dars yuzasidan savol-javob o ‘tkazish:

— Diafilmda nimalarni ko‘rdingiz?..
— Hozirgi kunda 0 ‘zbekistonimiz qanchalik o ‘zgaribdi?..
— V atanim iz  kelajagi k im larning q o i id a  va unga m u- 

nosib bo‘lish uchun nim a qilish kerak?
II. 0 ‘zbekistonning shahar va qishloqlari tasvirlangan 

rasmlarni ko‘rsatib, suhbatni davom ettirish va yangi mav
zu bilan bogMagan holda tushuntirish.

— Bu rasmlarda 0 ‘zbekistonda hozirgi kundagi juda katta 
o ‘zgarishlar tasvirlangan. Yaqin kelajakda u bundan  ham 
go‘zallashadi, 0 ‘zbekiston kimning vatani? (Bizlarning) 
Barakalla, 0 ‘zbekiston — bizning vatanimiz, uning kelajagi 
sizlarsiz. Bugun o ‘t iladigan m avzu ham  shunday  deb 
nomlanadi: , , 0 ‘zbekiston — mening vatanim".

Yangi mavzu o ‘quvchilarga o ‘qitiladi va o ‘zlashtirish 
qiyin b o ‘lgan so‘zlar yuzasidan lug‘at ishi o ‘tkaziladi.

III. Yangi mavzu yuzasidan savol-javob o ‘tkazish:
— 0 ‘zbekistonda qanday shaharlar bor?
— 0 ‘zbekistonning poytaxti qaysi shahar?
— 0 ‘zbekistonda qaysi millat vakillari yashaydi?

— Vatanimizga qanday farzandlar kerak?
— Uning kelajakda yanada yuksalishi uchun nimalar 

qilishimiz kerak?
T arqatm a didaktik materiallar yordam ida o ‘quvchilar 

bilimlari yanada m ustahkam lanadi. T arqatm a material, 
y a ’ni kartochkalarda har bir o ‘quvchiga individual to p 
shiriqlar beriladi. Masalan:

1 -k a r to c h k a .  0 ‘zbek is tonda  yashaydigan qushlarn i 
ayting.

2- kartochka. 0 ‘zbekistonda o ‘sadigan mevalarni ayting.
3- kartochka. 0 ‘zbekistonda o ‘sadigan dorivor giyoh- 

larni ayting.
Javoblar olingach, ular o ‘quvchilar va o ‘qituvchi yor

damida toMdiriladi.
IV. 0 ‘quvchilar javoblariga, darsda qatnashganlariga 

qarab baholanadi.
V. Uyga Narimon Orifjonovning ,,Vatan“ she’rini o ‘qib, 

„Vatan qayerdan boshlanadi?“ savoliga javob topib kelish 
beriladi.

3 -  dars mavzusi: Jum aniyoz Jabborovning „IstiqIol“ 
sh e’ri.

Darsning maqsadi: 1. 0 ‘quvchilarda m as’uliyat hissini 
uyg‘otish.

2. 0 ‘quvchilarning istiqlol haqidagi tushunchalarin i 
kengaytirish.

D ars turi: umumlashtiruvchi.
D ars uslubi: aralash, ko‘rsatmali.
D ars jihozlari: mavzuga oid rasmlar, test, videofilm.
I. Darsni tashkil qilish. Uyga berilgan topshiriqni so‘rab, 

baholash. 0 ‘tilgan mavzular yuzasidan test o ‘tkazish:

1. 0 ‘zbekistonning poytaxti qaysi shahar?
a) Termiz;
b) Toshkent;
c) Sam arqand.

2. Paxtadan nim a olinmaydi?

a) gazlama;
b) ch inni buyumlar;
c) yog‘.

3. Havo harorati qachon ko‘tariladi?
a) qishda;
b) yozda;
c) bahorda.

4. 0 ‘zbekistonda qaysi qushlar qishlab qoladi?
a) Qarg‘a va burgut.
b) C hum chuq va musicha.
c) Laylak va musicha.

II. Yangi mavzu. Jumaniyoz Jabborovning ,,Istiqlol“ 
she’ri bilan o ‘quvchilami tanishtirish va she’rni magnitofon 
lentasi orqali eshittirish.

S he’rni eshitib b o ‘lishgach, m azm unin i tushuntirish  
va lug‘at ishi o ‘tkazish:

sam o — osm on
m a’vo — manzil
sabo — shamol
gavhar — qim m atbaho tosh

Jismoniy daqiqa o ‘tkazish.

III. She’r yuzasidan ko‘rgazmali rasmlar asosida savol- 
javob o ‘tkazish:

— Bu rasmda qaysi shahar tasvirlangan?
— 0 ‘zbekiston istiqlolga erishgandan  so ‘ng qanday  

o ‘zgarishlar b o ‘ldi? N im alar qurildi?
IV. 0 ‘quvchilar javoblariga va test natijalariga qarab 

baholanadi va e ’lon qilinadi.
V. Uyga sh e ’rni ifodali o ‘qib kelish topsh ir ig ‘i be 

riladi.

4 -  darsning mavzusi: „H um o qushi“ . (Po4at Mo'min)

D arsning maqsadi: 1. 0 ‘quvchilarni tabiatni, yasha- 
yotgan yerini pokiza tutish va asrab-avaylashga o ‘rgatish.

2. H um o qushi haqida tushuncha berish.
3. 0 ‘zbekis ton  ram zlari  haqidagi bilim larin i rivoj

lantirish.
D ars turi: umumlashtiruvchi.
D ars uslubi: aralash, ko‘rsatmali.
D ars jihozlari: H um o qushi tasvirlangan plakat, ta r

qatm a materiallar.
I. Darsni tashkil qilish. Uyga berilgan topshiriqni so‘rab, 

baholash. 0 ‘tilgan mavzular yuzasidan kartochkalar tar- 
qatib, javoblar olish (7—8 ta o ‘quvchiga):

1-kartochka. 0 ‘zbekistonning shaharlarini sanang.
2- kartochka. Istiqlol degani nima?
3- kartochka. , , 0 ‘zbekistonim“ she’rini yoddan ayting.
4- kartochka. 0 ‘zbekiston istiqlolga erishgandan keyingi 

o ‘zgarishlarni ayting.
Jismoniy daqiqa o ‘tkazish.
I I .  Yangi mavzu. P o ‘lat M o‘m inning „H u m o  qush i“ 

s h e ’ri bilan o ‘quvchilarn i tan ish tirish . S h e ’rni ifodali 
o ‘qish, m azm unin i yoritish va lug‘at bilan ishlash:

ziyo qushim — bilim, ilm tarqatuvchi qush 
e ’zoz — hurm at 
parvoz aylab — uchib

H um o qushi tasvirlangan plakat yordamida H um o qushi 
haqida tushuncha berish.

III . Yangi mavzuni savol-javob orqali mustahkamlash:
— H um o  qushi qanday qush ekan?
— N im a uchun uni ziyo tarqatuvchi deyiladi?
— H um o  qushi qayerda tasvirlangan?
Bahs uyushtirish:
— N im a uchun gerbimizda aynan H um o qushi tas

virlangan?

ГУ. Dars so ‘ngida o ‘quvchilar darsda ishtirok etishlari 
va bergan javoblariga qarab baholanadi.

V. Uyga s h e ’rni yodlab, H u m o  qush in ing  rasm ini 
chizib kelish topshiriladi.

5 - darsning mavzusi: ,,Toshkent“ .

Darsning maqsadi: 1. 0 ‘z tug‘ilib o ‘sgan yerini asrab- 
avaylashga, pokiza tutishga o ‘rgatish.

2. Poytaxt haqidagi tushunchalarini kengaytirish.
3. Bilim, ko‘nikma, malakalarini rivojlantirish.
D arsning turi: umumlashtiruvchi.
D arsning uslubi: aralash, ko‘rsatmali.
D ars jihozlari: Toshkent shahri manzaralari tasvirlangan 

rasmlar, tarqatm qa didaktik materiallar.
I. Darsni tashkil etish. Uyga berilgan „ H u m o  qushi“ 

she’rini yoddan so‘rash va chizib kelgan rasmlarini ко ‘rib 
baholash.

0 ‘tilgan mavzularni takrorlash. Bunda ham m a 0 ‘quv- 
chilarga yetadigan qilib sxemalar tayyorlanadi va tarqatiladi.

— 0 ‘zbekistonning shaharlarini yozing:

( 0 ‘quvchilar bilgan shahar nomlarini yozadilar.)

— 0 ‘zbek is tonda qaysi millat vakillari yashaydilar? 
Bo‘sh kataklarga yozing:

O ‘zbekiston
xalqi

Z "

— 0 ‘zbck is tonda  q an d a y  b ay ram la r  n ishon lanad i?  
Bilgan bayramlaringizni b o ‘sh kataklarga yozing:

Bunday usul o ‘quvchilaming darsga qiziqishini oshirishga 
va bilimlarini mustahkamlashga yordam beradi. Bu usulni 
o ‘yin deyish ham  mumkin. 0 ‘qiivchilarga o ‘yin tushun- 
chasi yaqinroq. Yuqoridagi sxemalarning barchasi u m u m - 
lashtirib  berilib, o ‘quvch ilar  topshir iqn i bajarishlariga
5— 10 daqiqa vaqt beriladi va vaqt tugagach, ishlar yig‘ib 
olinadi.

II .  Yangi mavzu. 0 ‘quvchilarni „Toshkent" matni bilan 
tanishtiriladi. Toshkentning diqqatga sazovor joylari tasvir
langan rasmlar yordamida mavzu yanada kengroq yoritiladi.

Jismoniy daqiqa o'tkaziladi.

I I I .  Yangi mavzu savol-javob orqali mustahkamlanadi:
— Toshkent qanday shahar?
— Toshkentda qanday xiyobonlar bor?
— Toshkentda qanday san’at saroylari bor  ekan?
— Toshkentda nechta temiryo‘1 vokzali va nechta aeroport 

bor?
— N im a uchun Toshkentni tinchlik va d o ‘stlik shahri 

deymiz?
So‘ng matn o ‘quvchilarga o ‘qitiladi va lug‘at ishi baja-. 

riladi:

ta ’lim — bilim berish 
namoyish — ko‘rsatish 
mashhur — taniqli
aeroport — samolyotlar q o ‘nadigan joy 
vokzal — poyezdlar qatnov yoMlaridagi 

katta bekat

IV. 0 ‘quvchilami darsda ishtiroklariga qarab baholash 
va e ’lon qilish.

V. Uyga vazifa: m atnni o ‘qib, gapirib berishga tayyor- 
lanib kelish.

6 -  darsning mavzusi: „Toshkent m etrosi“ .

Darsning maqsadi: 1. (Tquvchilarga Toshkent metrosi 
haqida to ‘liqroq m a’lumot berish.

2. Toshkent metrosi haqidagi bilimlarini kengaytirish.
Darsning turi: n o an ’anaviy.
D arsning uslubi: ko‘rsatmali, o ‘yin, tushuntirish.
D ars jihozlari: Toshkentdagi m etro  bekatlari tasvir

langan rasmlar, magnitofon.
I. Darsni tashkil etish. Uyga vazifani so‘rash va o ‘tilgan 

mavzularni takrorlash:
— 0 ‘zbekiston qanday davlat?
— Bizning vatanimiz gerbida qaysi qush tasvirlangan? 

Nim a uchun?

48



— 0 ‘zbekiston shaharlarini ayting.
— 0 ‘zbekistonda qanday o ‘simliklar o ‘sadi?
— 0 ‘zbekistonning poytaxti qaysi shahar?
— Poytaxtda nimalar bor?
II. Yangi mavzu — „Toshkent metrosi“ o ‘yin tarzida 

o ‘tiladi:
— Bolalar, biz sizlar bilan Toshkent metrosi b o ‘ylab 

sayohatga chiqamiz, qani, tayyormisiz?
Bunda o ‘quvchilar o ‘zlarini metroda deb tasaw ur qila

dilar. 2 ta o ‘quvchi o ‘qituvchiga yordamlashadi.
M agnitofonga har bir metro bekatida aytiladigan so ‘zlar 

yozib olingan boMadi. 0 ‘qituvchi har bir bekatda mag- 
nitofondagi yozuvni eshittiradi va ikki o ‘quvchi ana shu 
bekat tasvirlangan rasmni ikki tom onidan  ushlab, doska 
tom onga olib chiqib q o ‘yadi. 0 ‘qituvchi esa ana shu bekat 
haqida m a ’lumot beradi.

2 ta o ‘quvchi esa bu bekatning rasmini doska tom ondan 
olib o ‘tib, keyingi bekat rasmini olib keladilar. Masalan, 
ilk s o ‘z la r  m ag n i to fo n  o rqa l i  xuddi m e tro d ag i  kabi 
yangraydi: „H urm atli  yoMovchilar, m etropoliten im izga 
xush kelibsiz. Iltimos, metro vagonlari va bekatlarda tozalikka 
rioya qiling.

Endi esa, m arh a m a t ,  m etro  b o ‘ylab sayohatim izn i 
boshlaymiz. Hozirgi bekat „Buyuk ipak  yo‘li“ . Eshiklar 
yopiladi, keyingi bekat „Pushkin11. Iltimos, yosh bolali, 
nogiron va yoshi katta yoMovchilarga joy bering11. (M ag
nitofon o ‘chirilib, 2 ta o ‘quvchi awalgi bekatni eshik tomon 
olib o ‘tib, o ‘rniga keyingisini olib chiqib q o ‘yadilar.)

Shu bilan Chilonzor yoMi b o ‘yicha boMgan metro be
katlari va ular haqida m a ’lumotlar beriladi. 0 ‘yin so‘nggida 
quyidagi so‘zlar magnitofon orqali yangraydi:

„H urm atli  yoMovchilar, shuning bilan metro b o ‘ylab 
sayohatimiz yakunlandi. 0 ‘ylaymanki, sayohatimiz sizga 
yoqdi. Kelgusi safar m etroda uchrashguncha xayr, salomat 
bo ‘ling“ .

III. Dars davomida o'quvchilarning olgan baholari e ’lon 
qilinadi.

VI. Uyga „Toshkent metrosi" matnini o lqib, kitobda 
berilgan topishm oqning javobini topish, yangi so ‘zlami 
daftarlariga yozib kelish topshirig‘i beriladi.

7 - darsning mavzusi: Erkin Vohidovning „ 0 ‘1ка“ sh e’ri.

Darsning maqsadi: 1. 0 ‘quvchilarni O bzbekistonga m u- 
nosib farzand qilib tarbiyalash.

2. S he ’r orqali o ‘quvchilar  qalbida Vatanga b o ‘lgan 
mehrni orttirish.

3. Vatan haqidagi bilimlarini kengaytirish.
Darsning turi: umumlashtiruvchi.
D ars uslubi: aralash, ko‘rsatmali.
D ars jihozlari: 0 ‘zbekistonning g o ‘zal m anzara lari ,  

dala-bog‘lari tasvirlangan rasmlar, tarqatm a didaktik m a
teriallar, magnitofon.

I . D arsni tashkil qilish. Uyga berilgan topsh ir iqn i 
tekshirish. 0 ‘tilgan mavzuni tarqatm a didaktik topshiriqlar 
yordamida mustahkamlash.

1- kartochka. Yer osti tem iryo‘li nima?
2- kartochka. M etro bekatlarini sanab o ‘ting.
3- kartochka. , , 0 ‘zbek is ton“ y o ‘liga qaysi bekatdan  

o ‘tiladi? Javobni m atndan  topib o ‘qing.
4- kartochka. M etroning yana qanday yo‘nalishlarini 

bilasiz?
Jismoniy daqiqa o ‘tkazish.
II. Erkin Vohidovning „ 0 ‘1ка“ she’ri bilan 0‘quvchi- 

lami tanishtirish. She’mi ifodali, qiroat bilan, mayin musiqa 
sadosi ostida o ‘qib berish.

Yangi so‘zlarning m a’nosini izohlab, lug‘at daftarlariga 
yozdirish:

qalbda — yurakda 
jism im da — tanam da 
koinot — osm on 
madhing — maqtoving

S h e ’r m azm u n in i  o 'lk am izn in g  g o ‘zal m anzara la ri  
tasvirlangan rasmlar yordam ida yoritish.

I I I .  S he’rni o ‘quvchilarga o ‘qitish va m azm unini savol- 
javob yordam ida mustahkamlash.

IV. Dars davomida o ‘quvchilarni darsdagi ishtirokiga 
qarab baholash va baholarini e ’lon qilish.

V. Uyga she’rni yod olib kelishni topshirish.

8 - darsning mavzusi: „H ik oyat“ (Alisher Navoiyning  
ltSaddi Iskandariy  “ dostonidan).

Darsning maqsadi: 1. 0 ‘quvchilarda ozodlikni his etish 
tuyg‘usini tarbiyalash.

2. Hikoyat orqali o ‘z yurtiga b o ‘lgan m ehm i oshirish.
3. Bilim, ko‘nikmalarini rivojlantirish.
Darsning turi: umumlashtiruvchi.
Darsning uslubi: aralash, ko‘rsatmali.
D ars jihozlari: mavzuga oid rasmlar.
I. Darsni tashkil etish. Uyga berilgan Erkin Vohidovning 

, , 0 ‘lk a “ s h e ’r in i y o d d a n  s o ‘rab  b a h o la s h .  0 ‘t i lgan  
mavzularni savol-javob orqali mustahkamlash:

— Vatan qayerdan boshlanar ekan?
— Tug‘ilib o ‘sgan yerimizni n im a uchun  ardoqlaymiz? 

(B u savol orqali  o ‘q u vch ila r  o ras ida  b a h s -m u n o z a ra  
uyushtiriladi.)

II .  Yangi mavzu — Alisher Navoiyning „Saddi Iskan- 
dariy“ dostonidan olingan „H ikoyat“ ni o ‘tilgan mavzuga 
b o g ‘lagan ho lda ,  h ikoyat m azm un i asosida ishlangan 
rasmlar yordamida gapirib berish va hikoyatni o ‘quvchilarga 
n avba tm a-navba t  o ‘qitish, tushunilish i qiyin s o ‘zlarni 
a jra t ib ,  m a ’nosin i  tu sh u n t i r ish  va lug ‘at daftarlariga  
yozdirish:

m asofa — y o ‘l 
fursat — vaqt 
vayrona — buzilib ketgan 
xurram lik — xursandlik

I I I .  Hikoyat m azm unini savol-javob yordam ida m us
tahkamlash:

— Hikoyatdagi kabutar qayerda yashardi?
— Kabutar qafasdan qutulib, qaysi tom onga uchdi?
— Kishilar nima qilmoqchi b o ‘ldilar?
— Hikoyat qanday yakunlangan?
IV. 0 ‘quvchilami baholab, baholarini e ’lon qilish.
V. M atnni o ‘qib, kabutar rasmini chizib kelishni uyga 

vazifa qilib topshirish.

9 - darsning m avzusi: „E l-yurt uchun kurashgan in- 
sonlar“ .

Darsning maqsadi: 1. Q ahram on ajdodlarimiz timsolida 
o ‘quvchilarni el-yurtiga sadoqatli, m ard, jasur qilib ta r 
biyalash.

2. Ajdodlarimizning ko‘rsatgan qahramonliklari haqida 
tushuncha berish.

3. 0 ‘quvchilarning vatanimiz tarixiga oid bilimlarini 
kengaytirish.

Darsning turi: umumlashtiruvchi.
Darsning uslubi: aralash, ko‘rsatmali.
D ars jihozlari: tarixiy shaxslar tasvirlangan rasmlar.
I. D arsni tashkil qilish. Uyga berilgan  „ H ik o y a t“ 

m azm unini so‘rab, chizib kelgan rasmlarini baholash.
Jismoniy daqiqa o ‘tkazish.
I I .  Yangi — ,,E l-y u r t  u c h u n  k u rash g a n  i n s o n la r “ 

m avzusining m azm unin i rasm lar yordam ida  yoritib b e 
rish. M atnn i o ‘qib, o ‘zlashtirilishi qiyin so ‘zlar ustida 
ishlash:

yov — dushm an
larzaga solmoq — kuchli ovozdan sil- 

kinish, titrash 
sarosim a — q o ‘rquv 
tadbirli — ishbilarmon

I I I .  M a tn  m a z m u n in i  savol- javob o rqali  m u s ta h 
kamlash:

— CTqituvchi nimalar va kimlar haqida gapirib berdi?
— Kimlar ozodlik uchun kurashganlar?
— A m ir  T e m u r  b o b o m iz  d u s h m a n n i  q a n d a y  qilib 

yenggan ekanlar?
— Vatanim iz tinchligi va ozodligi yo‘lida kurashgan 

kishilardan yana kimlarni bilasiz?
— Vatan uchun jon  fido qilgan ajdodlarimizga qanday 

munosabatda bo‘lishimiz va ulardan nimalarni o ‘rganishimiz 
kerak?

IV . D ars dav o m id a  faol qa tnashgan  o ‘quvchilarn i 
baholash va baholarini e ’lon qilish.

V. Uyga m atnni o ‘qib, tarixda qahram onlik lar ko‘r- 
satgan ajdodlarimiz haqida bilib kelishni topshirish.

10- darsning mavzusi: „Sohibqiron bobom iz“ (M axtor  
Xudoyqulov s h e ’ri).

Darsning maqsadi: 1. She’r orqali o ‘quvchilar qalbida 
A m ir T em ur bobomizga nisbatan m ehr, m innatdorlik his- 
sini tarbiyalash.

2. Sohibqiron bobom izning  hayotlari va q a h ra m o n 
liklari haqida yangi bilimlar berish.

3. Bilim va k o ‘nikmalarini rivojlantirish.
Darsning turi: umumlashtiruvchi.
Darsning uslubi: aralash, ko‘rgazmali.
Dars jihozlari: Am ir T em ur tasvirlangan rasmlar, test 

savollari.
I. Darsni tashkil etish. 0 ‘tilgan mavzu yuzasidan test 

o ‘tkazish:

1. 0 ‘qituvchi nimalar haqida gapirib berdi?

a) tarixda nom  qoldirgan buyuk insonlar hayoti ha 
qida;

b) A m ir T e m u r  haqida;
c) o ‘zi haqida.

2. Qaysi qatorda tarixda yaxshi nom  qoldirgan a jdod
larimiz nomlari to ‘g‘ri berilgan?

a) Alpomish, Aziz, Nargiza;
b) A m ir T em ur, Shiroq, Malika;
c) Alpomish, Am ir Tem ur, Shiroq, T o ‘maris, Pahla- 

von M ahm ud, Najmiddin Kubro.

3. Am ir T em ur dushm anni qanday yengdi?

a) sulh tuzib;
b) hiyla ishlatib;
c) kuch bilan.

4. T o ‘maris kim b o ‘lgan?

a) malika;
b) kanizak;
c) jangchi.

5. Alpomish qanday yigit b o ‘lgan?

a) q o ‘rqmas;
b) jasur, aqlli, shoir;
c) jasur, aqlli, mergan, kuchli.

6. Biz ajdodlarimiz bilan ... .

a) faxrlanamiz;
b) m aqtanam iz;
c) quvonamiz.

Javob la r  yig‘ib o l ingach , o ‘tilgan  m avzu q isqacha  
m ustahkamlanadi.

Jismoniy daqiqa o ‘tkaziladi.

II .  Yangi mavzuni awalgisiga bogMagan holda, buyuk 
bobom iz  A m ir T em u r  tasvirlangan rasm lar orqali ular 
haqida yangi m a ’lumotlar berib, „Sohibqiron bobom iz“ 
she’ri bilan o ‘quvchilarni tanishtirish.

She’rni qiroat bilan o ‘qib, mazmuni tahlil qilinadi. Yangi 
so‘zlar lug‘at daftariga yoziladi:

jasur — q o ‘rqmas 
kalomi — aytgan so‘zi 
charog‘bon — ilm tarqatuvchi 
m a’rifat— ilm

III. She 'r  yuzasidan savol-javob o'tkazish orqali o ‘quv- 
chilar bilimlarini mustahkamlash:

— She’r kim haqida ekan?
— S h e ’rda A m ir T em urn ing  qanday  xislatlari ifoda- 

langan?
— Am ir T em ur bobomiz yana qanday qahramonliklar 

ko‘rsatganlar?
S he ’rni o ‘quvchilarga o ‘qitish.
IV. 0 ‘quvchilarni darsda qatnashganlariga qarab baho

lash va baholarini e ’lon qilish.
V. Uyga she’rni ifodali o ‘qish va yod olish topshiriladi.

1 1 - darsn in g  m avzusi: „ M irzo  U lu g ‘b ek “ (M uxtor  
Xudoyqulov s h e ’ri).

D arsning maqsadi: 1. 0 ‘quvchilarda buyuk a jdod la
rimiz kabi jasoratni, aql-farosatni, iroda va matonatni ta r
biyalash.

2. 0 ‘quvchilarga buyuk bobom iz Mirzo U lug‘bekning 
hayoti va ijodi haqida qisqacha m a'lum ot berish.

3. Buyuk ajdodlarimiz haqidagi bilimlarini kengaytirish.
D arsning turi: um umlashtiruvchi, no an ’anaviy.
D arsning uslubi: aralash, ko‘rsatmali, o ‘yin.
D ars jihozlari: mavzuga oid rasmlar, tarqatm a didaktik 

materiallar.
I. Darsni tashkil qilish. Uyga berilgan topshiriqni so‘rab 

baholash. 0 ‘tilgan mavzularni o ‘yin orqali mustahkamlash.
Sinfdagi o ‘quvchilar 3 guruhga boNinadi. So‘ng har bir 

guruhga klaster usulida topshiriqlar beriladi. Topshiriq  
doskada har bir qator ro‘parasiga vatman qog‘ozga yoki 
aw aldan  doskaga chizib q o ‘yiladi:

1- qatorga:

Buyuk ajdodlarimiz

2- qatorga:

Toshkent metrosi 
bekatlari

3- qatorga:

0 ‘yin boshlanishi bilan har bir qatordan tartib bilan 
bittadan o ‘quvchi chiqib, 1 ta javobni katakchaga yozadi va 
keyingi o ‘quvchi chiqadi... Shu tariqa katakchalar toMguncha 
o ‘q u v c h i l a r  b i r i n - k e t in  c h iq ib ,  b i t t a d a n  j a v o b la rn i  
yozadilar. Topshiriqni birinchi b o ‘lib va to ‘g‘ri bajargan 
q a to rg a  y u ld u zc h a ,  ikk inch i b o ‘lib bajargan  qa to rga  
to ‘r tburchak  va uchinchi bajargan qatorga uchburchak  
berilib, o ‘yinga yakun yasaladi.

I I .  Yangi mavzu — M uxtor Xudoyqulovning „M irzo  
U lug‘bek“ she’ri o ‘tgan mavzuga bog‘lagan holda o ‘tiladi:

— Bolajonlar, m ana biz sizlar bilan shu kunga qadar 
bir qancha buyuk ajdodlarimiz haqida m a’lumotlarga ega 
b o ‘ldik. Bugun sizlar bilan yulduzlar va koinot sirlarini 
kashf etib, o ‘rganib, o ‘z asarlarida bizlarga meros qilib 
qo ld irg an  buyuk  o lim  M irzo  U lu g ‘bek  b o b o m iz n in g  
hayotlari bilan qisqacha tanishamiz va M uxtor Xudoy
qulovning „M irzo  U lug‘bek“ she’rini o ‘qiymiz.

Doskada Mirzo Ulug‘bek tasvirlangan rasmni ko‘rsatib, 
u haqida m a ’lumot beriladi:

— M ana  bu siz ко Tib turgan suratda Mirzo Ulug‘bek 
bobom iz tasvirlanganlar. Mirzo Ulug‘bekning bobosi Amir 
T em ur b o ‘lib, ularga bobosidan mardlik, shon-shuhrat, 
taxt meros b o ‘lib qolgan. Ular hayotda o ‘ta kamtarin, san’at 
va ilmni qadrlovchi, mehribon, oqko‘ngil inson boMganlar.

Ulug‘bek bobom iz shoh bo‘lish bilan birga, ilm bilan 
ham  shug‘ullanganlar, yulduzlar va koinot sirlarini oTgan- 
ganlar. Ular hukmdorlik qilganlarida ilm, madaniyat yanada 
rivojlangan. A m m o ularn ing  dushm anlari  ko‘p b o ‘lib, 
bobomizning bevaqt hayotdan ketishlariga sabab boMganlar. 
Bunday yovuz odam lar M irzo U lug‘bekning joniga qasd 
qilgan boMsalar-da, bobomizning nomlarini, bizga qoldirgan 
meroslarini yo‘q qila olmadilar. Xalqimiz Ulug‘bek bobo- 
mizni unutgani yo‘q. M etro bekati, tum an, ko‘chalar va 
boshqa joylarga ularning nomlari qo‘yilgan. Mirzo Ulug‘bek 
xotirasiga oT n a t i lg an  haykallar  ham  0 ‘zbek is tonn ing  
deyarli barcha shaharlarida bor. Keling, ushbu she’r bilan 
tanishaylik.

S he’r ifodali, qiroat bilan o ‘qiladi.
Jismoniy daqiqa o ‘tkaziladi.
III .  She’rni o ‘quvchilarga o ‘qitiladi va darsdagi ishtirok- 

lariga qarab baholanib, e ’lon qilinadi.
IV. Uyga she’rni yod olish topshirig‘i beriladi va dars 

yakunlanadi.

12- darsning mavzusi: „Karnaychi shoh“ .

Darsning maqsadi: 1. 0 ‘quvchilarda ziyraklik, tadbir- 
korlikni tarbiyalash.

2. Qissadan hissa chiqargan holda, uning mohiyatini 
o ‘quvchilarga singdirish.

3. 0 ‘quvchilarning bilim va ko‘nikmalarini rivojlantirish.
Darsning turi: umumlashtiruvchi.
Darsning uslubi: aralash, ko‘rgazmali.
Dars jihozlari: mavzuga oid plakat rasmlar, magnitofon.
I. Darsni tashkil etish va uyga berilgan she’rni so‘rab 

baholash. 0 ‘tilgan mavzu yuzasidan savol-javob o ‘tkazish 
orqali takrorlash:

— Mirzo Ulug‘bek bobomiz kim b o ‘lganlar?
— Mirzo Ulug‘bekning bobosi kim?
— Ulug‘bek bobomiz nimalarni o ‘rganganlar va n im a

larni meros qoldirganlar?
— Qayerlar Mirzo Ulug‘bek nomi bilan atalgan?
— Ulug‘bek bobomizning qanday fazilatlari b o ‘lgan?
— Biz tarixda o ‘tgan buyuk ajdodlarimizga munosib avlod 

boMish uchun nimalar qilishimiz kerak?
Jismoniy daqiqa o ‘tkazish.
II. Yangi mavzu. „Karnaychi shoh“ hikoyasining m az

munini rasmlar yordamida o ‘quvchilarga gapirib berish. Uni 
o ‘quvchilarga o ‘qitish. Lug‘at bilan ishlash:

yov — dushm an
jon fido qilish — hayotini berish
tahlika — q o ‘rquv
pahlavon — dovyurak, kuchli

I I I .  Mavzuni savol-javob yordamida mustahkamlash:
— Jahongir shoh qanday odam  ekan?
— Uning yurtiga kim kelayotgan edi?
— Shoh dushmanlami yengish uchun qanday reja tuzibdi?
— U m amlakatni yovdan qanday saqlab qolibdi?
— Bu hissadan siz o ‘zingizga qanday xulosa chiqardingiz?
IV. Faol o ‘quvchilarni baholash va e ’lon qilish.
V. Hikoyani o ‘qib, karnay rasmini chizib kelishni top- 

shirib, darsni yakunlash.

13- darsning mavzusi: „Yur, tog‘Iarga“ (Usmon Nosirshe’ri).
D arsning maqsadi: 1. 0 ‘quvchilarni tabiatni sevish va 

qadrlashga o ‘rgatish.
2. She’r orqali tabiat g o ‘zalliklari haqida yangi tushun- 

cha la r  berish.
3. Ifodali, yaxshi o ‘qish va yodlash malakasini rivoj

lantirish.
D arsning turi: umumlashtiruvchi.
D arsning uslubi: aralash, ko‘rsatmali.
D ars jihozlari: mavzuga oid rasmlar.
I. Darsni tashkil etish.Uyga berilgan „Karnaychi shoh“ 

hikoyasini o ‘qitish. Rasmlar tanlovini o ‘tkazish. 0 ‘quv- 
chilar bilan hikoya yuzasidan savol-javob o ‘tkazib, qissadan 
hissa ch iqarish , ya ’ni ishbilarm on b o ‘lish, hech tush- 
kunlikka tushm asdan aql bilan ish ko'rishga o crgatish.

Jismoniy daqiqa o ‘tkazish.
I I .  Yangi mavzuni o 't ishdan  a w a l  m anzarali plakat 

rasmlarni nam oyish  qilib, tabiat g o ‘zalliklari va ularga 
qanday m unosabatda b o ‘lish kerakligi haqida o ‘quvchilar 
bilan suhbat uyushtirish. So‘ng togMar haqida gapirib turib, 
yangi mavzu — U sm on Nosirning „Yur, tog‘larga“ she’
rini ifodali, qiroat bilan o ‘qib eshittirish. She’r m azm unini 
yoritish va lug‘at ishi o ‘tkazish:

olm os — qim m atbaho tosh 
g ‘oya — fikr 
o ‘ta — juda

III . She’rni o'quvchilarga o ‘qitib, she’r mazmuni yuza
sidan savol-javob o ‘tkazish:

— She’r nima haqida ekan?
— Tog‘dagi qorlar nimaga o ‘xshatilgan?
— Yoshlar haqida nimalar deyilgan?
— Tabiatdagi yana qanday g o ‘zal joylarni bilasiz?
— Biz tabiatga qanday m unosabatda boMishimiz kerak?
IY. Darsda faol qatnashgan o ‘quvchilarni baholash va

baholarini e ’lon qilish.
V. Uyga vazifa qilib she’rni yodlash topshirig‘ini berish 

va darsni yakunlash.

14- darsning mavzusi: ,,T ilagim “ (Y o ‘ldosh Sulaymon 
she ’ri).

Darsning maqsadi: 1. 0 ‘quvchilami maqsad sari inti- 
lishga o ‘rgatish.

2. 0 ‘yin orqali o ‘quvchilar bilimini mustahkamlash.
3. Bilim, ko‘nikma va malakalarini rivojlantirish.
Darsning turi: no an ’anaviy.
Darsning uslubi: aralash, ko‘rsatmali, o ‘yin.
D ars jihozlari: bo‘limdagi mavzularga oid plakat rasmlar, 

magnitofon, tarqatm a didaktik materiallar.
I. Darsni tashkil e t i s h .0 ‘tilgan mavzularni takrorlab 

m ustahkam lash  va yangi m avzuni o ‘yin orqali o ‘tish: 
sinfdagi o ‘quvchilar 3 guruhga b o ‘linadi. Shu kungacha 
o ‘tilgan mavzularga oid plakat, rasmlarni tayyorlab doskaga 
ke tm a-ke t ilib q o ‘yilgan b o ‘ladi va o ‘qituvchi ha r  bir 
mavzudan bir parchani o ‘qib, gapirib be rad i yoki magnit 
tasmasi orqali eshittiradi. 0 ‘tilgan mavzularni takrorlash 
o ‘yin vositasida o ‘tkaziladi. 0 ‘yin orqali b o ‘limda o ‘tilgan 
barcha mavzularni eslab, yangi mavzuga yetib boriladi va 
tanishtiriladi.

0 ‘yinning shartlari quyidagicha:
0 ‘yin boshlanishi bilan o ‘qituvchi tom onidan  m agnito- 

fonga yozib olingan bir parcha eshittiriladi va qaysi qatordan 
kim birinchi q o ‘l kotarsa, o ‘sha o ‘quvchi doskaga chiqib,

p a rc h a  qaysi m avzuga tegishli ekan in i  va doskadagi 
rasmlardan qay biri shu mavzuga oid ekanligini ko‘rsatadi. 
Javobi to ‘g‘ri b o ‘lsa, qizil yulduzcha olib o ‘tiradi. Agar 
javobi chala yoki noaniq b o ‘lsa, boshqa o ‘quvchilardan 
yordam so ‘raladi va to ‘ldirgan o ‘quvchiga sariq doiracha 
beriladi. Shu tariqa o ‘yin oxirigacha davom etadi va o ‘yin 
so ‘ngida yangi mavzuga, ya’ni manzilga yetib kelinadi va 
uni eshittiriladi.

0 ‘yin tugagach, ha r  b ir  gu ruhn ing  ballari, yig‘gan 
figuralari hisoblanadi va g ‘oliblar aniqlanib, e ’lon qilinadi. 
Ballar: qizil yulduzcha — „5“ b., ko‘k to‘rtburchak — „4“ b., 
yashil uchburchak  — „3“ b., sariq doira — „1“ b. G uruh-  
larga 1, 2 va 3- o ‘rinlar beriladi.

Agar guruh larn ing  natijalari teng  b o ‘lsa, u holda shu 
guruhdagi barcha  o ‘quvchilardan  o ‘tgan darsda o ‘tilgan 
sh e ’rni yoddan  so ‘raladi va qaysi qatordagi o ‘quvchilar  
t o ‘liq va yaxshi yodlab bersalar, shu guruh g bolib b o ‘ladi.

II .  0 ‘quvchilarjavoblariga qarab baholanadi va baholari 
e ’lon qilinadi.

I I I .  Uyga she’rni yodlab kelish topshirilib, darsga yakun 
yasaladi.

H ar bir b o ‘limda berilgan materiallarni o ‘rganish va 
tahlil qilishda quyidagilarga e ’tibor berish lozim: har bir 
asarda uchraydigan tasviriy vositalarning mazmuni izoh- 
lanadi, o ’quvchilar uchun notanish va o ‘zlashtirilishi qiyin 
b o ‘lgan so‘zlar yuzasidan lug‘at ishi o ‘tkaziladi. H ar bir 
darsda foydalaniladigan ko‘rgazmali qurollar  va texnik 
vositalar aw aldan  hozirlab q o ‘yiladi.

Quyida 1- b o ‘lim yuzasidan ana shu ko‘rsatmalarjadvali 
berildi.

61



Dars
soat-
lari

M avzu Tasvir iy vositalar L ug‘at
K o 'rgazm ali  qu ro l la r  va texnik 

vositalar

1 „ 0 ‘z b e k i s t o n “
nur/i bo‘sron, bur 

gu/isron, erka/anib 
tog/ari yotar

voris, giyob 0 ‘z b e k i s t o n n i n g  s h a h a r  va 
q i s h lo q l a r i  m a n z a r a s i

2 „ 0 ‘z b e k i s t o n — 
m e n i n g  v a t a n i m “

keng, bepoyon, 
ко ‘rkam/asbnwqda bepoyon, vodiy V a t a n im iz d a g i  x u s h m a n z a r a  

j o y l a r n i n g  r a s m i ,  d ia f i lm ,  
t a r q a t m a  d id a k t ik  

m a t e r i a l l a r3
„ V a t a n “ . 

А/. Orifionov istiq/ol

4 , , I s t i q l o l “ . 
/  Jabborov sbahri gu/sban, та vosi та 'vosi, gavbar M u s t a q i l l i k  y i l l a r id a  b u n y o d  

e t i l g a n  b i n o l a r ,  i n s h o o t l a r

5
„ H u m o  q u s h i " .  

P. Afo'min
pan>oz ay/ab, 

yarqiragan pesb onasa/i
ziyo qusbim, 
e 'zoz, samo

H u m o  q u s h i  t a s v i r l a n g a n  
r a s m la r

6 , ,T o s h k e n t “
zi/o/suv/ar, 

go ‘za / xiyobon/ar
busni, /a i/m, 

namoy/sb, masbbur, 
aeropori, vokzai

T o s h k e n t  s h a h r i n i n g  k o ‘- 
r in ish i  ta s v i r l a n g a n  r a s m la r ,  

a l b o m  v a  k i t o b l a r

7 „ T o s h k e n t  m e t r o s i " mi/Ziy naqsb/ar
bekat, poyezd, 

manzi/, ко H am, 
bir zumda

M e t r o  b e k a t l a r i n i n g  
r a s m la r i ,  t a r q a t m a  d id a k t ik  

m a t e r i a l l a r



8 „ 0 ‘1ка“
mad/iing, eta к -etaк  o/ib 

ко/not, yu/duz/arni 
sock a r  bosh ingda/i

qa/bda, madh/ng, 
///m ayadi, koinot

G o ‘z a l  o M k am iz  ta s v i r 
l a n g a n  r a s m la r ,  d ia f i lm ,  

t a r q a t m a  d id a k t ik  m a t e r i a l l a r

9 H ik o y a t "
parvoz qi/ganda, 

shod-xurra/n, 
о <r vayroa as/

masofa, qanot- 
quyrugi, zu/m, 

xurram, oz 
fursatda, vayrona

H i k o y a t  m a z m u n i g a  o id  
r a s m la r

10 „ E l - y u r t  u c h u n  k u 
r a s h g a n  in s o n la r "

tah/ikaga tushgan, Jon 
//d o  qi/gan, buyuk zot/ar

pah/a von, mo'g'ui, 
tah/ika, yov, 
fd o  qi/moq

M a t n g a  o i d  r a s m la r

11

„ S o h i b q i r o n
b o b o m i z " .
„ M i r z o  U l u g ‘b e k “ . 
M. Xudoyqulov

Jang-иjadaf/ar kezgan, 
U/ug ‘ dav/at—yurt tuzgan

jasur, к a lorni, та - 
r/fat, charogboni, 

joh/Z/ar

A m i r  T e m u r ,  M i r z o  U l u g 1- 
b e k  h a y o t i g a  d o i r  r a s m la r ,  

t a r q a t m a  d id a k t ik  
m a t e r i a l l a r

12

„ K a r n a y c h i  s h o h " ,  
„ Y u r  tog M arg a" .  

Usmon Nosir

B o ‘l im  y u z a s id a n  
sav o l  va  to p s h i r i q l a r

xuddi qora bu/utday, 
butun bor/iqni /a rzaga 

ke/tiribdi

tadbirZi ish, 
tadbirkor, 

yangrabdi, 
san ’at

Y u r t i m i z  m a n z a r a l a r i  
t a s v i r l a n g a n  r a s m la r



Q A II BO‘LIM 
Oltin kuz — hosiling yuz

1- darsning mavzusi: ,,Kuz“ , „Kuz tabiati".

Darsning maqsadi: 1. 0 ‘quvchilarni mehnatsevarlikka 
va boshqalarning m ehnatini qadrlashga o ‘rgatish.

2. Kuz fasli haqidagi bilimlarini kengaytirish.
3. Bilim va malakalarini rivojlantirish.
Darsning turi: yangi bilim beruvchi.
Darsning uslubi: aralash, ko'rgazmali.
D ars jihozlari: mavzuga oid rasmlar, kuz ne ’matlari 

namunalari.
I. Darsni tashkil qilish. Yangi „Oltin kuz — hosiling 

yuz" bo'limi bilan o 'quvchilami tanishtirish, maqol m az
munini yoritish. Rasmlar yordamida suhbat uyushtirish:

— Rasmda qaysi fasl tasvirlangan?
— Kuzda ob-havo qanday bo'ladi?
— O 'lkamizda hozir qaysi fasl hukm ron?
— Kuzda nimalar pishadi?
— Kuz fasli oxirlarida qanday o'zgarishlar bo'ladi? N im a 

u chun?
Kuz, kuz tabiati, ob-havosi va boshqa o'zgarishlar, kuzgi 

n e ’m atlar  haqida o 'quvchilarn ing  javoblarini to 'ld irgan  
holda tushunchalar berish. Kuzda pishadigan mevalardan 
nam unalar ko'rsatib, m a’lumotlar berib, o 'quvchilardan 
ular haqida topishm oqlar so'rash.

Erkin Vohidovning „O lm a" , „Gilos" she’rlarini o 'qib, 
bu mevalardan qay biri kuzda pishmasligini o 'quvchilardan 
so 'rab, u haqida m a ’lumot berish.

Jismoniy daqiqa o'tkazish.
II . „ K u z " ,  „ Kuz tab ia ti"  m atn la r in i  o 'quvch ila rga  

o'qitish va yangi so'zlarni tushuntirish. M atn lar yuzasidan 
savol-javob o'tkazish:

— Kuz qaysi fasldan so 'ng keladi?
— Kuzda tabiatda qanday o'zgarishlar bo'ladi?
— Nim a uchun qushlar issiq o 'lkalarga uchib ketadi?
— Qaysi qushlar o 'lkam izda qoladi?

III . Dars davomida faol ishtirok etgan o 'quvchilam i 
baholab, baholarini e ’lon qilish.

IV. Uyga Erkin Vohidovning ,,01ma“ , ,,Gilos“ she’r
larini yodlab, berilgan topishmoqlarning javobini topish 
va ular asosida rasmlar chizib kelish, tabiatni kuzatish 
kundaligini to 'ldirish topshiriqlari beriladi.

2 -  darsning mavzusi: „D ehqonbobo“ hikoyasi.

Darsning maqsadi: 1. Ushbu hikoya orqali o'quvchilami 
mehnatsevarlikka, har bir ishni o ‘z vaqtida bajarishga va 
boshqalar m ehnatini qadrlashga o'rgatish.

2. Dehqonchilik va uning mehnati haqida tushunchalar 
berish.

3. Dehqonchilikka oid bilimlarini rivojlantirish.
Darsning turi: umumlashtiruvchi.
Darsning uslubi: aralash, ko'rgazmali.
Dars jihozlari: mavzuga oid plakatlar, rasmlar, tarqatma 

didaktik topshiriqlar.
I. Darsni tashkil qilish va uyga yodlash uchun berilgan 

sh e ’rni so 'rab  baholash. Jismoniy daqiqa o'tkazish.
Savol-javob orqali o 'tilganlar takrorlanadi.
II. Yangi m a v z u — „D ehqonbobo"  hikoyasini suhbat- 

ga ulagan holda plakat, rasmlar yordamida o'tish.
— .. .D em ak, kuz oylarida dehqonlarim izning  ishlari 

yanada ko 'payar ekan. Ular pishgan meva, sabzavotlarni, 
bug 'doy, paxtalarni yig'ib olib, yerni kelasi yil ekin ekishga 
tayyorlab qo'yishar ekan. Dehqonlarimiz yil davomida tinim 
bilmay m ehnat qiladilar. Faqatgina qish oylarida m a’lum 
vaqt dam  olib, bahorgi ishlarni o 'z  vaqtida bajarish uchun 
kuch yig'adilar. „ H a r  bir ishning o 'z  vaqti bor", „Qolgan 
ishga qor yog 'a r"  deb d o n o  xalqimiz bejiz aytm agan. 
Sababi, har bir ish o 'z  vaqtida bajarilsa, kutilgan natijaga 
erishiladi va ortiqcha kuch va vaqt sarflanmaydi. Ayniqsa, 
dehqonlar o 'z  vaqtida yer haydab, ekin ekmasalar, hosil 
yaxshi bo'lmaydi. Ularning qilgan mehnatlari zoye ketadi.

Bugun biz siz bilan tanishadigan „D ehqonbobo"  h i
koyasi ham  aynan shu haqida...
5 — Q. Abdullayeva, S. Rahmonbekova 65



III. Hikoyani o ‘quvchilarga o ‘qitish, lug‘at ishi o ‘tkazish:

ombor — yigMlgan hosil saq- 
lanadigan joy 

farovon — m o ‘l-ko ‘l, to ‘q 
ranjibdilar — xafa bo‘libdilar 
quvvatim — kuchim

Jismoniy daqiqa o ‘tkazish.
Tarqatm a didaktik materiallar, ya’ni turli meva va sab- 

zavotlaming rasmlarini tarqatib, o 'quvchilardan ularning 
shakli, mazasi va qayerda o'sishi kabi savollarga javob 
olinadi. H ar bir o 'quvchi biror meva yoki sabzavot haqida 
gapirib bo 'lgach, shu meva haqida topishmoq aytadi.

IV. Yangi mavzuga yakun yasab, darsda faol qatnashgan 
o 'quvchilar baholanadi, baholari e ’lon qilinadi.

V. Uyga hikoyani o 'qib, m ehnat haqida m aqollar topib 
kelishni topshirib, dars yakunlanadi.

4 -  darsning mavzusi: Kuz ne’matlari.

Darsning maqsadi: 1. Daraxtlarning shox va butoqlarini 
sindirmaslikni, ularni parvarishlashni o 'rgatish. 2. Kuz 
ne’matlari haqida, ularning foydasi haqida m a’lumotlar 
berish. 3. O 'quvchilarning bilim va malakalarini oshirish.

D arsning turi: umumlashtiruvchi.
D arsning uslubi: aralash, ko'rsatmali, o'yin.
Darsning jihozlari: kuzda pishadigan meva va sabza- 

votlardan nam unalar va ularning rasmlari, plakat, bosh- 
qotirmalar.

I. Darsni tashkil etish. Uyga berilgan „D ehqonbobo"  
ertagini obrazlarga bo'lib o 'qitish va uning m azm uni yuza
sidan savol-javob o'tkazish:

1. Dehqonbobo inson larga qanday nasihat qilar ekanlar?
2. Dalada kimni к о 'rib qolibdilar?
3. U kishi nima qilayotgan edi?
4. Bu hikoyaning mazmuni siz o 'qigan qaysi ertakka 

o 'xshaydi?

ScVng uyga berilgan m ehnat haqidagi maqollarni so‘rash 
va jismoniy daqiqa o ‘tkazish.

II. Yangi mavzu — „K uz n e ’matlari14 matnining m az
m unini rasmlar yordamida tushuntirish va matnni o 'quv
chilarga o'qitish.

I I I .  K uzda  p ishad igan  boshqa  m eva, sabzavot va 
o 's im lik la r  haqida  qisqacha tu sh u n c h a la r  berib, o 'y in  
tashkil etish. O 'y in  shartlari quyidagicha: sinf 3 guruhga 
bo'linadi.

H ar bir guruhga doskada bittadan boshqotirma beriladi. 
Masalan:

/ -  guruhga. Boshqotirm ada yashiringan mevalarning 
nom ini toping.

h
o‘
1
m
e
V

a

Javoblar: 1) behi, 2) o'rik, 3) olcha, 4) xunno, 5) apel- 
sin, 6) kivi, 7) olma.

2- guruhga. B oshqotirm ada yashiringan sabzavotlar 
nomlarini toping.

P
0
m
i
d
0
r

Javoblar:  1) tu rp ,  2) qovoq , 3) ka ram , 4) piyoz, 
5) rediska, 6) kartoshka, 7) bodring.

3- guruhga. Boshqotirmada yashiringan poliz ekinlari va 
mevalar nomlarini toping.

j o _______
t 1 1 1 1 1 1

I I I q
_  3

i
_ j)

q

Javoblar: I) o lxo‘ri, 2) tarvuz, 3) qovoq, 4) uzum , 
5) l im on, 6) anor, 7) qovun.

0 ‘yin shartlari  quyidagicha: vaqt belgilanib , o ‘yin 
boshlanadi. 5 daqiqa ichida har bir qa to rdan  b ittadan 
o ‘quvchilar navbatma-navbat chiqib, bilgan javobini yozib, 
o ‘tiradi va vaqt tugagach javoblar tekshiriladi va eng ko‘p 
javob topgan guruh g‘olib hisoblanadi.

IV. Darsda faol qatnashgan o ‘quvchilar baholanib, e ’lon 
qilinadi.

V. Uyga „Kuz ne ’matlari“ matnini o ‘qib, yong‘oq va 
boshqa kuz ne ’matlarining rasmini chizib, ular haqida 
topishm oqlar topib kelish vazifasi beriladi.

5 - darsning mavzusi: „B og‘da“ , „M ehn at“ sh e’rlari.

D arsn ing  m aqsadi: 1. „ M e h n a t  — m e h n a tn in g  tagi 
rohat“ maqoli m azm unini yoritish orqali o ‘quvchilarni 
mehnatsevarlik ruhida tarbiyalash.

2. Bog‘da qilinadigan m ehnat bilan tanishtirish.
3. 0 ‘quvchilaming m ehnat qilish ko‘nikmalarini rivoj

lantirish.
Darsning turi: umumlashtiruvchi.
Darsning uslubi: aralash, ko‘rsatmali.
Darsning jihozi: bog1 va bog‘dagi yig‘im -terim  ishlari 

tasv irlangan  p laka t ,  rasm lar , ta rq a tm a  test savollari , 
magnitifon.

I. Darsni tashkil etish. Uyga berilgan topshiriqlarni 
tekshirish va matnni o ‘qitish. 0 ‘tilgan mavzular yuzasidan 
test o ‘tkazish. Test savollari o ‘quvchilarga tarqatiladi va vaqt 
beriladi. H ar bir o ‘quvchiga 4 tadan test beriladi.

Test namunalari:

1. M ehnat qilsang,...
a) ... rohat koTasan;
b) ... zahm at chekasan;
c) rohatlanasan.

2. Qaysi mevalar kuzda pishadi?
a) anor, gilos;
b) a no r ,  xurm o;
c) olm a, olcha.

3. Topishmoqning javobini top: Yer tagida oltin qoziq.
a) bodring;
b) sabzi;
c) qovoq.

4. Qaysi qatorda quyosh haqida topishmoq berilgan:

a) „Oltin sandiq ochildi, ichidan zar sochildi“ ;
b) , , 0 ‘zi bitta, ko‘zi mingta“ ;
c) „Pak-pakana dekcha, ichi to ‘la mixcha“ .

5. Kuzda barglar...
a) qizaradi;
b) ko‘karadi;
c) sarg‘ayadi.

6. Daraxtda pishadigan mevalar qaysi qatorda berilgan?
a) uzum , olm a, gilos;
b) nok, olm a, olcha, gilos; 
s) qu lupnay , olcha.

7. Kuzda havo qanday boNadi?
a) issiq;
b) sovuq;
c) iliq.

8. 0 ‘zbekistonning faxri b o ‘lgan o ‘simlik.
a) paxta;
b) olma;
c) gul.

9. Qaysi qatorda don mahsulotlari berilgan?
a) bug‘doy, tuz, tosh;
b) bug ‘doy, guruch;
c) bug‘doy, shakar, guruch.

10. Un qaysi dondan  olinadi?
a) guruch ;
b) tosh;
c) bug‘doy.

11. Suvda suzadigan parrandalar...
a) tovuq, x o ‘roz;
b) o ‘rdak, g‘oz;
c) g‘oz, xo‘roz.

12. 0 ‘rikni quritib n im a tayyorlanadi?
a) tu rshak;
b) kulcha;
c) qoqi.

13. „Qavat-qavat ko‘ylagi bor, tugmasi yo‘q “ , bu ...
a) bodring;
b) karam ;
c) piyoz.

14. Eng ertangi yong‘oq necha yilda hosilga kiradi?
a) 5—6 yilda;
b) 1—2 yilda;
c) 2—3 yilda.

15. Qaysi qatorda gullar nomlari berilgan?
a) atirgul, chinnigul, shivit;
b) atirgul, chinnigul, karnaygul;
c) atirgul, rayhon, nilufar.



16. Qaysi qatorda uy hayvonlari berilgan?

a) m ushuk, s ichqon, tulki;
b) m ushuk, it, b o ‘ri;
c) mushuk, it, sigir ... va hokazo.

0 ‘tilgan mavzular qisqacha takrorlanib, jismoniy daqiqa 
o ‘tkaziladi.

II .  Yangi mavzu — Q am bar otaning ,,Bog‘da“ va G ‘ani 
Abdullayevning , ,M ehnat“ she’rlarini o ‘tishdan aw a l  bog‘ 
va bog ‘da qilinayotgan ishlar tasvirlangan rasm lardan 
foydalanib, suhbat uyushtirish.

Bolalar, bu rasmda nima tasvirlangan? U yerda qanday 
mevali daraxtlar bor?

— Bu rasmda bolalar nimalar qilyaptilar?
— Bog‘da  yana nimalar pishadi?
0 ‘quvchilarning javoblaridan kelib chiqib, yangi mavzu

bilan tanishtiriladi va ,,Bog‘da“ she’ri magnitofon orqali 
eshittiriladi. M azm uni yoritilib, lug‘at ishi o ‘tkaziladi.

So‘ng she’rni o ‘quvchilarga o ‘qitiladi va savol-javob 
orqali mustahkamlanadi:

1. Shoir nima uchun kuz faslini oltinga qiyos qiladi?
2. Maktabingiz bog‘iga siz o ‘zingiz ko 'chat o ‘tkazgan- 

misiz?
3. Hosil olish uchun nimalar qilish kerak?
— Juda to ‘g‘ri, m ehnat qilish kerak. Hech bir narsaga 

mehnatsiz  erishib bo lm ayd i.  Masalan, yaxshi baho olish 
uchun  ham m ehnat qilishingiz kerak. Ovqat yeyish uchun 
ham  uni pishirish kerak va hokazo. M ehnat qilishdan 
erinmaydigan, m ehnatsevar kishilar o ‘z mehnatlari orqali 
bax tga , fa rovon  hay o tg a ,  o b r o ‘- e ’t ib o rg a ,  h u rm a tg a  
erishadilar. Bugun biz siz bilan tanishadigan yana bir she’r 
G ‘ani Abdullayevning „M ehna t"  she’ridir.

S o ‘ng magnitofon orqali go‘zal musiqa sadosi ostida 
„ M eh n a t"  she’ri yangraydi.

I I I .  S he’rni eshittirib b o ‘Igach, m azm uni yoritiladi va 
lug‘at ishi bajariladi.

chin ix los — astoydil m ehr 
q o ‘yish 

u ndar — yetaklar

S he ’rni o ‘quvchilarga o ‘qitib, she’r yuzasidan savol- 
javob o ‘tkaziladi:

1. She’rda m ehnat haqida nimalar deyilgan?
2. Baxtli boMish uchun nima qilish kerak?
3. M ehnat haqidagi maqollardan ayting.
IV. Darsda faol qatnashgan o ‘quvchilarga baho q o ‘yilib, 

e ’lon qilinadi.
V. Uyga vazifa — ,,Bog‘da“ she’rini o ‘qib, , ,M ehnat“ 

she’rini yodlab kelish topshiriladi va darsga yakun yasaladi.

6 - darsning mavzusi: „H osil bayrami“ .

D arsn ing  m aqsadi: 1. Z iyraklik  va hozirjavoblikka 
o ‘rgatish.

2. Meva, sabzavotlar haqidagi bilimlarini oshirish va 
m ustahkam lash.

3. 0 ‘quvchilarda to ‘g‘ri, aniq, ravon, bog‘lanishli nutqni 
rivojlantirish.

Darsning turi: n o a n ’anaviy.
Darsning uslubi: aralash, ko'rsatmali, o'yin.
Darsning jihozi: magnitofon, tarqatm a didaktik m ate

riallar, plakat, rasmlar.
I. Darsni tashkil etish. O 'y in  nomi va shartlari bilan 

tanishtirish. O 'yin „Hosil bayrami" deb nomlanib, shartlari 
quyidagilardan iborat:

1- s h a r t .  Sinfdagi o'quvchilarga bittadan meva yoki 
sabzavo tla rn ing  rasm lari ta rqa ti lad i .  O 'q u v c h i la r  shu 
tasvirlangan meva yoki savzavot haqida bilganlarini birma- 
bir gapiradilar. Masalan:

1- o'quvchi: „Bu olma, olma sariq, qizil, yashil ranglarda 
bo'ladi. U yozning oxiri, kuzning boshlarida pishadi. Olma 
daraxtda o'sadi. Olma ko'chatini bog'larga, hovli, ko'chalarga 
ekib, parvarish qilinadi".

Agar ba rcha  javoblari toNiq va t o lg lri b o ‘lsa, qizil 
doirachani q o ‘lga kiritib joyiga o ‘tiradi. Shu tariqa qolgan 
o ‘quvchilar ham biror meva yoki sabzavotga ta ’rif berib, 
to ‘g ‘ri keladigan plakat tagiga joylab, javobiga qarab qizil, 
ko‘k yoki sariq doirachani qoMga kiritib, joyiga o ‘tiradi.

2- s h a r t .  Magnitofon orqali kuz ne ’matlariga ta ’rif 
beriladi. Qaysi o ‘quvchi birinchi va to ‘g‘ri javob bersa, unga 
qizil doiracha beriladi. Shu tariqa 5—6 ta ta ’rif eshittiriladi 
va javoblar olinadi.

3- s h a r t . „M ehna t"  she’rini h a rb i r  o ‘quvchi o ‘m idan 
turgan holda zanjir usulda 2 qatordan yoddan aytadilar. 
Kim aytolmay to ‘xtab qolsa yoki adashsa, joyiga o ‘tiradi, 
keyingi o ‘quvchi kelgan joyidan davom ettiradi.

4- s h a r t .  G ‘olibni aniqlash, bu shartda faqat turgan 
o ‘quvchilar ishtirok etadilar. Bunda o ‘qituvchi xohlagan 
o ‘quvchisiga biror meva, sabzavot yoki o ‘simlik nomini 
aytadi, o ‘quvchi esa o ‘qituvchi aytgan narsaning biror 
belgisini aytadi. Agar bu shartda o ‘quvchi darhol javob 
berolmay, 3—4 soniya o ‘ylab qolsa, u o ‘yindan chiqadi va 
joyiga o ‘tiradi. Shu tariqa 1 ta o ‘quvchi qolgunga qadar o ‘yin 
davom etadi.

G ‘olib  rag‘batlan tiri l ib , o ‘yin yakunlanadi.  Qolgan 
o ‘quvchilarga ham javoblariga qarab baho q o ‘yiladi.

II. Uyga kitobda berilgan tez aytishni yodlab, „Oltin 
kuz“ mavzusida berilgan reja asosida og‘zaki hikoya tuzib 
kelishni topshirib, darsga yakun yasaladi.

7 -  darsning mavzusi: „ 0 ‘quvchiga esdalik“ . Quddus 
Muhammadiy sh e ’ri.

D arsn ing  m aqsadi: 1. 0 ‘quv quro llarin i qadrlashni 
o ‘rgatish.

2. Maktab, bilim olish, o ‘quvchilarning kelgusi hayotida 
ularning ahamiyati haqida tushuncha berish.

3. 0 ‘quvchilarning bilim va malakalarini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.

D arsning jihozi: mavzuga oid rasmlar, o ‘quv qurol-  
laridan nam unalar, plakat, rebuslar.

I. Darsni tashkil etish. Uyga berilgan topshiriqni so‘rab, 
baholash. Yangi boNim — „Maktabim — qutlug* makonim, 
Kitobim — oftobim“ bilan o ‘quvchilarni tanishtirish. Plakat 
rasmlar yordamida maktab haqida suhbat uyushtirish:

— Rasmda nima tasvirlangan? Maktabda nimalar qilasiz? 
0 ‘z maktabingiz haqida ham m a'lum ot bering.

Suhbat davomida o ‘quv qurollaridan nam unalar ko‘r- 
satib, ularning vazifalari va ulardan qanday foydalanish 
kerakligi so‘ralib, baxs-m unozara uyushtirish.

S o ‘ng doskada  o ‘q u v c h ila r  yechish i u c h u n  plakat 
shaklida boshqotirmalar berish. Ularda o ‘quv qurollarining 
nomlari yashiringan bo‘lishi kerak:

1. Berilgan predmetlarning foqat bosh harflari olinadi:

Javob: ,ДисИка “ so‘zi.

2. Berilgan predmet nomlaridan kerakli qismi olinadi:

Javoblar: qalamdon, kitob.
Javoblar topilgach (so‘zlarni yozib, keraksiz harflar 

ustidan chiziq tortiladi), maktab, o ‘quv qurollari haqidagi 
suhbatga  b o g ‘lagan ho lda  Q u ddus  M u h a m m a d iy n in g  
, , 0 ‘quvchiga esdalik“ she’ri bilan tanishtiriladi. O bqituvchi 
she’rni ifodali qilib o ‘qiydi va m azmunini o ‘quvchilar bilan 
birgalikda tahlil qiladi, lug‘at ishi o ‘tkaziladi:

...y ilc

posbon — q o ‘riqchi 
zehningni — e’tiboring, diq- 

qatingni

Kitobdagi maqolning m azmuni izohlanadi.
I I .  CTquvchilarga she’rni o ‘qitish va she ’r yuzasidan 

savollar yordamida suhbat o ‘tkazish:
— Orzuga erishish uchun nim a qilish kerak ekan?
— 0 ‘quvchidan nima talab qilinadi?
I I I .  Darsda faol qa tnashgan  o ‘quvchilarni baholab, 

baholarini e ’lon qilish.
IV. Uyga s h e ’rni yodlab kelishni topshir ib , darsni 

yakunlash.

2 - darsning mavzusi: „K itob“ matni va „Kitob deydi“ 
sh e’ri.

Darsning maqsadi: 1. Kitobni saqlash qoidalarini o ‘rgatish.
2. „Kitob — aql chirog‘i, bebaho boylik“ ekanligi va 

uning qadri haqida tushunchalar berish.
3. 0 ‘quvchilarda kitobning inson hayotidagi ahamiyati 

haqidagi bilim, ko‘nikma va malakalarini rivojlantirish.
D arsning turi: umumlashtiruvchi.
Darsning uslubi: aralash, ko‘rsatmali.
Darsning jihozi: kitob yaratilish jarayoni tasvirlangan 

rasmlar, turli hajm va mazmundagi kitoblardan namunalar, 
plakat boshqotirma.

I. Darsni tashkil etish. Uyga berilgan she’rni yoddan 
so ‘rash. 0 ‘tgan darsni savol-javob orqali takrorlash:

1. M aktab qanday dargoh?
2. Qanday o ‘quv qurollarini bilasiz?
3. Nima uchun „Kitob — xazina, bilim — boylik“ deymiz?
4. Qanday kitob turlarini bilasiz?
So‘ng kitoblar haqidagi boshqotirma doskaga osiladi va 

o ‘quvchilar birgalashib yechadilar:
Boshqotirma:

Javoblar:
1) ertak
2) o ‘qish
3) m atem atika
4) odobnom a
5) alifbe

к
i
t
0

I I .  Yangi mavzu. ,,Kitob“ matni b o ‘yicha boshqotirma 
yechib bo lingach , kitoblar haqida rasmlar asosida qisqacha 
gapirib, m atn  o ‘qib eshittiriladi, turli hajm va mazmundagi 
kitoblardan nam u n a la r  ko‘rsatilib, ularning yaratilishi, 
aham iyati rasm lar yordam ida tushuntiriladi va „K itob  
deydi“ she’ri bilan tanishtiriladi.

I I I .  Yangi mavzu b o ‘yicha savol-javob o ‘tkazish:
1. Kitoblar awallari qanday shakllarda edi, hozir-chi?
2. Kitob tayyorlash ishlari haqida gapirib bering.
3. Kitoblarni qanday saqlash kerak?
4. Darsliklardan tashqari yana qanday kitoblarni bilasiz?
5. Kitob haqida maqol va hikmatli so ‘zlar ayting.
So‘ng m atn  va she’r o ‘quvchilarga o ‘qitiladi.
IV. Darsda faol qatnashgan o ‘quvchilarni baholab, e ’lon 

qilish.
V. Uyga matnni o ‘qib, „Kitob deydi“ she’rini yodlab 

kelish vazifasi topshiriladi.

3 - darsning mavzusi: Rauf Tolibning „OrzuIar“ sh e’ri.

Darsning maqsadi: 1. 0 ‘quvchilami orzu qilish va unga 
erishish uchun harakat qilishga o ‘rgatish.

2. She’r orqali tabiat go‘zalligi haqida tushunchalar berish.
3. 0 ‘quvch ilarn ing  ona  zam in  haqidagi b ilimlarini 

rivojlantirish.
Darsning turi: umumlashtiruvchi.
Darsning uslubi: aralash, ko‘rsatmali.
Darsning jihozi: mavzuga oid rasmlar, ya’ni tabiat, ona-  

yer, gullar, c h o ‘llar, bug‘doyzor, qushlar va hokazolaming 
rasmlari, magnitofon.

I. Darsni tashkil etish. Uyga berilgan she’rni yoddan 
so‘rash, „ Kitob “ matni yuzasidan savol-javob o ‘tkazish:

1. Kitobni nima uchun bilim koni deymiz?
2. Kitoblarning qanday turlarini bilasiz?
3. Matndan kitobning yaratilishi haqidagi qismini ajratib, 

o ‘qib bering.
4. Kitobni qanday tutish kerakligini ayting va matndagi 

o ‘gitlarni ajratib o ‘qing.

76



II. So‘ng o ‘quvchilar bilan kitoblarning turlari haqida 
suhbatlashib, she’riy to ^ la m la rd a n  nam unalar ko‘rsatib, 
she’rlar haqida m a ’lumot beriladi va yangi mavzu, ya’ni 
R auf Tolibning „Orzular“ she’ri bilan tanishtiriladi. Mag
nitofon orqali mayin musiqa sadosi ostida o ‘qilgan she’rni 
eshittirib, o ‘quvchilar bilan she’r m azmuni rasmlar yor
damida tahlil qilinadi.

She’rni o ‘quvchilarga parta oralatib o ‘qitiladi.
III. She’r yuzasidan savol-javob o ‘tkaziladi:
1. She’rda daryo tilidan nima deyiladi?
2. Jonajon tabiatimizning yana qanday orzulari berilgan?
3. Bolalar va onalar qanday orzu qilar ekan?
4. Sizlarning qanday orzularingiz bor?
IV. Dars davomida faol ishtirok etgan o ‘quvchilarni 

baholab, e ’lon qilinadi.
V. Uyga she’mi ifodali o ‘qib, kichik kitobcha yasab kelish 

vazifasi topshiriladi. Kitob betlarini darslar  davom ida 
to ‘ldirilib borilishini aytib, dars yakunlanadi.

4 -  darsning mavzusi: „M ayib kitob“ hikoyasi.

D arsn in g  m aqsadi: 1. K itob larn i  yaxshi saqlashga 
o ‘rgatish.

2. Hikoya orqali kitobning bir sahifasida o lam -olam  
yangilik b o ‘lishini va yetishmagan birgina bet qancha  
anglashilmovchilik tug‘dirishini tushuntirish.

Darsning turi: umumlashtiruvchi.
Darsning uslubi: aralash, ko‘rsatmali.
Darsning jihozi: mavzu yuzasidan rasmlar, test savollari, 

boshqotirma.
I. Darsni tashkil etish. She’mi o ‘quvchilarga parta oralatib 

o ‘qitish va uyda tayyorlab kelgan kitobchalarini ko‘rib, 
baholash.

0 ‘tilgan mavzularni savollar yordamida takrorlash.
II. So‘ng yangi mavzu bilan tanishtiriladi.
Rasmlar yordamida hikoya mazmuni gapirib beriladi. 

Hikoyani o ‘quvchilarga parta oralab o ‘qitiladi va lug‘at ishi 
o ’tkaziladi.

xaroba kulba — juda  eski uycha 
sayyoh — sayohatga chiqqan kishi 
sahifasi — varag‘i

III. Mavzu yuzasidan savol-javob o ‘tkaziladi:
1. Kimlar safarga chiqishibdi?
2. Sayyoh qanday hodisaga duch keldi?
3. Hikoyaning davomini n im a uchun bila olishmadi?
4. Sizningcha hikoyaning davomi qanday boMgan?
5. Siz kitobdan qanday foydalanasiz?
Shundan so‘ng m uam m oli savol berish orqali o ‘quv- 

chilar bahsga chorlanadi.
IV. 0 ‘quvchilami baholab, e ’lon qilinadi.
V. Uyga hikoyani o ‘qib, lining mazmuni asosida rasm 

chizib kelish topshirilib, dars yakunlanadi.

5 - darsning mavzusi: „Alisher bilan bulbul“ hikoyasi.

Darsning maqsadi: 1. 0 ‘quvchilarda zukkolik, ziyraklik 
kabi xislatlarni tarbiyalash.

2. Bobomiz Alisher Navoiyning yoshliklari haqida m a '-  
lumot berish.

3. Alisher Navoiy haqidagi bilimlarini kengaytirish.
D arsning turi: umumlashtiruvchi.
D arsning uslubi: aralash, ko‘rgazmali.
Darsning jihozlari: mavzuga oid rasmlar.
I. Darsni tashkil etish. Uyga berilgan m atnni o ‘qitib, 

m azm uni yuzasidan suhbat uyushtirish. 0 ‘quvchilardan 
kitob haqida maqollar so‘rash. Uyda ishlab kelgan rasmlari 
b o ‘yicha tanlov o ‘tkazib, eng chiroyli kitob rasmini chizgan 
o ‘quvchini rag‘batlantirish.

II. Ertak yuzasidan suhbat qurib, o ‘quvchilar yorda
mida qissadan hissa chiqarish va yangi „Alisher va bulbul" 
m atni bilan o ‘quvchilarni tanishtirib, m atnni o ‘qitish.

III . M atn yuzasidan savol-javob o ‘tkazish:
1. Hikoya kimning yoshligi haqida ekan?
2. Alisher qanday bola b o ‘lib o ‘sdi?

3. Alisher bog‘da bulbul bilan n im alar haqida suh- 
batlashdi?

4. Alisher o ‘ziga qanday taxallus tanladi?
IV. Darsda faol ishtirok etgan o 'quvchilarni baholash va 

bahosini e ’lon qilish.
V. Uyga hikoyani o ‘qib, shu asosda rasm chizib kelishni 

topshirish.

6 - darsning mavzusi: „Shoir bilan shoh“ hikoyasi.

Darsning maqsadi: 1. 0 ‘quvchilarni Alisherdek m eh- 
ribon, b ilim don , zukko, Husayndek m ard , jasu r  qilib 
tarbiyalash.

2. „Bola boshidan“ degan naqlga suyangan holda Alisher 
va Husaynning hayoti va ijodlari haqida tushunchalar berish.

Darsning turi: umumlashtiruvchi.
D arsning uslubi: aralash, ko‘rgazmali.
D arsning jihozi: mavzuga oid rasmlar, boshqotirm a, 

tarqatm a didaktik topshiriqlar.
I. Darsni tashkil etish. Uyga berilgan vazifalami tekshirib, 

hikoyani o ‘quvchilarga o ‘qitish va baholash. Alisher Navoiy 
hayotiga oid topshiriqlar berish va javoblar olish:

/ -  topshiriq. Alisher Navoiy kim boMgani haqida so'zlab 
bering.

2- topshiriq. Yoshligida Alisher qanday bola boMganligi 
haqida gapiring.

3 -  topshiriq. , ,N av o iy “ taxa llusin i A lisher  q anday  
so‘zdan olgan va nima sabab boMganligi haqida gapiring.

4- topshiriq. Alisher Navoiy bobom izning  nomlarini 
abadiylashtirish uchun nimalar qilinayotgani haqida ga
piring.

5- topshiriq. Bobomizga m unosib  farzandlar b o ‘lish 
uchun nimalar qilishimiz kerakligi haqida gapiring.

II. Yangi mavzu — „Shoir bilan shoh“ hikoyasi o ‘tilgan 
mavzuning davomi b o ‘lib, unda ham  Alisher Navoiyning 
yoshligi haqida hikoya qilingani aytilib, uning mazmuni 
bilan rasmlar yordamida tanishtirish.

Hikoyani o ‘quvchilarga o ‘qitish, Alisher va Husaynni 
bog1 lab turuvchi d o ‘stlik va ijod, xalqparvarlik haqida 
m a’lum otlar  berish.

III . Yangi mavzu yuzasidan savol-javob o ‘tkazish:
1. Husayn qanday bola edi? Alisher-chi?
2. Alisher katta b o ‘lgach kim b o ‘ldi? Husayn-chi?
3. Alisher va Husayn orasidagi farqni ayting.
IV. Darsda faol qatnashgan o ‘quvchilarni baholash.
V. Uyga hikoyani o ‘qib, gapirib berishga tayyorlanib 

kelishni topshirib, darsni yakunlash.

7 -  d arsn in g  m avzusi: N a v o iy  h ik m atlar i. Ibrohim  
Donishning „Inoqlikda gap katta“ sh e’ri.

D arsn in g  m aqsadi: 1. O 'q u v c h i la rn i  b ilim  olishga 
intiluvchan, to 'g 'r iso 'z ,  bir-biriga m ehr-oqibatli ,  inoq, 
ahil, d o ‘st qilib tarbiyalash.

2. Navoiy hikmatlarining mohiyatini yoritish, o ‘quvchi- 
larni she’r bilan tanishtirish.

3. Ifodali o 'qish, yod olish malakalarini rivojlantirish.
Darsning turi: yangi bilim beruvchi.
D arsning uslubi: aralash, ko'rgazmali.
Darsning jihozi: mavzuga oid rasmlar, tarqatm a didaktik 

topshiriqlar, magnitofon.
I. Darsni tashkil qilish. Uyga berilgan topshiriqni so‘rab 

baholash va o'tilgan mavzular yuzasidan didaktik tarqatm a 
topshiriqlar berib, javoblar olish:

1- kartochka. Alisher qachondan she’r yoza boshlagan- 
ligi haqida gapiring.

2- kartochka. Alisher bilan bulbulning suhbatini kitob
dan topib o ‘qing.

3- kartochka. Alisher bilan Husaynning bolalari haqida 
gapiring.

4- kartochka. Shoir va shoh o ‘rtasida qanday o ‘hshash 
j iha tla r  bor?

5- kartochka. Siz kelgusida kim b o ‘lishni istaysiz?
6- kartochka. Orzularingizga yetishish uchun nimalar 

qilmoqchisiz, shu haqda gapirib bering.

II. 0 ‘quvchilarga Navoiy hikmatlarini magnitofon orqali 
eshittirish va mohiyatini yoritish. So‘ng d o ‘stlik haqida 
qisqacha suhbatlashib, yangi mavzu — Ibrohim Donishning 
„Inoqlikda gap katta" she’rini o ‘quvchilarga o ‘qib berish 
va m azm unini rasmlar yordamida birgalikda tahlil qilish, 
lug‘at bilan ishlash.

I II .  Savol-javob yordamida she’r m azm unini mustah- 
kamlash:

1. D o ‘stlarning nomlarini ayting. Ular qanday d o ‘st?
2. Ularni nima bir-biriga bog‘lab turibdi?
3. Ularning 0 ‘xshash tomonlari tasvirlangan misralarni 

topib o ‘qing.
4. 0 ‘z d o ‘stingiz haqida gapirib bering.
IV. 0 ‘quvchilarni baholab, bahosini e ’lon qilish.
V. Uyga she’rni yodlab, Navoiy hikmatlarini o ‘zlari 

yasagan k itobchaga  yozib q o ‘yishni topsh ir ib , darsni 
yakunlash.

8 -  darsning mavzusi: „Barcha bola do‘s t bo‘lsa“ . P o ‘lat 
M o ‘min (qo'shiq).

Darsning maqsadi: 1. 0 ‘quvchilarni yahshilikka intilib 
yashashga o ‘rgatish.

2. She 'rn i, maqolni o ‘qib, m azm un-m ohiyatin i tushun
tirish.

3. T o ‘g ‘ri o ‘qish va yod olish malakasini, topqirlikni 
rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
D arsning jihozi: mavzuga oid rasmlar, test savollari, 

magnitofon.
I. Darsni tashkil etish. She’rni o ‘quvchilardan so‘rab 

baholash. D o ‘stlik haqidagi tarqatm a test savollariga javob 
olish:

1. D o ‘st qanday b o ‘lishi kerak?
a) m ehribon;
b) hamisha birga b o ‘ladi;
c) chiroyli.

2. D o ‘stingizning nimasi uchun siz uni ,,do‘st“ tan- 
ladingiz?

a) u chiroyli;
b) u aqlli;
c) uning barcha fazilatlari uchun.

3. Sizning chin d o ‘stingiz bormi?
a) ha;
b) y o ‘q.
c) endi tanlayman.

4. N im ada  gap katta?
a) go‘zallikda;
b) xursandlikda;
c) inoqlikda.

II. Jismoniy daqiqa o ‘tkazish. D o ‘stlik haqidagi sujctli 
rasmlar yordamida suhbat uyushtirish va tahlil qilish. So‘ng 
magnitofon lentasi orqali Po ‘lat M o ‘m inning „Barcha bola 
d o ‘st b o ‘lsa“ q o ‘shig‘ini eshittirish.

III. 0 ‘quvchilarga qo‘shiq matnini o ‘qitish va mazmunini 
tahlil qilish. 0 ‘quvchilardan do‘stlik haqida maqollar so‘rash 
va kitobda berilgan m aqol m azm unin i yoritib, topish- 
moqlarning javobini so‘rash.

IV. Dars davomida faol ishtirok etgan o ‘quvchilarni 
baholab, e ’lon qilish.

V. Uyga „Barcha bola d o ‘st b o ‘lsa“ q o ‘shig‘ini yodlab 
kelishni topshirib, darsga yakun yasash.

9 - darsning m avzusi: „V aqt qadri“ . Tolib Yo'ldosh  
she ’ri.

Darsning maqsadi: 1. 0 ‘quvchilarga o ltayotgan har bir 
daqiqani qadrlab, foydali ishga sarflashni o ‘rgatish.

2. S he’r yordam ida o ‘quvchilarning hozirgi kundagi 
vazifalarini tushuntirish.

3. Bilim, ko‘nikma va malakalarini rivojlantirish.
Darsning turi: yangi bilim beruvchi.
Darsning uslubi: aralash, ko'rgazmali.

Darsning jihozi: boshqotirma, mavzuga oid rasmlar.
I. Darsni tashkil etish. Uyga vazifani so 'rab baholash, 

o ‘tilgan mavzularni savol-javoblar yo rdam ida  m ustah-  
kamlash.

D o ‘stlik mavzusiga yakun yasash, vaqt haqida tushuncha 
berish:

— Biz siz bilan d o ‘stlik haqida suhbatlashdik. 0 ‘ylay- 
m anki, kelgusida barchangiz d o ‘stlaringiz bilan yanada 
inoq b o ‘lib, ajralmas, chin d o ‘st!arga aylanasiz. Vaqt o ‘tishi 
bilan d o ‘stlaringiz safi yanada ko‘payadi.

Vaqt o ‘tishi bilan inson ulg‘ayadi va navbatma-navbat 
oldiga q o ‘ygan maqsadlariga, orzulariga erishadi.

Albatta, o ‘z -o ‘zidan orzuga erishib boMmaydi. „H ara-  
katda-barakat“ deganlaridek, orzuga erishish yoMida harakat 
qilish kerak b o ‘ladi.

II. Vaqt haqida gapirib turib, o ‘quvchilarni yangi mav
zu — Tolib YoMdoshning „Vaqt qadri“ she’ri bilan tanish
tirib, lug‘at ishi o'tkaziladi.

III . She’rni parta oralab o lquvchilarga o ‘qitiladi va she’r 
yuzasidan savol-javob o ‘tkaziladi:

1. Vaqtdan to ‘g‘ri foydalanish nim a uchun zarur ekan?
2. „Vaqting ketdi — naqding ketdi“ deganda nimani 

tushunasiz?
3. Siz b o ‘sh vaqtingizdan qanday foydalanasiz?
So‘ng berilgan topishm oqlam i o ‘qib, javoblarini topish

so‘raladi.
IV. Darsda faol qatnashgan o ‘quvchilarni baholab, e ’lon 

qilinadi.
V. Uyga she’rni ifodali o ‘qib, soat rasmini chizib kelish 

topshirigN beriladi.

10- darsning mavzusi: ,,B ahs“ .

D arsning maqsadi: 1. 0 ‘quvchilarni o ‘z oldiga aniq 
maqsad q o ‘yib, unga erishish uchun intilib, harakat qilishga 
o ‘rgatish.

2. 0 ‘quvchilarga kasblar haqida tushunchalar berish.
3. Bilim, ko‘nikma va malakalarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
D arsn in g  jih ozi: m avzuga oid rasm lar, test , bosh-  

qotirmalar.
I. Darsni tashkil etish. Uyga berilgan vazifani so‘rab 

baholash. 0 ‘quvchilar chizib kelgan soat rasmining eng 
yahshilarini aniqlab, ularni rag‘batlantirish. 0 ‘tilgan m av
zularni rasmlar va test yordamida takrorlash.

Test namunalari:
1. Bir yilda nechta fasl bor?

a) 2 ta;
b) 3 ta;
c) 4 ta.

2. H ar bir fasl necha oydan iborat?
a) 2;
b) 3;
c) 4.

3. Bir yilda necha oy bor?

a) 10 oy;
b) 12 oy;
c) 13 oy.

3. Vaqt o ‘tayotganini nimadan bilamiz?

a) soatdan;
b) kitobdan;
c) kunlardan .

5. Soat to ‘xtab qolsa,...

a) vaqt ham  to ‘xtaydi;
b) um r  ham  to ‘xtaydi;
c) vaqt to ‘xtamaydi.

6. Vaqt o ‘tgan sari bizlar...

a) ulg‘ayamiz;
b) o ‘ynaymiz;
c) uxlaymiz.

Vaqt haqidagi suhbatga ulagan holda o ‘quvchilami yangi 
m avzu — ,,Bahs“ hikoyasining m azm uni bilan rasm lar 
yordamida tanishtirish va hikoyani parta oralab o ‘quvchilarga 
o ‘qitish. Lug‘at ishi o ‘tkazish.

So‘ng o ‘quvchilar bilan kasblar haqida suhbatlashish.
— H ar  bir inson hayoti davom ida biror kasbni yoki 

hunarn i  egallab, shuning  orasidan kun ko‘radi, o b ro ’- 
e ’tibor qozonadi.

A m m o bunga erishish uchun bolalikdan oldiga maqsad 
q o ‘yib, unga erishish uchun harakat qilish, yaxshi o ‘qish 
kerak b o ‘ladi. H ar  bir kasb, hunarn ing  o ‘ziga yarasha 
m ashaqqati, sirlari bo‘ladi. Ularni yengish uchun yaxshi 
o ‘qish va kelajakda tanlangan kasb yoki hunar yo‘nalishi 
b o ‘yich bilim olish zarur b o ‘ladi. Buning uchun  vaqt, 
iroda, astoydil harakat va intilish zarur, xuddi hikoyadagi 
Sarvar singari. U o ‘z orzusiga erishish uchun astoydil ha
rakat qildi, o ‘z ustida ishladi va intildi. Natijada yetuk 
suxandon b o ‘lib yetishdi.

Dem ak, harakat qilgan, intilgan kishi hech qachon 
xor b o ‘lmaydi. Balki o ‘z baxtiga, orzusiga yetadi...

III. Yangi mavzu yuzasidan savol-javob o ‘tkazish:
1. Bolalar nima uchun bahslashdilar?
2. Sarvar kim boMishni orzu qildi?
3. Sarvar qanday qilib suxandon b o ‘ldi?
4. Tushunarli qilib gapirish uchun nimalar qilish kerak 

ekan?
5. N im a uchun „Intilganga tole yor“ deyiladi?
6. Sizga qaysi kasb yoqadi?
IV. Dars davomida faol ishtirok etgan o ‘quvchilarni 

baholash va e ’lon qilish.
V. Uyga ,,Bahs“ hikoyasini o ‘qib, har bir o ‘quvchi o ‘zi 

tanlagan kasb haqida qisqacha daftarlariga yozib kelishlarini 
topshirib, darsga yakun yasash.

1 1 - darsning mavzusi: Ilyos M uslim ning „M aktabdan  
kelganim da“ sh e’ri.

D arsn ing m aqsadi: 1. 0 ‘quvchilarn i m ehr-oq iba tl i ,  
m as’uliyatni his qiladigan qilib tarbiyalash.

2. She’r mohiyatini yoritish orqali bilimlarini o ‘stirish.
3. Ifodali o ‘qish malakasini va qobiliyatini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: kasblar haqidagi rasmlar, boshqotirma.
I. Darsni tashkil etish. Uyga berilgan hikoyani so ‘rab, 

baholash. Har bir o lquvchining tanlagan kasbi haqida yozib 
kelgan matni bilan tanishish. Rasmlar yordamida bir qancha 
kasblar haqida tushunchalar  berish. Kasblar nom i ber- 
kitilgan boshqotirmani yechishni o ‘quvchilarga topshirish.

Boshqotirm aning 
javoblari:

1) shifokor
2) sartorosh
3) usta
4) ku tubxonach i
5) muallim
6) oshpaz
7) tarbiyachi

Boshqotirmada nomi berilgan kasblar yuzasidan suhbat 
uyushtirish.

I I .  Yangi m avzu — Ilyos M uslim ning  „M ak ta b d an  
kelganimda“ she’ri bilan o ‘quvchilarni tanishtirish. She’mi 
ifodali o ‘qib, m azm unini yoritish. She’rdan kelib chiqib, 
bahs uyushtirish.

— Siz maktabdan kelgach nima qilasiz? O ta-onangiz  
darslaringiz haqida so‘raganda, qanday javov berasiz?

I I I .  Yangi mavzuni savol-javob yordam ida m ustah- 
kamlash:

1 .Qizning oyisi nima deb so ‘radi?
2. Qizcha nima deb javob berdi?
3. Qizni oyisi nima deb erkaladi?
4. Unga yana nimalar olib berdi?
IV. Darsda faol ishtirok etgan o ‘quvchilarni baholab, 

e ‘lon qilish.
V. Uyga s h e ’rni yod lab  kelishni topsh ir ib ,  darsn i  

yakunlash.

1
a_

1
a

12- darsning mavzusi: Q udrat H ikm atning ,,K itob“ 
sh e’ri.

Darsning maqsadi: 1. 0 ‘quychilarni kitobni sevuvchi, 
kitobxon qilib tarbiyalash.

2. H ar bir kitob bilim beruvchi, hayotga tayyorlovchi 
vositaligini tushuntirish.

3. Kitob haqidagi tushunchalarini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, tarqatma didaktik 

materiallar.
I. Darsni tashkil etish. Uyga berilgan she’rni yoddan 

so6rash. 0 ‘tgan mavzu yuzasidan tarqatm a rasmli top 
shiriqlar berish va javoblar olish.

Tarqatm a kartochkalarda turli kasb egalari tasvirlangan 
bo ‘lib, tagida savol-topshiriq beriladi:

Rasmda kim tasvirlangan? Bu kasb egasi bo‘lish uchun 
nim a qilish kerak?

T arqa tm a  topshiriq larga javob o lgach, b iror kasbni 
egallash uchun nimalar qilish kqrakligi haqida gapiriladi.

— Dem ak, har bir kasbni egallash uchun yaxshi o ‘qish 
va bilimli b o i is h  kerak ekan.

Bilim egallashda bizga kimlar va nimalar yordam beradi?
(o ‘qituvchi!ar, kitoblar...)
— Barakalla, kitobni bekorga „Bilim bulog‘i“ deyilmas 

ekan . 0 ‘tgan  da rs la rda  biz siz b ilan  k itob lar  haq ida  
suhbatlashgan edik. Kitoblarning turlari, xili ko‘p. Ularning 
barchasi bizning komil, yetik inson b o ‘lishimiz, bilimli, 
ilmli b o ‘lishimiz, qolaversa tanlagan kasbimiz sirlarini 
o ‘zlashtirishimiz yo‘lida xizmat qilar ekan.

II. Yangi mavzu — Qudrat Hikmatning ,,Kitob“ she’- 
rining m azm unin i suhbatga ulagan holda olquvchilarga 
tanishtiriladi. She’r ifodali o ‘qiladi va m azm uni rasmlar 
yordamida yoritiladi. Lug‘at ishi o ‘tkaziladi:

S he ’rni 0‘quvchilarga parta oralab o ‘qitiladi.

I I I .  She’rni savol-javob yordamida mustahkamlash:
1. She’r nima haqida ekan?
2. She’rda kitoblar nimalarga o ‘xshatilgan?
3. Siz ham  kitob o ‘qishni yoqtirasizmi?
IV. Faol o ‘quvchilami darsjarayonidagi javoblariga qarab 

baholanadi va e ’lon qilinadi.
V. Uyga she’rni ifodali o ‘qib kelishni topshirib, dars 

yakunlanadi.

13- darsning mavzusi: Ouddus M uhammadiyning „K ito- 
bimni qancha sevsam  oz bo‘lur“ sh e’ri.

Darsning maqsadi: 1. 0 ‘quvchilarni kitoblarni qadrlashga 
o ‘rgatish.

2. Kutubxonaga sayohat uyushtirish orqali 0‘quvchi- 
larning kitob haqidagi bilimlarini kengaytirish.

3. Kitobning yaratilishi, uning ahamiyati haqidagi bilim
larini rivojlantirish.

Darsning turi: umumlashtiruvchi.
Darsning uslubi: noan’anaviy.
Dars jihozi: kutubxona va u  yerdagi kitoblar.
I. Darsni tashkil etish:
— Aziz bo la jon la r ,  biz bugun  sizlar b ilan  k itob lar  

olamiga sayohat qilamiz. Sizlar bilan bugungi darsimizni 
maktabimiz kutubxonasida o ‘tkazamiz.

So‘ng o ‘quvchilarni maktab kutubxonasiga olib borib, 
u yerdagi sharoit bilan tanishtirish. Kutubxonachi bilan 
davra suhbati uyushtirish.

II .  Yangi mavzu — Q udduz M uham m adiyning „Kito- 
bimni qancha sevsam oz bo‘lur“ she’rini o ‘quvchilarga 
ifodali o ‘qib eshittirish va she’r m azm unini yoritish.

I I I .  She’r va kitoblar, bugungi ko‘rgan, eshinganlari 
yuzasidan kutubxonachi yordamida o ‘quvchilar bilan savol- 
javob o ‘tkazish orqali olgan bilimlarini mustahkamlash.

IV. Uyga she’rni ifodali o ‘qib, kutubxonada olgan taas- 
surotlari haqida yozib kelishni topshirib, sayohat va darsga 
yakun yasaladi.



/ ' " Г  Y  IV BO‘LIM
. — A  M ehnat — baxt keltirar

1-darsning mavzusi: ’’Bilim ol, hunar tanla“ . (Q. Mu-
hammadiy sh e ’ri).

Darsning maqsadi: 1. 0 ‘yin orqali o ‘quychilarni har 
ishda bir-birini qo 'llab m ehnat qilishga o ‘rgatish.

2. 0 ‘yin orqali o ‘quvchilarni o ‘tgan darslarda olgan 
bilimlarini mustahkamlash va yangi mavzuni o ‘tish.

3. O bquvchilarda erkin fikrlash va hoziijavoblik malakasini 
rivojlantirish.

Darsning turi: yangi bilim beruvchi, no an ’anaviy.
D arsning uslubi: tushuntirish, o ‘yin, ko‘rgazmali.
D arsn in g  jih ozi: plaka tla r ,  m agn ito fon , topshiriq li  

tarqatm a didaktik material.
I. Darsni tashkil etish. Uyga berilgan vazifani so‘rab 

baholash. 0 ‘tilgan mavzular va yangi mavzu yuzasidan o ‘yin 
tashkil etish. Sinfni 2 guruhga bo‘lish.

0 ‘yin shartlari bilan o ‘quvchilarni tanishtirish:
1 - s h  < m . Doskada 2 ta topshiriq beriladi.

1-guruhga:

Kitob turlari va 
darsliklar

2-guruhga:

Maktabim—qutlug‘ 
makonim, Kitobim—oftobim

Bu shartda har bir guruhdan bittadan o ‘quvchi chiqib, 
bilgan javobini yozadi. Qaysi guruh birinchi b o ‘lib javob- 
larni to ‘g‘ri va to ‘liq yozib boMsa, shu guruh g ‘o!ib b o ‘ladi. 
G ‘olib guruhga yulduzcha beriladi.

2 - s h a r t . Ikkala guruhga bittadan boshqotirma beriladi.
Bu shartda ham ikkala guruhdan bittadan o ‘quvchi chiqib 

javoblarni yozadilar va o ‘yin shu tariqa barcha yashiringan 
so‘zlar topilgunga qadar davom etadi. Shartni birinchi bo‘lib 
va to ‘g‘ri bajargan guruh g‘olib topiladi va yulduzchani 
qoMga kiritadi.

3 - s h a r t .  0 ‘q i tuvch i  m ag n i to fo n  o rqali  Q u d d u s  
M uham m adiyning „Bilim ol, hunar tanla“ she ’rini eshit- 
tiradi va o ‘quvchilardan she’r mazmuni so‘raladi, ya’ni 
savol-javob o ‘tkaziladi:

1. Vatanga munosib farzand b o ‘lish uchun nim a qilish 
kerak?

2. Shoir kitobni nima uchun „Baxt yo‘liga boshlovchi“ 
deb ataydi?

3. „Kitob — bilim m anbayi“ , „H unar, hunardan unar“ 
maqollarini she’r m azm uni asosida izohlang.

Qaysi guruh o bquvchilari savol-javobda faol qatnashsa, 
shu guruh g ‘olib deb topiladi va yulduzchani q o ‘lga kiritadi.

II .  G ‘olib guruhni aniqlash va o lyinga yakun yasash.
I I I .  CVyinda faol qatnashgan o ‘quvchilarni baholash va 

e ’lon qilish.
IV. Uyga she’rni yod olishni topshirib, darsni yakunlash.

2 -  darsning mavzusi: „Ish  ishtaha och ar“ h ikoyasi.
(N urm at M aqsudov).

Darsning maqsadi: 1. CVquvchilarni mehnatsevar qilib 
tarbiyalash.

2. M ehnatning ahamiyati va qadrini tushuntirish.
3. CVquvchilarni bilim, ko‘nikma va malakalarini rivoj

lantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, „Sirli kataklar“ 

o ‘yini, maqollar.
I. Darsni tashkil etish. Uyga berilgan she’rni yoddan 

so‘rab baholash. She’r yuzasidan savol-javob o ‘tkazish:
1. 0 ‘quvchilarning Vatan, o ta -ona  oldidagi vazifalari 

• nimalardan iborat?
2. Kelajakda orzuga erishish uchun qanday mehnat qilish 

kerak?
3. M ehnat, kitob va hunar haqida m aqollar ayting. 
0 ‘quvchilar aytgan maqollam ing m azm unini va kitobda

berilgan m ehnat haqidagi maqollaming mohiyatini yoritish. 
M ehnat haqida suhbat uyushtirish va sirli katakchalar 
o ‘yinini o ‘ynash. Sirli katakchalarda berkitilgan mehnat 
haqidagi hikmatni o ‘quvchilarga toptirish. Bunda 0 ‘quv- 
c h ila r  b i t tad an  h a rf  ay tad ila r  va bu h a r f  yashiringan 
h ik m a td a  mavjud b o ‘lsa, och ilad i (xuddi , ,M o‘j iza la r  
m aydonchas i“ o ‘yinidagidek). Masalan:

Yashiringan hikmat: M ehnat qilgan yetar murodga!
II. Yangi mavzuni m ehnat haqidagi suhbatga ulagan 

holda o ‘tish.
„M ana, bolajonlar biz siz bilan mehnat haqida suhbat

lashdik. Inson umri davomida qancha ko‘p m ehnat qilsa,

shuncha ob ro ‘- e ’tiborga, baxtga erishishi haqida o ‘tgan 
darslarimizda ham gaplashgan edik. Bugun biz siz bilan 
„Ish ishtaha ochar“ hikoyasi bilan tanishamiz... Hikoya 
m azm unini rasmlardan foydalanib so‘zlab beriladi. So‘ng 
o ‘quvchilarga parta oralab hikoyani o ‘qitiladi va m azm uni 
savol- javoblar asosida tahlil qilinadi:

1. Shavkat nima uchun ishtaha bilan ovqat yedi?
2. Onasi unga nima dedi?
3. Siz ham uy ishlarida kattalarga yordam berasizmi?
Kitobda berilgan: „Ish ishtaha ochar, dangasa ishdan

qochar“ , „G apni kam so‘zla, ishni ko‘p ko‘zla“ m aqol- 
larining m azm un, mohiyatini yoritish va o ‘quvchilardan 
yana m ehnat haqidagi maqollardan so‘rash.

IV. Darsda faol ishtirok etgan o ‘quvchilarni baholab, 
e ’lon qilish.

V. Uyga N urm at M aqsudovning „Ish ishtaha o char“ 
hikoyasini o ‘qib, har bir o ‘quvchi bir kun davomida qilgan 
ishi haqida daftariga yozib kelishni topshirib, darsga yakun 
yasash.

3 - darsning mavzusi: „Aka-uka“ (rivoyat).

Darsning maqsadi: 1. Rivoyat orqali o ‘quvchilami oilada 
aka-ukalarini hurm at qilishga o ‘rgatish.

D arsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, tarqa tm a test 

savollari.
I. Darsni tashkil etish. Uyga berilgan topshiriqni so ‘rab 

baholash. 0 ‘tilgan mavzu va m ehnat haqidagi o ‘quvchilar 
bilimlarini sinash maqsadida test savollari tarqatib, javoblar 
olish.

Test savollari o ‘tilgan m avzular va m ehnat mavzusi 
b o ‘yicha tuziladi.

II . Yangi mavzu , ,A ka-uka“ rivoyatining m azm uni 
bilan rasmlar yordamida tanishtirish.

Rivoyatni o ‘quvchilarga o ‘qitish va m azm unini tahlil 
qilib, mohiyatini ochish, ya’ni xulosa yasash.

— Dem ak, qachonki insonlar bir-biri bilan ahil boMsa, 
m e h r -o q ib a t l i  b o ‘lsa, b u n d a y  in so n la r  hech  q a c h o n  
tushkunlikka, og‘ir ahvolga tushib qolmaydi. Sababi — 
ularni ham isha q o ‘llab-quw atlovchi va yordam  q o ‘lini 
c h o ‘zuvchi mehribonlari bor.

Shun ing  uchun  barcha  insonlar  b ir-biriga nisbatan 
mehrli, oqibatli, ahil boMsa, hamisha tinchlik, farovonlik 
hukm  suradi.

III . Yangi mavzuni savol-javob orqali mustahkamlash:
1. Aka-ukaning ahilligini qaysi ishlaridan bilish mumkin?
2. Q o ‘n i-qo ‘shnilar ularga nima uchun havas qilishar 

ekan?
3. Ahillik va m ehr-oqibat haqida m aqollar ayting.
IV. Darsda faol ishtirok etgan o ‘quvchilarni baholab, 

e ’lon qilish.
V. Uyga rivoyatni o ‘qib, ahillik va m ehr-oqibat haqida 

hikmatli so ‘zlar, maqollar topib kelishni topshirib, darsni 
yakunlash.

4 -  darsning mavzusi: „H unarli kishi xor bo‘lm as“.

Darsning maqsadi: 1. 0 ‘quvchilarda hunar  o ‘rganishga 
intilishni shakllantirish va biror-bir hunarga m ehr uyg‘otish.

2. Inson hayotida hunarning ahamiyatini tushuntirish.
3. 0 ‘quvchilarning bilim, tushunchasini kengaytirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, hunarm andlar 

ishlagan buyum lardan nam unalar, hunarm andlam ing ish 
jarayonlari tasvirlangan rasmlar, boshqotirma.

I. Darsni tashkil etish. Uyga berilgan topshiriqni so‘rab, 
baholash. 0 ‘tilgan mavzu yuzasidan savol-javob o ‘tkazish.

II . 0 ‘quvchilarga h u n a rm a n d la m in g  ish jarayonlari 
tasvirlangan rasmlarni ko‘rsatib:

Rasmlarda kimlar tasvirlangan? Ular nima bilan mash- 
g‘ul? Ularga siz havas qilasizmi, nima uchun? kabi savollarga 
javob olib, hunarm andlar  tayyorlagan buyum lardan na 
m unala r  namoyish qilinadi va ular haqida suhbat o ‘t- 
kaziladi.

Yangi mavzu „H unarli  kishi xor b o ‘lm as“ ertagini 
suhbatga bog‘lagan holda rasmlar yordamida solzlab berish.

III. Ertak m azm unini o ‘quvchilar bilan savol-javoblar 
yordamida birgalikda tahlil qilish:

1. Podsho yolg‘iz o ‘g‘li taqdiri haqida kim bilan maslahat 
qildi?

2. Shaxzodani nimalarga o ‘rgatdilar?
3. Ovga chiqqan shahzoda qay ahvolga tushdi?
4. S h a h z o d a n i  q a n d a y  qilib  q a ro q c h i la r  qoM idan 

qutqardilar?
5. Podshoh vaziriga nima uchun minnatdorchilik bildirdi?
6. „Yigit kishiga yetmish hunar oz“ , degan hikmatni 

siz qanday tushunasiz?
Qissadan hissa chiqarish, xulosalash:
— Dem ak, bolajonlar kimki hunarli boMsa, hayotida 

hech qoqilmas ekan. Sababi, inson hayoti davomida turli 
qiyinchiliklarga duch keladi. Ana shunday vaqtda, agar 
qo ‘lida hunari b o ‘lsa, shu hunari orqasidan kun kechiradi. 
Agar q o ‘lidan hech  ish kelm asa, hunari  b o ‘lm asa , u 
holda, qiynalib qolishi mumkin.

Shuning uchun kimki kasbidan tashqari biror hunar  
o ‘rgansa va bu hunaridan aql, tadbirkorlik bilan foydalansa, 
hayoti davomida hech qoqilmay, farovonlikda yashaydi.

IV. Ertakni o ‘quvchilarga kitibdan parta oralab o ‘qitiladi. 
Dars davomida faol ishtirok etgan o ‘quvchilar baholanadi 
va e ’lon qilinadi.

V. Uyga ertakni o ‘qib berishga tayyorlanib kelishni va 
kasb-hunar haqidagi m aqollar topib kelishni topshirib, 
dars yakunlanadi.

5- darsning mavzusi: „Qaychi“ . Hamidulla Yoqubovshe'ri.

Darsning maqsadi: 1. 0 ‘quvchilarga qaychidan ehtiyot- 
korlik bilan foydalanish qoidalarini o ‘rgatish.

2. Tikuvchilik kasbi ish quroli boMmish qaychi haqidagi 
tushunchalarini kengaytirish.

3. 0 ‘quvchilarning mustaqil ishlash, fikrlash qobiliyat- 
larini rivojlantirish.

Darsning turi: yangi bilim beruvchi, no an ’anaviy. 
Darsning uslubi: aralash, ko‘rgazmali.
Darsning jihozi: Mavzuga oid topshiriqlar, rasmlar.
I. Darsni tashkil etish va uyga berilgan topshiriqlarni 

so‘rab baholash. 0 ‘quvchilami 3 guruhga b o ‘lib, har bir 
guruhga turli topshiriqlar berish.

1 - t o p s h i r i q .  H ar bir guruhga bittadan sujetli 
rasm berib, shu rasm asosida og‘zaki hikoyacha tuzdirish.

1 -guruhga. Kulolning ish jarayoni tasvirlangan rasm.
2- guruhga. Kosibning ish jarayoni tasvirlangan rasm.
3 - guruhga. Tikuvchining ish jarayoni tasvirlangan rasm.
2- t o p s h i r i q  um um iy bo‘lib, rasmli boshqotirmadan

iborat. Bu boshqotirma topilsa, yangi mavzuning nomi kelib 
chiqadi.

Bu rasmlardagi narsalar nomlarining birinchi harflari- 
dan yangi mavzu nomi topiladi.

II . Yangi mavzu — „Q aychi"  sh e ’rini ifodali o ‘qib, 
tahlil qilinadi. Qaychi, pichoq kabi o ‘tkir buyumlardan 
ehtiyotkorlik bilan foydalanish uqdiriladi.

S he’rni rollarga b o ‘lib o ‘qitiladi.
III . Yangi mavzuni savol-javob orqali mustahkamlash:
1 • Qaychini ko‘proq qaysi kasb egalari ishlatar ekan?
2. N im a  uchun  qaychilar turli ko‘rinish va hajm da 

b o ‘lar ekan?
3. Siz qachon qaychidan foydalanasiz?
IV. Darsda faol ishtirok etgan o ‘quvchilarni baholab, 

e ’lon qilish.
V. Uyga sh e ’rni yod olish va qaychi rasmini chizib 

kelish topshiriladi. Darsni xulosalab, yakun yasaladi.
Bu b o ‘limdagi qolgan m avzular ham  o ‘qituvchin ing  

ijodiy yondashishi asosida yuqoridagi darslar kabi o ‘tiladi.

LLA VII BO LIM*
Zumrad bahor — bahri diling ochar

1- darsning mavzusi: „B ahor“ matni.
Darsning maqsadi: 1. 0 ‘quvchilarga bahor faslining go‘- 

zalligi va bahorgi ishlar haqida tushuncha berish.
2. Bahor fasli haqidagi bilimlarini kengaytirish.
3. Bilim, malaka va ko‘nikmalarini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, klaster usulidagi 

topshiriqlar.
Darsning borishi:
I. Darsni tashkil etish. Uyga berilgan topshiriqlarni 

so‘rab, baholash. 0 ‘tilgan mavzu yuzasidan suhbatlashish.
II. Yangi „Zum rad bahor — bahri diling ochar"  b o ‘limi 

bilan o ‘quvchilarni tanishtirish.
Bahor haqida rasm lardan foydalangan holda suhbat 

uyushtirish.Har bir qatorga bahor fasliga oid klaster usuli
dagi alohida topshiriqlar berish.

/ -  qatorga:

Bahor gullarining 
nomlari

* Q o ‘l l a n m a n in g  h a jm i c h ek la n g an l ig i  sabab i i  b a ’zi boM im lar  
tu sh ir ib  qo ld ir i ld i .  Bu boMimdagi d a rs la r  h a m  a w a lg i  b oN im lardag i 
ka b i  o ‘q i t u v c h i n i n g  i j o d k o r l ig i  a s o s id a ,  tu r l i  d a r s  u s lu b la r in i  
qoMlagan ho ld a  o ‘ti ladi.

2- qatorga:

Bahorda uchib 
keladigan qushlar.

3- qatorga:

H o‘l mevalar

Katakchalardagi bahorda  ochiladigan gullar, bahorda 
oMkamizga uchib keladigan qushlar, bahorda pishadigan 
mevalarni o ‘quvchilar ajratib aytadilar.

Yangi — ,,Bahor“ matni b o ‘yicha tayyorlangan rasmlar 
asosida matn m azm unini so ‘zlab berish. M atnni o ‘qituvchi 
o ‘qishni boshlaydi, o ‘quvchilar davom ettirib ketadilar.

I I I .  Bahor haqidagi berilgan bilimlarni savol-javob 
orqali mustahkamlash:

1. Bahor fasli qachondan boshlanadi?
2. Ilk bahor oyida qaysi bayramlarni nishonlaymiz?

3. Bahorda dastlab ochiladigan gullarni ayting.
4. Bahor faslini n im a uchun uyg‘onish fasli deymiz?
IV. Dars davomida faol ishtirok etgan o ‘quvchilarni 

baholash.
V. Uyga „B a h o r“ m atn in i  o ‘qib, bahorda  och ilad i

gan gullar rasmini chizib kelishni topshirib, darsni yakun 
lash. .

2 - darsning mavzusi: „Bahor keldi“ va „H issang qo‘sh “ 
sh e’rlari.

Darsning maqsadi: 1. 0 ‘quvchilarni tabiatni asrashga, 
sevishga, mehnatsevarlikka o ‘rgatish.

2. 0 ‘yin orqali o ‘quvchilarning bahor  fasli haqidagi 
bilimlarini kengaytirish.

3. 0 ‘quvchilarning bilimlarini, mustaqil fikrlash, yod 
olish malakalarini rivojlantirish.

Darsning turi: n o a n ’anaviy, o ‘yin.
Darsning uslubi: aralash, ko‘rgazmali.
D arsning jihozi: mavzuga oid rasmlar, boshqotirm a, 

didaktik topshiriqlar.
Darsning borishi:
I. Darsni tashkil etish. S inf o ‘quvchilarini 3 guruhga 

bo‘lish va guruhlarga bahoriy gullar nomlarini q o ‘yish.
II . 0 ‘yinning borish jarayoni:
H ar  bir guruh  o ‘quvchilari, guru  hi n o m langan  gul 

haqida m a ’lumot beradilar va javoblariga qarab qizil, ko‘k, 
sariq doirachalardan birini qoMga kiritadilar.

III. 0 ‘yin so‘ngida o ‘qituvchi g‘olib guruhni e ’lon qiladi 
va rag‘batlantiradi. Kitobda berilgan m aqollarni aytib, 
mazm unini o ‘quvchilardan so‘raydi.

IV. Dars jarayonida o ‘quvchilarni bergan javoblariga 
qarab baholash va e ’lon qilish.

V. Uyga „Bahor keldi“ va „Hissang q o ‘sh“ she’rlarini 
yodlashni topshirib, darsni xulosalab, yakunlash.

3 -  darsning mavzusi: „D araxtlar suhbati“ {ertak).
Darsning maqsadi: 1. Ertak orqali o ‘quvchilarga mevali 

daraxtlar haqida m a ’lumotlar berish.
2. M aqtanchoqlik  yaxshilikka olib kelmasligi haqida 

m aqollar yordam ida tushunchalar berish.
3. 0 ‘quvchilarning tabiat haqidagi bilimlarini, hozir- 

javoblik, topqirlik, diqqat va kuzatuvchanlik malakalarini 
rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, maqollar, topish- 

moqlar, boshqotirma.
D arsning borishi:
I . Darsni tashkil etish. Uyga berilgan topshiriqlarni 

tekshirish va baholash.
II. 0 ‘quvchilarga boshqotirma berish. Unda yangi mavzu 

nomi yashiringan boNadi.

Da

suh lar

0 ‘quvchilar b o ‘g‘inlami birlashtirgan holda yashiringan 
jum lani, ya’ni ertak nomini topishlari kerak.

Javobi: „Daraxtlar  suhbati“ .
0 ‘quvchilar boshqotirma javobini topganlaridan so‘ng, 

yangi mavzu — „Daraxtlar suhbati61 ertagini rasmlar yor
dam ida so‘zlab berish. Ertak yuzasidan suhbat uyushtirish 
va o ‘quvchilarga bir necha topishmoqlar berish.

Topishmoqlar:

1. 0 ‘zi shirin tukligina, mazasi ham totligina. {Shaftoli.)
2. Bir ona, bir onada yuz bola. {Uzum.)

3. Kichkina dekcha, ichi to ‘la mixcha. (Anor.)
4. Kalta bobom ichkarida, quloqlari tashqarida. (Sholgbm.)

0 ‘quvch ilar  top ishm oqla rn ing  javoblarin i aytishlari 
bilan doskaga topishm oqda berilgan meva va sabzavotlar 
rasmlarini q o ‘yish va ularning qaysilari daraxtda o ‘sishi, 
ularning gullari qanday boMishi haqida so‘rash. 0 ‘quvchilarga 
„Yana qanday aytilmagan mevali daraxtlarni bilasiz? Ular 
qanday gullaydi?" kabi savollar berib javoblar olish.

Aytilgan mevalar haqidagi top ishm oqlam i 0 ‘quvchi- 
lardan soVash.

Kitobda berilgan maqollarni o ‘qib, ularning m azm unini 
tushun tir ish .

III . „Daraxtlar suhbati“ ertagini obrazlarga boMib 0‘quv
chilarga o ‘qitish. Ertakdagi „...gullari g ‘u j“ , „...xuddi 
zumradga o ‘xshaydi“ kabi ba’zi jumlalar mazmunini yoritib 
o ‘tish m um kin . E rtak  m az m u n in i  savol- javob orqali 
mustahkamlash:

1. Daraxtlar bir-biriga nima deb maqtandilar?
2. Bolalar, qaysi daraxt erta, qaysilari kech gullar ekan?
3. Nega gilos gapini davom ettira olmadi?
4. Maqtanchoqlik qanday odat?
5. Maqtanchoqlik haqida maqollar ayting.

IV. Darsda faol ishtirok etgan o ‘quvchilarni baholash.
V. Uyga ertakni o ‘qib, unda ishtirok etgan daraxtlardan 

binning rasmini chizib kelishni topshirib, darsni yakunlash.

4 -  darsning mavzusi: „Bahor“ . Uyg‘un she'ri.

D arsning maqsadi: 1. 0 ‘quvchilarning bahor, tabiat 
haqidagi bilimlarini oshirish.

2. S he’r orqali 0 ‘quvchilarni bahorn ing  bo r  g o ‘zal- 
ligini his qilishga va qadrlashga o ‘rgatish.

3. 0 ‘quvchilaming yod olish ko‘nikmalari, idrok etish 
va topqirlik malakalarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.

Darsning jihozi: bahor manzaralari aks etgan rasmlar 
test savollari, magnitofon.

Darsning borishi:
I . Darsni tashkil etish. 0 ‘tilgan mavzuni parta oralab 

o ‘qitish va savol-javob o ‘tkazish orqali ertak m azmunini 
yoritish va xulosa chiqarish.

II. 0 ‘quvchilar bilan manzarali bahor fasli tasvirlangan 
rasmlar asosida bu faslning go‘zalligi va boshqa fasllardan 
farqi haqida suhbat uyushtirish. Shu o 'r inda  o ‘quvchilarga 
yangi mavzu haqida qisqacha tushuncha berib, go‘zal musiqa 
sadosi ostida magnit lentasiga yozilgan Uyg‘unning ,,Bahor“ 
she’ri q o ‘yib eshittiriladi.

I I I .  She’r mazmuni qisqacha yoritiladi va o ‘quvchilarga 
parta oralatib ifodali qilib o ‘qitiladi.

Bahor fasliga oid og‘zaki test berib, javoblar olinadi:
1. Bahorda daraxtlar nima qiladi?

a) uxlaydi;
b) uyg ‘onadi;
c) mudraydi.

2. Bahor faslida nimalar ochiladi?
a) gullar;
b) eshiklar;
c) bog‘lar.

3. Bahor fasllarning ...
a) guli;
b) onasi;
c) eng chiroylisi.

4. Bahorda qanday bayramlar nishonlanadi?
a) Yangi yil, 8- mart, N avro‘z;
b) 8- Mart, N avro‘z, Xotira kuni;
c) 8- Mart, N avro‘z, Mustaqillik bayrami.

IV. Darsda faol ishtirok etgan o ‘quvchilarni baholab, 
e ’lon qilish.

V. Uyga she’rni yod olib kelishni topshirib, darsga yakun 
yasash.

5 - darsning mavzusi: „Tomchi haqida ertak“ . 0 ‘. Ha
sh imov.

Darsning maqsadi: 1. Ertak m azm unini yoritib, o ‘quv- 
chilarga d o ‘st va d o ‘stlik haqida tushunchalar berish.

2. Tabiatni, d o ‘stlikni qadrlashga o ‘rgatish.
3. 0 ‘q u v c h ila r  b i l im in i,  on g in i ,  m ustaq il  f ikrlash 

ko‘nikmalarini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, boshqotirma.
Darsning borishi:
I. Darsni tashkil etish. Uyga berilgan Uyg‘unning „Bahor" 

she’rini yoddan so‘rash va bahor haqida suhbat uyushtirish.
0 ‘quvchiiarga bahorga oid boshqotirma berish (bosh

qotirma vatman qog‘ozga chizilgan bo‘lib, doskaga osiladi).

1. В

2. В --------- > Bahor gullari
3. Ch

0 ‘quvchilar boshqotirmani mustaqil ravishda daftarlarida 
yechad ila r  va b irinchi b o ‘lib javobni topgan  o 'quvch i  
rag‘batlantiriladi.

Boshqotirmaningjavobi: binafsha, boychechak, chuchmoma
II. Yangi mavzu bilan suhbatga ulagan holda tanish- 

tiriladi va o ‘qituvchi tom onidan  o ‘qib eshittiriladi.
III . „Tom chi haqida ertak"  yuzasidan rasm lar yor- 

damida suhbat uyushtiriladi va savollarga javoblar olinadi:
1. 0 ‘rik uyg‘onib nimani ko‘ribdi?
2. 0 ‘rik nima uchun zerikar ekan?
3. U nima bilan d o ‘stlashdi?
4. Tomchi nima qildi?
5. Sizlarning ham d o ‘stingiz bormi? D o ‘stlar qanday 

b o ‘lishi kerak?
Kitobdagi m aqollarn i o ‘qib, m azm unin i yoritish va 

ertakni parta oralatib o ‘qitish.

IV. 0 ‘quvchilarni darsdagi ishtiroklariga qarab baholash 
va baholarini e ’lon qilish.

V. Uyga ertak yuzasidan rasm chizib, suv haqida maqol- 
lar topib kelishni topshirib, darsga yakun yasash.

6 - darsning mavzusi: „Kuyni sevgan gullar haqida 
ertak“ . (Rahim  Karimov).

D arsning maqsadi: 1. Ertak orqali o ‘quvchilarga gullar, 
tabiat, kuyning uyg‘unligi haqida tushunchalar berish.

2. 0 ‘quvchilarni gullarni sevishga, san’atga m ehr q o ‘- 
yishga o ‘rgatish.

3. 0 ‘quvchilarning bilimi, ongi va tafakkurini rivoj
lantirish.

D arsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, magnitofon, test.
D arsning borishi:
I. Darsni tashkil etish. Uyga berilgan topshiriqni so‘rab, 

tekshirib baholash. Test savollari yordamida mavzu yuza
sidan bilimlarini mustahkamlash:

1. Qishloq tepasida qanday daraxt o ‘sar ekan?
a) olm adaraxti;
b) o ‘rik daraxti;
c) shaftoli daraxti.

2. 0 ‘rik tomchiga qanday savol berdi?
a) Sen qanday qushsan?
b) Sen nimasan?
c) Sen qanday yaproqsan?

3. Tom chi bilan o ‘rik...
a) urishib qoldi;
b) d o ‘stlashdi;
c) bir-birini tushunm adi.

4. Tom chi qayerga ketdi?
a) uzoqqa;
b) osmonga;
c) hovuzga.

5. 0 ‘rikka nima qildi?
a) uxlab qoldi;
b) juda chanqadi;
c) sinib tushdi.

6. 0 ‘rikka kim yordam berdi?
a) bulut;
b) bola; ^
c) tomchi.

II. 0 ‘quvchilarga yangi mavzu — „Kuyni sevgan gullar 
haqida ertak“ ni sujetli rasmlar yordamida so‘zlab berish va 
lug‘at daftarlariga o ‘zlashtirilishi qiyin so ‘zlarni yozdirish 
va m azm unini izohlash.

Ertakni parta oralatib o ‘quvchilarga o ‘qitish va mazmuni 
yuzasidan suhbat uyushtirish.

I I I .  Ertak yuzasidan savol-javob o ‘tkazish:

1. Nuri nima qilar ekan?
2. Gulzordagi qaysi gul ochilmabdi?
3. Lolaning g ‘unchasi qachon ochilibdi?
4. Siz ham  gullarni yaxshi ko‘rasizmi?
5. G o ‘zal kuyni-chi?

Savollarga javoblar olingach, magnitofon orqali g o ‘zal, 
m ayin bahoriy  kuy q o ‘yib eshittiriladi. 0 ‘quvchilarga 
ko‘zIarini yumib diqqat bilan, ko‘z oldilariga tabiatni, go‘zal 
narsalarni keltirib kuy tinglashlari aytiladi.

Kuy tugagach kim qanday taassurot olgani haqida, ko‘z 
oldiga qanday manzaralar kelganligi haqida suhbat quriladi.

IV. Darsda faol ishtirok etgan o bquvchilarni baholab, 
baholari e ’lon qilinadi.

V. Uyga ertakni o ‘qib, gulzor rasmini chizishni top 
shirib, dars yakunlanadi.

7 -  darsning mavzusi: „Bolalar o ‘ynasin deb“ . M irshakar 
she ’ri.

Darsning maqsadi: 1. 0 ‘quvchilarga she’r m azm unini 
tushun tir ish .

2. Tabiat m o ‘jizalarini his qilib, sevishga oTgatish.
3. 0 ‘quvch ilarn ing  b ilim ini, yod olish qobiliyatini, 

ziyraklik, kuzatuvchanlik malakasini rivojlantirish.
D arsning turi: yangi bilim beruvchi.
D arsning uslubi: aralash, ko‘rgazmali.
D arsning jihozi: mavzuga oid rasmlar, boshqotirma, 

tarqatma didaktik topshiriqlar.
Darsning borishi:
I. Darsni tashkil etish. Uyga berilgan topshiriqlarni 

so ‘rab, tekshirib, baholash.
Gullar, tabiat haqida suhbat uyushtirish, tabiatga oid 

boshqotirma berish. Boshqotirmadagi katakchalarda tabiat 
hodisalarining nomlari yashiringan b o ‘lishi mumkin.

0 ‘quvchilardan xohlovchilar bittadan chiqib, katak- 
chalarga aytgan javoblarini yozadilar.

0 ‘q u vch ila r  topsh ir iqn i bajarib  boMishgach, tab ia t 
hodisalari haqida sujetli rasmlar asosida suhbat o ‘tkazish.

Savo lla r  berish orqali  bahs uyushtir ish . Savollarni 
og ‘zaki yoki ta rqa tm a  kartochkalarda  berish m um kin . 
Masalan:

1. Quyosh nim a uchun kerak?
2. N im a uchun kechqurun oy chiqadi?
3. Kechasi osmonni oydan tashqari yana nimalar yoritib 

turadi?
4. Kun va tun bizga nima uchun kerak? ... va h.k.
II. Suhbatni bahsga ulagan holda yangi mavzu — Mir- 

shakarning „Bolalar o ‘ynasin deb“ she’ri o ‘qituvchi to m o 
nidan o ‘qib eshittiriladi va she’r m azm uni qisqacha qilib 
yoritiladi.

III. S he’rni parta oralatib o ‘quvchiIarga ifodali qilib 
o ‘qitiladi.

She’r va bugungi uyushtirilgan suhbat yuzasidan savol- 
javob o ‘tkazish orqali bugungi dars mustahkamlanadi:

1. Quyosh kimlar va nimalarga kerak ekan?
2. N im a uchun tun  va kun bo‘lar ekan?
3. She’r n im a haqida ekan?

IV. Dars davomida faol ishtirok etgan o lquvchilarga baho 
q o ‘yib, e ’lon qilish.

V . Uyga s h e ’rni yod  olib, quyosh  rasm in i ch iz ib  
kelishni topshirish. Bugungi darsga yakun yasash.

8 -  darsning mavzusi: „Sham olbotir“ {ertak).

Darsning maqsadi: 1. Ertak mazmunini so‘zlab berish 
va tabiat hodisasi boMgan shamol haqida tushuncha berish.

2. Tabiatni asrashni o ‘rgatish.
3. 0 ‘quvchilar bilimi, mustaqil fikrlash ko‘nikmasi, 

hozirjavoblik, topqirlik malakasini rivojlantirish.
Darsning turi: yangi bilim beruvchi.
Darsning uslubi: suhbat, tushuntirish, ko‘rgazmali, o ‘yin.
Darsning jihozi: mavzuga oid sujetli rasmlar, test, bosh

qotirma.
Darsning borishi:
I. Darsni tashkil qilish. Uyga berilgan she’rni yoddan 

so ‘rash va o ‘quvchilar  chizib kelgan rasm larni ko‘rib, 
baholash.

II. 0 ‘quvchilarni yangi mavzu , ,Sham olbotir“ ertagi 
bilan tanishtirish. Sujetli rasmlar asosida ertak m azm unini 
so‘zlab berish. Ertakni o ‘quvchilarga parta oralatib o ‘qitish 
va so‘zlatish.

I I I .  E rtak  m az m u n in i  savol- javob orqali  m u s ta h 
kamlash:

1. Shamolbotir qayerda yashar ekan?
2. Zerikkan Sham olbotir nima qilibdi?
3. Chumoli Shamolbotirdan qanday qutulibdi?
4. Shamolbotirga nima qilibdi?
5. Uni kim qutqarib qolibdi?
6. Shamolbotir nima uchun yaxshi tomonga o ‘zgaribdi?
7. Yana qanday tabiat hodisalarini bilasiz?

Tabiat hodisalari haqida suhbat uyushtirish va 0 ‘quvchi- 
larga tabiat hodisalariga oid boshqotirm a berish. Bosh
qotirma doskaga osib qo ‘yiladi:

1. sh
2. a

3. m
4. 0

5. I

Boshqotirmaning javoblari: 1. Shudring. 2. Chaqm oq.
3. Yom g‘ir. 4. Qor. 5. D o‘l.

IV. Darsda faol qatnashgan 0 ‘quvchilarni javoblariga 
qarab baholash va baholarni e ’lon qilish.

V. Uyga ertakni o ‘qib, so‘zlab berishga tayyorlanib ke
lishni topshirib, darsni yakunlash.

9 - darsning mavzusi: Gullarni seving, gullardek g o 4zal 
boMasiz!

D arsning maqsadi: 1. 0 ‘quvchilarni gullarni parva- 
rishlash, ularni asrab-avaylash, qadrlashga o'rgatish.

2. G ullar  haqida, ularning ahamiyati haqida tushun
chalar  berish.

3. 0 ‘quvchilarning bilimlari, ko‘nikma va malakalarini 
rivojlantirish.

D arsning turi: yangi bilim beruvchi.
D arsning uslubi: aralash, ko‘rgazmali.
D arsning jihozi: mavzuga oid rasmlar, boshqotirma, 

test, topishmoqlar.
Darsning borishi:
I. Darsni tashkil etish. Uyga berilgan vazifani so‘rab 

baholash. 0 ‘tilgan mavzular b o ‘yicha test o ‘tkazish.
Test namunalari:

1. Q or ostidan qanday gul bosh ko‘taradi?
a) atirgul;
b) navro 'zgul;
c) chinnigul.

2. N avro‘zgul nimalarni olqishlardi?
a) yangi chiqqan gullarni;

b) tog*lami;
c) bogMami.

3. Nega Navro‘zgulning ovozi chiqmay qoldi?
a) so‘lib qolgani uchun;
b) uxlab qolgani uchun;
c) qurib qolgani uchun.

И. H ar bir qatorga gullarga oid alohida boshqotirmalar 
berish.

/ -  guruhga:

% I  Ф
J a v о b i : Lola.

2- guruhga:

J a v o b i :  Navro‘zgul.

3 - guruhga:

Гч

J a v o b i :  M omaqaymoq.
Rasmlar yordamida gullar haqida suhbat qurish va yangi 

mavzu „Gullarni seving, gullardek go‘zal b o ‘lasiz“ matnini 
o ‘qib eshittirish. M atnni tahlil qilish. Berilgan topishm oq- 
ning javobini topish. M atnni o ‘quvchilarga o ‘qitish.

I I I .  Bugungi o ‘tilgan mavzuni savol-javob orqali mus
tahkamlash.

1. Gullar  qachon va qayerlarda ochilar ekan?
2. Gullarni qanday parvarishlash kerak?
3. Inson hayotida gullarning ahamiyati qanday?
4. N im a uchun gullarni sevishimiz kerak ekan?
IV. Darsda faol qatnashgan o ‘quvchilami baholash va 

baholarini e ’lon qilish.
V. Uyga m atnni o ‘qib, har bir o ‘quvchi o ‘zi yoqtirgan 

guli haqida gapirib berishga tayyorlanib kelishni topshirib, 
darsni yakunlash.

10- darsning mavzusi: „M arvaridgul“ (hikoya).

Darsning maqsadi: 1. Marvaridgullarni parvarishlash, 
o ‘stirishni o ‘rgatish.

2. Mavzuni tushuntirish, marvaridgul haqida m a ’lumot- 
lar berish.

3. 0 ‘quvchilarning gullar haqidagi bilimlarini, ifodali 
o ‘qish va og‘zaki nutqi, fikrlash malakalarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, tarqatma didaktik 

topshiriqlar.
Darsning borishi:
I . Darsni tashkil etish. Uyga berilgan topshiriqlarni 

so‘rab, tekshirib baholash, o ‘tilgan mavzu bo‘yicha rasmli 
didaktik topshiriqlar berish. Masalan: atirgul rasmi tas
virlangan kartochka tagida quyidagicha topshiriq beriladi: 
Atirgul, uning turlari va qayerlarda o ‘sishi haqida gapirib 
bering.

II .  „Sirli katakcha“ lar o ‘yinini o ‘tkazish.

Yashiringan so‘z „M arvaridgul", ya'ni yangi mavzuning 
nomi.



0 ‘quvchilar yashiringan so‘zni topishgach, yangi mavzu 
bilan tanishtirib, rasmlar yordamida m azm unini so‘zlab 
berish. Hikoyani o ‘qib eshittirish va tahlil qilish. Parta oralatib 
o ‘quvchilarga o ‘qitish. Marvaridgul haqida tushunchalar 
berish.

III. Savol-javob orqali yangi mavzuni mustahkamlash:
1. Oydin onasiga sovg‘a qilish uchun nima tikdi?
2. Sovg‘asiga yana nima qo‘shdi?
3. Onasi sovg‘alarni ko‘rib nima qildi?
IV. Darsda faol ishtirok etgan o ‘quvchilami baholash va 

e ’lon qilish.
V. Uyga hikoyani o ‘qib, hikoya asosida rasm chizishni 

topshirib, darsga yakun yasash.

11- darsning mavzusi: „H aloskor“ {hikoya).
Darsning maqsadi: 1. 0 ‘quvchilarni jonivorlarga mehrli 

qilib tarbiyalash.
2. Hikoya bilan o ‘quvchilarni tanishtirish. Bahor elchisi 

qaldirg‘ochlar haqida m a’lumot berish.
3. 0 ‘quvchilar bilimini, bog‘lanishli og‘zaki nutqi, fikr

lash va yaxshi o ‘qish malakasini rivojlantirish.
Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: Mavzuga oid rasmlar, test, boshqotirma.
Darsning borishi:
I. Darsni tashkil etish. Uyga berilgan topshiriqlarni so‘rab, 

rasmlarni ko‘rib baholash.
0 ‘tilgan mavzu b o ‘yicha test o ‘tkazish.
1. Oydin kimga sovg‘a tayyorladi?

a) dadasiga;
b) oyisiga;
c) buvisiga.

2. Oydin o ‘tgan bayramda onasiga nima sovg‘a qilgan edi?
a) atirgul;
b) chinnigul;
c) marvaridgul.

3. Oydin issiqxonada qaysi gulni ko‘rib qoldi?
a) atirgul;
b) chinnigul;
c) marvaridgul.

4. Sovg‘ani bergach, Oydin onasida qanday o lzgarishni 
k o ‘rdi?

a) onasi yasharib ketganday b o ld i ;
b) onasi xursand b o ‘ldi;
c) kulib q o ‘ydi.

II. Boshqotirma berish:
5

Boshqotirma bilan ayiq, ari, lola, danak, chivin, archa, 
zag‘izg‘on , olma, chuchm om a rasmlari beriladi. 0 ‘quvchi- 
lar rasmlarga qarab, ulardagi rasmlarning nomlarini bosh
qotirmadagi mos kataklarga joylash orqali, unda yashiringan 
asosiy javob  — ,,Qaldirg‘o c h “ so ‘zini topadilar . S o ‘ng 
qaldirg‘och haqida suhbat uyushtiriladi va yangi mavzu — 
,,Haloskor“ hikoyasining mazmunini rasmlar asosida 0‘quv- 
chilarga so ‘zlab beriladi. Hikoya m azm unini o ‘quvchilar 
bilan birgalikda tahlil qilib, o ‘qituvchi o ‘qishni boshlaydi 
va o ‘quvchilar davom ettiradi.

I I I .  Yangi mavzu — ,,Haloskor“ hikoyasini savol-javob 
orqali mustahkamlash:

1. Qushlar qachon uchib keladi?
2. Ikki qaldirg‘och qayerga bordi?
3. Palaponlarga n im abo ld i?

4. Palaponlami kim qutqarib qoldi?
5. Bu xonadonda qanday holat hukm suribdi?
6. Qaldirg‘ochlar uchib ketishdan a w a l  kimlar bilan 

xayrlashibdilar?
IV. 0 ‘quvchilar bilimlarini baholash va e ’lon qilish.
V. Uyga hikoyani o ‘qib, m azm unini gapirib berishga 

tayyorlanib kelishni topshirib, darsni yakunlash.

12- darsning mavzusi: N avro‘z — bahor bayrami.

Darsning maqsadi. 1. N avro‘z bayramining tarixiy aha- 
miyatini tushuntirish.

2. Navro‘z bayrami haqida yangi bilimlar berish. Navro‘z 
taomlari qachon va qanday tayyorlanishi haqida tu shun
chalar  berish.

3. 0 ‘quvchilarning bilimlari, ifodali o ‘qish, fikrlash 
qobiliyatini, bog‘lanishli o g ‘zaki nutqini rivojlantirish.

Darsning turi: no an ’anaviy.
Darsning uslubi: suhbat, tushuntirish, ko‘rgazmali, bahs.
Darsning jihozlari: N avro‘z taomlaridan nam unalar va 

ularning rasmlari. Bayram tasvirlangan rasmlar, didaktik 
topshiriqlar, boshqotirma.

Darsning borishi:
I. Darsni tashkil etish. Dars mazmuni bilan o ‘quvchilarni 

tanishtirish. S in f  o ‘quvchilarini 2 guruhga b o ‘lib, dars 
shartlari bilan o ‘quvchilarni tanishtirish va gumhlarga nom 
q o ‘yish. M asalan: 1- guruhga: , ,G u l la r“ , 2- guruhga  
,,Bulbullar“ deb nom  q o ‘yish mumkin.

II. 1- topshiriq:
1 -guruhga: ,,Haloskor“ hikoyasi asosida chizilgan rasmni 

berib, unga qarab hikoyaning tasvirdagi qismini so‘zlashni 
topshirish.

2- guruhga: , ,H aloskor“ hikoyasidagi xayrlashuv ja -  
rayoni tasvirlangan rasmni berib, shu asosda hikoyani 
so‘zlab berishni topshirish.

2- t o p s h i r i q :  Boshqotirmalar berish.
/ -  guruhga:
Bu boshqotirmada navro‘z va milliy taom lar yashiringan:

2- guruhga:

XL- ф

Boshqotirm aning
javoblari:

1) sumalak;
2) halim;
3) ko‘k somsa;
4) m anti;
5) chuchvara ;
6) yupqa;
7) qatlama.

V

z
Javobi: , ,Navro‘z — bahor bayrami“ , ya’ni yangi mav

zuning nomi kelib chiqadi. Navro‘z haqida suhbat qurish. 
0 ‘quvchilarga bayram tarixiga oid rasmlarni namoyish 
qilib, uning kelib chiqishi, tarixi, ahamiyati haqida m a ’lu- 
m otlar  berish. 0 ‘quvchilardan hozirgi kunda N avro‘z bay
ramining nishonlanishi va o ‘tkaziladigan tadbirlar bo 'yi- 
cha fikrlarini bilish.

„N avro‘z — bahor bayrami" matnini uch qismga b o ‘lib, 
har b ir  guruhga b ittadan  qismini m a ’lum  vaqt ichida 
o ‘qishga topshirish va o ‘qib boMishgach, har bir guruh 
o ‘quvchiIaridan o ‘qigan qismlarini gapirib berishni so‘rash.

G uruh  o ‘quvchilaridan N avro‘zga oid she’rlar so‘rash 
va ularni ishtirokiga qarab baholash. Dars so‘ngida gum h- 
larni baholab, rag‘batlantirish.

13- darsning mavzusi: „Sum alak“ {rivoyat).

Darsning maqsadi: 1. Sumalak taom ining tarixi haqida 
m a ’lum otlar berish.

2. Sumalakning tayyorlanish jarayonini o ‘quvchilarga 
o ‘rgatish.

3. 0 ‘quvchilarning hoziijavoblik, guruh b o ‘lib ishlash 
malakalarini rivojlantirish.

Darsning turi: n o a n ’anaviy.
Darsning uslubi: suhbat, tushuntirish, ko‘rgazmali, bahs.
D arsning jihozlari: sumalak tayyorlash uchun  kerak 

boMadigan masalliqlar, o ‘stirilgan bug‘doy, sumalak tayyor
lash jarayoni tasvirlangan rasmlar, topishmoqlar.

Darsning borishi:
I. Darsni tashkil etish va o ‘tgan darsdagi kabi o ‘quv- 

chilami 2 guruhga boMish va guruhlaming nomlarini almash- 
tirish, ya ’ni 1- guruhning nomini 2- guruhga, 2- guruh- 
nikini 1- guruhga berish.

0 ‘tgan darsning mavzusi , ,N avro‘z baho r  bayram i" 
yuzasidan savol-javoblar asosida suhbat uyushtirish.

1. Navro‘z haqida gapirib bering.
2. Navro‘zda nima qilinadi?
3. Siz Navro’zni qanday kutib olasiz?
4. Navro‘z taomlaridan nimalarni bilasiz?
5. Bayram kunlari qanday tadbirlar o ’tkaziladi?
Javoblar olinayotganda qaysi guruh faol ishtirok eta-

yotganini kuzatib turish.
Har bir guruhga Navro‘z taomlari haqidagi topishmoq 

yozilgan kartochkani berib, guruhdagi o ‘quvchilar masla- 
hatlashib olishlari uchun vaqt berish va javoblarni eshitish.

/ -  guruhga: K o‘m -ko ‘k maysa o ‘sibdi,
Doshqozonga tushibdi,
Qani ayt-chi, bolajon
Qanday taom  pishibdi? {Sumalak)

2- guruhga: Erta bahor chog‘idan 
Vitaminlar bog‘idan,
X o‘p shirin taom  pishdi,
Tandirdan lo‘p-lo‘p tushdi. {Ko'k somsa)

O'quvchilardan sumalak va ko‘k somsaning tayyorlanishi 
haqida so ‘rash va guruh la rdagi o ‘quvchilar ishtirokini ku
zatib borish.

0 ‘quvchilarning javoblarini to ‘ldirib, sumalak tayyor
lanishi jarayoni tasvirlangan rasmlar va sumalak uchun 
kerak b o ‘ladigan m asalliqlarni k o ‘rsatib o ‘quvchilarga 
tushunchalar berish. Shu o ‘rinda yangi mavzu — „Sumalak" 
rivoyati asosida uning kelib chiqish tarixi haqida suhbat 
uyushtirish: Bolajonlar, sumalak qayerdan kelib chiqqanini 
bilasizmi? Bugungi o ‘qiydigan rivoyatimizda sumalakning 
qanday paydo b o ‘lgani haqida bilib olamiz.

Rivoyatni o ‘quvchilarga parta oralatib o ‘qitish. Rivoyat 
yuzasidan savol-javob o ‘tkazish.

1. D ehqon nima uchun bug‘doyni eka olmabdi?
2. Kampir bug‘doyni nima qilibdi?
3. Sumalak pishirish qanday qilib u rf  boMgan ekan?
Javoblarni eshitgach, sumalak tayyorlanishi haqida yana

ko‘p rivoyatlar borligi haqida aytish va ana shunday rivo- 
yatlardan yana birini o ‘quvchilarni so‘zlab berish: „ S u 
malak — o ‘ttiz malak" {rivoyat).

Sumalak — bibi Fotimaning taomlari ekan. Bir kuni u 
kishining bolalari och qolibdi. Ovqat pishirib be ray desalar, 
uylarida qozonga solgudek hech vaqo yo‘q ekan. 0 ‘shanda 
qish chiqib, endi ko‘klam ko‘katlari yer bag‘irlab bosh 
ko‘targan vaqt ekan. Bibi Fotima hovlining bir chetiga kuzda 
bir hovuch don sepgan ekanlar, qarasalar, u ko‘karib, 
maysalab qolgan ekan. Darrov shu maysadan o ‘rib kelib,

maydalab qozonga solib, supradan qoqishtirib olingan bir 
siqim unni ham  q o ‘shib, yaxshi lab aralashtirib, ustidan 
suv quyib, qozon tagiga o‘t qalabdilar. Biroz qozonni kovlab 
o ‘tirgandan kcyin bolalariga qo'shilib bibi Fotima ham uxlab 
qolibdilar.

Ertalab uyg‘onib qarasalar, qozonni o ‘ttizta  farishta 
kovlab, taom  pishirayotgan emish. Shuning  u c h u n  bu 
taom ning nomi sumalak b o ‘lib qolgan ekan. Chunki su
malak — o ‘ttiz malak deganidir...

0 ‘quvchilardan sumalak haqida she’rlar so‘rab, har bir 
guruhga qog‘oz va rangli qalam lar berib, m a ’lum vaqt 
ichida guruhdagi barcha o ‘quvchilar sumalak tayyorlanish 
jarayoni tavsirlangan rasm chizishlarini topshirish va soat 
yo rdam ida  vaqtni belgilash. Vaqt tugagach, rasm larni 
yig‘ishtirib olish va ularni solishtirib baholash.

Dars so‘ngida har ikki guruh o ‘quvchilarini dars ja -  
rayonidagi ishtiroklari, hozirjavobliklari va chizgan rasm 
lari asosida baholanadi.

Uyga ,,Sumalak“ matnini o ‘qib, N avro‘z haqidagi rivo- 
yatlardan gapirib berishga tayyorlanib kelish topshirig‘i 
berilib, dars yakunlanadi.

14- darsning mavzusi: „Jayron bolasi“ .

D arsning maqsadi: 1. Hikoyaning m azm unin i tu sh u n 
tirish.

2. 0 ‘quvchilarga hozirjavoblikni, tabiat, jonivorlarga 
mehr-shafqatli b o ‘lishni o ‘rgatish.

3. 0 ‘quvchilar  bilimi, ongi, fikrlash k o ‘nikm alarin i 
rivojlantirish.

Darsning turi: yangi bilim beruvchi.
Darsning uslubi: aralash, ko!rgazmali.
Darsning jihozi: mavzuga oid rasmlar, boshqotirma.
Darsning borishi:
I . Darsni tashkil etish. Uyga berilgan vazifani so ‘rab, 

tekshirib baholash. Tabiat, jonivorlarga oid boshqotirma 
berish.

■» 0 ‘rm on hayvonlari.

0 ‘quvchilar boshqotirm ani yechib boMishgach, hay- 
vonlar haqida suhbat uyushtirish. Savol-javob o ‘tkazish:

1. Yana qanday o ‘rmon hayvonlarini bilasiz?
2. N im a  u c h u n  ularni o ‘rm on  hayvonlari deymiz? 

Ularni yana qanday ataymiz?
3. Y ana  q a n d a y  hayvonlarn i  bilasiz? U la r  qanday  

hayvonlar deyiladi?
II. Suhbatga ulagan holatda yangi mavzu — „Jayron 

bolasi“ hikoyasini sujetli rasmlar asosida so‘zlab berish. 
0 ‘qituvchi hikoyani o ‘qishni boshlaydi va o ‘quvchilar 
davom  ettiradilar.

I II .  Yangi m avzu m az m u n i  yuzasidan  savol-javob 
o ‘tkazish:

1. Hikoya nima haqida ekan?
2. Jayron nega adashib qolibdi?
3. Bolalar uni qanday parvarish qildilar?
4. Agar siz bu bolalarning o ‘m ida  boMganingizda nima 

qilgan boMardingiz?
5. N im a  u c h u n  biz  tab ia tdag i hayvonlar ,  qush la r ,  

o ‘simliklarni asrab-avaylashimiz kerak?
So‘ng kitobda berilgan topishmoqlarni o ‘qituvchi o ‘qiy- 

di, o ‘quvchilar javoblarini topadilar.
IV. Dars davomida faol ishtirok etgan bolalami baholab, 

baholarini e ’lon qilish.
V. Uyga hikoyani o ‘qib, so 'zlab berishga tayyorlanib 

kelishni topshirib, darsni yakunlash.

15- darsning mavzulari: „Pahlavon bo‘lam an“ , „Aziz 
insonlar xotirasi“ .

Darsning maqsadi: 1. 0 ‘quvchilarga mavzular mazmuni 
va mohiyatini tushuntirish va singdirish.

2. 0 ‘quvchilarni o ‘z yurtini, o ‘tgan ajdodlarini hurmat 
qilishga o'rgatish.

3. T o ‘g lri, ifodali, ongli o ‘qish, so‘zlash, hozirjavoblik 
malakalari, dunyoqarash va fikrlash doirasini oshirish.

Darsning turi: noan ’anaviy, o ‘yin.
Darsning uslubi: aralash, ko‘rgazmali.
Darsning jihozi: mavzularga oid rasmlar, test savollari, 

boshqotirmalar.
Darsning borishi:
I. Darsni tashkil etish. Sinf o ‘quvchilarini 2 guruhga 

boMish va nom q o ‘yish. Masalan, o ‘tgan mavzuga bogMagan 
holda o ‘rm on hayvonlarining nomlari bilan nomlash: 1- 
guruh  ,,Jayronlar“ , 2 - guruh  ,,Sherlar“ .

Darsni musobaqa, o ‘yin tarzida o ‘tkazish uchun har 
bir guruhga alohida topshiriqlar berish:

1 -  t o p s h i r i q .  Har ikkala guruhga o ‘tgan mavzu va 
tabiatga oid test savollari berish va bu testlarga guruhlar 
m a’lum vaqt ichida javob topshirishlari kerak.

/ -  guruhga:

1. Q o ‘riqxonada kim ishlar ekan?
a) ona;
b) ota;
c) bola.

2. Ota uyga ... bolasini olib keldi.
a) jay ron ;
b) kiyik;
c) tulki.

3. Jayron bolasini n im a bilan boqishdi?
a) non bilan;
b) choy bilan;
c) sut bilan.

4. Qaysi qatorda faqat o ‘rmon hayvonlari berilgan?

a) tulki, b o ‘ri, m ushuk;
b) tulki, b o ‘ri, sher;
c) tulki, b o ‘ri, q o ‘y.

2- guruhga:

1. Q o ‘riqxona qorovuli nimani topib oldi?

a) kiyik bolasini;
b) jayron bolasini;
c) bug‘u bolasini.

2. Jayronni parvarishlab nima qilishdi?
a) yaylovga q o ‘yib yuborishdi;
b) olib qolishdi;
c) tashlab ketishdi.

3. Qaysi qatorda faqat yowoyi hayvonlar berilgan?
a) it, m ushuk, kiyik;
b) it, m aym un, kiyik;
c) tulki, m aym un, kiyik.

4. Q o ‘riqxonalar n im a uchun kerak?
a) jonivorlarni himoya qilish uchun;
b) jonivorlarni ovlash uchun;
c) hayvonlarni k o ‘paytirish uchun.

2 -  t o p s h i r i q .  H ar ikki guruh o ‘quvchilari kitobdagi 
yangi mavzu — „Polvon bo‘lam an“ hikoyasini m a’lum vaqt 
ichida ichlarida o ‘qiydilar. So‘ng har ikki gum hdan 2 tadan 
o ‘quvchi hikoyani rollarga b o ‘lib o ‘qiydilar. Bunda bola 
rolidagi o ‘quvchi ingichka ovozda, kichik bola tilida, polvon 
bobo  obrazin i  o ‘qiydigan ikkinchi o ‘quvchi salm oqli 
ohangda o ‘qishlari kerak.

H ar ikki guruh vakillari hikoyani rollarga b o ‘lib o ‘qib 
bo ‘lishgach, ularning o ‘qishlarini o ‘qituvchi o ‘quvchilar 
bilan birga tahlil qilib, ball q o ‘yadi. Bu ballar butun guruhga 
tegishli boNadi.

Shundan so‘ng, 0 ‘zbekiston poytaxti Toshkent shahri 
haqida suhbat quriladi. Toshkentning bog‘, xiyobonlari 
tasvirlangan rasmlarni ko‘rsatib, butun sinf o ‘quvchilari 
bilan savol-javob o ‘tkaziladi. Suhbatga bog‘lagan holda yangi 
mavzu — „Aziz insonlar xotirasi" m atn in ing  m azm uni 
asosida va m atndan tashqari o ‘tgan ajdodlarimiz haqida

q isqacha  m a ’lu m o t berib  o ‘tish va m a tn n i  k i tobdan  
o ‘quvchilarga parta oralatib o ‘qitish. So‘ng 1 - guruhdagi 
o ‘quvchilar 2- guruhdagilarga, va aksincha, 2-guruhdagi 
o lquvchilar 1- guruhdagilarga matn yuzasidan navbatma- 
navbat savollar berishadi va javoblar olishadi. Agar raqib 
g u ru h d a g i  o ‘q u v c h i la r  ja v o b d a n  q o n iq is h m a s a ,  shu 
guruhdagi o ‘quvchi javobni toMdirishi mumkin.

II .  Dars so‘ngida har ikki guruh o ‘quvchilarini butun 
dars davomidagi ishtiroklari va hozirjavobliklaridan kelib 
chiqib, o ‘rin berish va raglbatlantirish, faol ishtirok etgan 
o ‘quvchilarni baholash.

I I I .  Uyga ta ’til vaqtida o ‘qish uchun kitobdagi „Polvon 
b o ‘lam an“ , „Aziz insonlar xotirasi" matnlari, „O b-havo 
darakch ila ri“ , top ishm oqlar,  m aqollarni o ‘qib kelishni 
topshirib, bu chorakdagi so‘nggi darsni yakunlash.

VIII BO‘LIM 
Qushlar va hayvonlar — bizning 

d o‘stim iz

1- darsning mavzusi: „Q ushlar — bizning do‘stim iz“ .

Darsning maqsadi: 1. 0 ‘quvchilarga qushlar, ularning 
hayot tarzi, turlari haqida m a’lumotlar berish.

2. Qanotli d o ‘stlarimizni qadrlashga, ularga ozor yet- 
kazmaslikka o ‘rgatish.

3. 0 ‘quvchilarning tabiat haqidagi bilimlarini, to ‘g ‘ri, 
ongli, mustaqil o ‘qish, fikrlash malakalarini oshirish.

Darsning turi: n oan ’anaviy, yangi bilim beruvchi.
Darsning uslubi: aralash, ko‘rgazmali.
D arsn ing jihozi: mavzuga oid rasmlar, klaster to p 

shiriqlar, tirik qushlar, tarqatm a didaktik materiallar.
Darsning borishi:
I. Darsni tashkil etish. Uyga berilgan topshiriqlarni 

so ‘rab, tekshirish. Savol-javob orqali mustahkamlash:
1. Bolaga bobosi nimalar haqida gapiribdi?
2. Polvon boMish uchun nimalar qilish kerak ekan?
3. Siz qanday sport turiga qiziqasiz?
4. Kelajakda , , 0 ‘zbekiston iftixorIari“ kitobida siz ha- 

qingizda yozishlarini istaysizmi?
Klaster topshiriqlari orqali „Aziz insonlar xotirasi“ 

mavzusini mustahkamlash.

Toshkentdagi
maydonlar

0 ‘tgan buyuk 
ajdodlarimiz

Toshkentdagi
xiyobonlar

(Bu topshiriqlarda o ‘quvchilar javoblarini atrofdagi b o ‘sh 
katakchalarga yozadilar.)

Bu topshiriqlar har bir o ‘quvchiga alohida tarqatilib, 
m a’lum vaqtdan so‘ng javoblar yig‘ib olinadi va rasmlar 
asosida qisqacha suhbat uyushtirib, bu mavzuga yakun 
yasaladi.

II .  Yangi b o ‘lim bilan tanishtirishdan a w a l ,  0 ‘quv- 
chilarni kitobda berilgan ob-havo darakchilari bilan tanish- 
tiriladi. So‘ng parta oralatib o ‘quvchilarga o ‘qitiladi va berilgan 
top ishm oq la rn ing  javobin i so ‘rab, m aqo lla r  m azm uni 
yoritiladi. So‘ng yangi b o ‘lim va mavzu bilan o ‘quvchilami 
tanishtiriladi. „Qushlar — bizning d o ‘stimiz“ matni m az
munini so‘lab beriladi va doskaga qushlar tasvirlangan plakat 
osib, o ‘quvchilardan rasmdagi qushlarning nomlarini va 
ular qayerda yashashlari, nima bilan oziqlanishlari haqida 
so‘raladi. 0 ‘quvchilarning javoblari to ‘ldiriJadi.

III. 0 ‘quvchilaming yangi mavzu b o ‘yicha olgan bilim
larini savol-javob orqali mustahkamlash:

1. N im a  u c h u n  qushlarn i qano tl i  d o ‘s tlarim iz  deb 
aytamiz?

2. Siz qushlarga qanday g ‘am xo lrlik qilasiz?
IV. Dars davomida faol ishtirok etgan o ‘quvchilarni 

baholash va baholarini e ’lon qilish.
V. Uyga „Qushlar — bizning d o ‘stimiz“ va „Ob-havo 

da rakch ila r i“ ni o lqib kelishni topshirib , darsga yakun 
yasash.

2 - darsning mavzusi: „Q anotli d o^ tlar41 hikoyasi.

Darsning maqsadi: 1. 0 ‘quvchilarga hikoya mazmunini 
tu shun tir ish .

2. Hikoya orqali qushlarni qadrlash, sevish va parva- 
rishlashga o ‘rgatish.

3. 0 ‘quvchilami to ‘g‘ri, ravon, ongli o ‘qish m alaka
sini, xotirasi va qushlar haqidagi bilimlarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, klaster topshiriqlar.
Darsning borishi:
I. Darsni tashkil etish. Uyga berilgan topshiriqlarni 

so ‘rab, tekshirib, baholash. Klaster topshiriq orqali o ‘tilgan 
mavzuni mustahkamlash:

Q ushlar

Вu topshiriq plakatga ishlangan b o ‘lib, doskaga osib 
qo‘yiladi. 0 ‘quvchilar doskaga chiqib qushlarning nomlarini 
bittadan bo‘sh katakchalarga yozadilar. H ar bir o 'quvchi 
o ‘zi yozgan qush haqida qisqacha m a’lumot berib, so‘ng 
joyiga o ‘tiradi. Masalan: qarg'a. Uning qachon uchib kelishi, 
qayerlarda yashashi, rangi va nimalar bilan oziqlanishini 
aytishlari kerak.

II. Yangi mavzuni suhbatga ulagan holda o ‘quvchilarga 
tanishtirish. Sujetli rasmlar yordam ida hikoya m azm unini 
so‘zlab berish va kitobdan o ‘qishni boshlab, davomini parta 
oralatib o ‘quvchilarga o ‘qitish. Tushunarsiz so‘z va ju m -  
lalarning m azmunini yoritish. Hikoya haqidagi o ‘quvchilar 
fikrini bilgach, kerak boMsa, ularni to ‘ldirish. Hikoyaning 
t a ’limiy, tarbiyaviy tomonlarini yoritib, xulosa yasash.

III . Yangi mavzu yuzasidan savol va topshiriqlar berish 
orqali uning m azm unini mustahkamlash:

1. N im a uchun „Qushlar — bizning d o ‘stimiz“ deymiz?
2. 0 ‘zingiz kuzatgan shunga o ‘xshash voqealar asosida 

hikoya m azm unini gapirib bering.
Savollarga javob olingach, kitobdagi tez aytishni o ‘qitish.
IV. Dars davom ida faol ishtirok etgan o ‘quvchilarni 

baholab, baholarini e ’lon qilish.
V. Uyga hikoyani o ‘qib, tez aytishni yodlab kelishni 

topshirib, darsni yakunlash.

3 -  darsning mavzusi: „Z arg‘aldoq“ matni va I. M uslim - 
ning „Turnalar“ sh e’ri.

Darsning maqsadi: 1. 0 ‘quvchilarga matn va she’r orqali 
zarg‘aldoq va turnalar haqida m a'lum otlar  berish.

2. 0 ‘quvchilarga qushlarga in yasashni va ularga ozor 
bermay, aksincha, yaxshi munosabatda b o ‘lishni o ‘rgatish.

3. 0 ‘quvchilarning qushlar haqidagi bilimlarini, to ‘g ‘ri 
o ‘qish, yod olish malakalarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, magnitofon, test.

Darsning borishi:
I. Darsni tashkil etish. Uyga berilgan topshiriqlarni 

so ‘rab, baholash. 0 ‘tilgan mavzular yuzasidan 0 ‘quvchilar- 
ga tarqatm a test savollarini berib, belgilangan vaqt o ‘tishi 
bilan test javoblarini yig‘ib olish.

Test namunalari:

1. Qaysi qatorda o ‘lkamizga qishda uchib keladigan qush 
berilgan?

a) c h um chuq ;
b) qarg‘a;
c) bulbul.

2. Qaysi qatorda bahor elchisi b o ‘lgan qush berilgan?
a) qa!dirg‘och;
b) bulbul;
c) chum chuq .

3. Zarg‘aldoq bolalarini ilondan nimalar qutqardi?
a) pashshalar;
b) qovog‘arilar;
c) asalarilar.

4. Qaysi gul yumilsa havo ayniydi?
a) atirgul;
b) qoqigul;
c) chinnigul.

5. Qanday yog‘gan yom g‘ir tez to‘xtaydi?
a) shiddat bilan;
b) shivalab;
c) pufakchalar hosil qilib.

6. Qolgan ishga .. . .
a) d o ‘l yog‘ar.
b) y o m g ‘ir yog‘ar.
c) qo r  yog‘ar.

Testlarni 2 variant uchun  o ‘rin a lm ashtirgan holda 
beriladi.

II. Yangi mavzu — „Zarg‘a ldoq“ . Z arg‘aldoq tasvir- 
langan sujctli rasmlardan foydalanib, bu qushning foydasi, 
hayoti, xatti-harakatlari haqida m a’lumotlar berish. So‘ng 
kitobdan ,,Zarg‘aldoq“ matnini o ‘qib, qiyin so‘zlar ustida 
ishlash.

Parta oralatib o ‘quvchilarga m atnni o ‘qitib, bu qush 
haqidagi fikr va taassurotlarini so‘rab bilish. Doskaga yana 
bir qancha qushlarning rasmlarini ilib, ular haqida ham 
qisqacha m a’lumotlar berib, turnalarga ko‘proq to ‘xtalish 
va keyingi mavzu — Ilyos M uslimning ,,Turnalar“ she’rini 
magnitofon orqali eshittirish. (Bu she’rni turnalar tovushi 
yozilgan tasmaga o ‘qituvchi tomonidan ifodali, obrazli qilib 
o ‘qilgan holda yozib olinsa, maqsadga muvofiq b o lad i .)

I I I .  0 ‘quvchilar bilan sh e ’r m azm unin i tahlil qilish 
va o ‘tilgan mavzularni mustahkamlash maqsadida savol- 
javob o ‘tkazish:

1. Shoir turnalarga nimalar dedi?
2. Turnalar yilning qaysi faslida uchib keladi?
3. Turna  bilan zarg‘aldoqni solishtiring va farqlarini 

ayting (rasmlar asosida).
4. Zarg‘aldoq qanday qush ekan?
5. U qanday ovoz chiqarar ekan? Turnalar-chi?
6. Turnalar va zarg‘aldoqlarning bizga qanday foydasi 

bor ekan?
IV. Darsda faol ishtirok etgan o ‘quvchilarni baholab, 

baholarini e ’lon qilish.
V. Uyga , ,Z a rg ‘a ld o q “ m a tn in i  o ‘q ib , „ T u r n a la r 11 

she’rini yod olishni topshirib, darsga yakun yasash.

4 -  darsning mavzusi: „Kuchukcha bilan uloqcha“ (ertak).

Darsning maqsadi: 1. Ertakda ifodalangan g ‘oyani ochib 
berish.

2. 0 ‘quvchilarga d o ‘stning katta-kichigi boMmasligini, 
d o ‘stlikning xosiyatini tushuntirish.

3. O 'quvchilarning bilimi, o ‘qish, idrok etish m ala- 
kalarini rivojlantirish.

Darsning turi: yangi bilim beruvchi.
Darsning uslubi: aralash, ko‘rgazmali.
Darsning jihozi: mavzuga oid rasmlar, boshqotirma.
Darsning borishi:
I. Darsni tashkil etish. Uyga berilgan topshiriqlarni 

so ‘rab baholash. 0 ‘tilgan mavzu yuzasidan savol-javob 
o ‘tkazish:

1. Zarg‘aldoq qanday qush ekan? Turna-chi?
2. U qayerlarda yashar ekan? Turna-chi?
3. Zarg‘aldoq o ‘z uyini qayerga quradi? Turna-chi?
4. Zarg‘aldoq insonlarga qanday foyda keltiradi? T ur

na-chi?
II . 0 ‘quvch ila rga  b o sh q o ti rm a  berib , kalit so ‘zini 

topishlarini aytish (o ‘qituvchining o ‘zi tuzadi).
„K uchukcha  bilan u lo q ch a “ ertagini sujetli rasmlar 

asosida so‘zlab berish va xulosa chiqarish.
Hikoyani obrazli qilib o ‘qib eshittirish. 0 ‘quvchilarga 

rollarga b o ‘Iib o ‘qitish, kitobda berilgan topishmoqlarning 
javoblarini aniqlash.

II I .  0 ‘tilgan  m avzuni savo l- javob  orqali  m u s ta h 
kamlash:

1. Kuchukcha bilan uloqcha qayerda uchrashib qolishdi?
2. Ular nimalar haqida suhbatlashdilar?
3. D o ‘stlik qanday odat ekan?
4. Insonga d o ‘st b o ‘lgan yana qanday  hayvonlarni 

bilasiz?
IV. Darsda faol ishtirok etgan o ‘quvchilami baholab, 

baholarini e ’lon qilish.
V. Uyga S. O chiln ing  ,,Yom g‘ir“ s h e ’rini mustaqil 

ravishda o ‘qib, berilgan tez aytishlarni yod lash ni topshirib, 
darsni yakunlash.

